
ዜናዜና

ፈረንሳ፡ ዘየቋረጸ ምዝመዛ ኣፍሪቃ
ህላወ ፈረንሳ ኣብ ኣፍሪቃ፡ ካብ መበል 17 ክፍለ-ዘመን ከምዝጅምር መዛግብ ታሪኽ ይሕብሩ። ፈረንሳ ከም መግዛእታዊ ሓይሊ ዝተቐልቀለት ግና፡ ኣብ መበል 19 ክፍለ-ዘመን’ዩ። ኣብ 1830 ብኣልጀርያ ዝጀመረ ግዝኣታ፡ 

ድሕሪ ዋዕላ በርሊን ንኣፍሪቃ ንምምሳሕ ብዝተገብረ ጉያ-ጉያ፡ ንቱኒዝያን ሞሮኮን ከም መንጠሪ ባይታ ተጠቒማ፡ ነቲ “ናይ ስልጣነ ተልእኾ” (civilizing mission) ዝሰመየቶ ናይ ምስፍሕፋሕ ውጥን፡ ናብ ምዕራብን ዞባ 
ኤኳቶርያዊ ኣፍሪቃን ዘርጊሓቶ። ኣብ 1930 ድማ፡ ግዝኣት ፈረንሳ ኣብ ኣፍሪቃ ናብ 20 ሃገራት ክብ ብምባል፡ ልዕሊ 13 ሚልዮን ትርብዒት ኪሎ-ሜተር ዝሽፍን ዓቢ ኤምበራጦርያ ኰነ። 
ፈረንሳ ነተን ኣብ ትሕቲ ግዝኣታ ዘእተወተን ሃገራት ኣፍሪቃ፡ ኣብ ክልተ ደረጃ’ያ ከፊላተን። ኣብ ትሕተ-ሳሃራ ዝርከባ - ምንጪ ዝምዝመዝ ጸጋታት፣ ኣብ ሰሜናዊ ኣፍሪቃ ዝርከባ ድማ ፈረንሳውያን ሰፋሮ ዝቕመጡለን። 

ብኸም’ዚ፡ ንመሬት፡ ህዝብን ጸጋታትን ናይ’ተን ሃገራት፡ ክሳብ እዋን ምዝርዛር መግዛእቲ ሃንኲታቶ። ንምዝመዛ ፈረንሳ ካብ’ቶም ካልኦት ገዛእቲ ሓይልታት ፍልይ ዘብሎ ግና፡ ድሕሪ ምእዋጅ “ናጽነት” ናይ’ተን ሃገራት’ውን 
እንተዀነ ምቕጻሉ’ዩ። 
ፕረዚደንት ፈረንሳ ነበር ጃክ ሺራክ ኣብ 2008፡ “ፈረንሳ ብዘይ ኣፍሪቃ፡ ናብ ደረጃ ሳልሳይ ዓለም ሸታሕታሕ ምበለት” ኢሉ ነይሩ። ካብ 1981 ክሳብ 1995 ፕረዚደንት ዝነበረ ፍራንስዋ ሚተራንድ’ውን፡ ኣብ 1957 “ብዘይ 

ኣፍሪቃ፡ ፈረንሳ ኣብ መበል 21 ታሪኽ ክህልዋ ኣይኰነን” ኢሉ ምንባሩ’ዩ ዝዝንቶ። ብሕጽር ዝበለ፡ ፈረንሳ ብዘይ ኣፍሪቃ፡ ሩሕ ከምዘይብላ’ዮም ደምዲሞም። 
ኣብ እዋን ምዝርዛር መግዛእቲ መራሕቲ ፈረንሳ ዝነበሩ ዝተኸተልዎ ኣገባብ’ውን ነቲ ዘይረዊ መዝማዚ ሸውሃት ባይታ ዘጣጥሕ’ዩ ነይሩ። ነተን ኣብ ትሕቲ ግዝኣቶም ዝነበራ ሃገራት ትሕተ-ሳሃራ ኣፍሪቃ “ናጽነት” ከፍቅዱለን 

ከለዉ፡ ኣብ ቀያዲ መግዛእታዊ ኪዳን (colonial pact) ከምዝኣትዋ ብምስግዳድ፡ ቅድመ-ኩነታት ደርዲሮምለን። ነዚ ዘየማልአ መራሒ ድማ፡ ኣብኣ ትደዮ። ወይ ይቕተል ወይ ድማ ብወተሃደራዊ ዕልዋ ይውገድ። 
እዚ ምስ በኒን፡ ቡርኪናፋሶ፡ ጊኒ-ቢሳው፡ ኣይቮሪ-ኮስት፡ ማሊ፡ ኒጀር፡ ሰነጋል፡ ቶጎ፡ ካሜሩን፡ ሪፓብሊክ ማእከላይ ኣፍሪቃ፡ ጫድ፡ ኮንጎ-ብራዛቪል፡ ኤኳቶሪያል-ጊኒን ጋቦንን ዝተኣትወ፡ ቀጻልነት ምዝመዛ ፈረንሳ ዘውሕስ ኪዳን፡ 

ልኡላዊ መሰላት ናይ’ተን ሃገራት ዝነፍግ ጥራይ ዘይኰነ፡ ንፈረንሳ ፍሉይ ሓለፋ ዘረጋግጽ’ዩ። ብመሰረት’ቲ ውዕል፡-
• መግዛእታዊ ዕዳ፦ እተን “ናጽነተን” ዝረኸባ ሃገራት፡ ወጻኢታት ናይ’ቲ ኣብ እዋን መግዛእቲ ፈረንሳ ዝተሃንጸ ትሕተ-ቅርጺ ክኸፍላ ይግደዳ።  
• ምህጋር ሃገራዊ ትሕጃታት፦ እተን ሃገራት፡ ልዕሊ 80% ናይ ወጻኢ ሸርፊ ትሕጃአን (foreign reserve)፡ ኣብ ማእከላይ ባንክ ፈረንሳ ከቐምጣ ይግደዳ። ምሕደርኡ ድማ ኣብ ትሕቲ ክፍሊ ግምጃ ፈረንሳ (French 

Treasury) ይኸውን። እተን ሃገራት ካብ’ቲ ገንዘብ ክጥቀማ ምስ ዝደልያ፡ 20% ጥራይ ይፍቀደለን። ንሱ’ውን ብመልክዕ ልቓሕ። ብኸም’ዚ ኣገባብ፡ ኣስታት 500 ቢልዮናት ገንዘብ ሃገራት ኣፍሪቃ ኣብ ፈረንሳ ይርከብ።
• መሰል ዕድጊ ባህሪያዊ ጸጋታት፦ ፈረንሳ ኣብ’ተን ግዝኣታ ዝነበራ ሃገራት ዝርከብ ተፈጥሮኣዊ ጸጋታት ናይ ምዕዳግ ቀዳመይቲ በዓልቲ መሰል’ያ። ፈረንሳ “ኣየድልየንን’ዩ” እንተ ኢላ ጥራይ’ያ፡ እተን ሃገራት ካልእ ዓዳጊ 

ዘናድያ። 
• ቀዳምነት ንረብሓታት ፈረንሳን ኩባንያታታን፦ እተን ኣፍሪቃውያን ሃገራት ኣብ ዘውጽእኦ ኩንትራት/ጨረታታት፡ ኩባንያታት ፈረንሳ ቀዳምነት ይወሃበን። ዋላ’ኳ እተን ካልኦት ተወዳደርቲ ኩባንያታት ካብ’ተን ናይ ፈረንሳ 

ዝተሓተ ዋጋ እንተቕረባ፡ እቲ ዕድል ነተን ናይ ፈረንሳ’ዩ ዝወሃብ።
• ቀረብ ወተሃደራዊ ንዋትን ስልጠናን፦ ኣብ’ቲ መግዛእታዊ ውዕል፡ “ወተሃደራዊ ስምምዕ” ኣብ ዝብል ንኡስ ውዕል፡ እተን ኣፍሪቃውያን ሃገራት፡ ወተሃደራዊ ዕጥቂ ኰነ ስልጠናታት ካብ ፈረንሳ ወጻኢ ካብ ካልእ ሃገር 

ክገዝኣ ኣይፍቀደለንን።
• ምውፋር ሰራዊት፦ ፈረንሳ ኣብ’ተን ሃገራት ወተሃደራዊ ምትእትታው ክትገብርን ሰራዊታ ብቐዋምነት ክተሰፍርን ሕጋዊ መሰል ይህልዋ። 
• ተጠቃምነት ቋንቋ ፈረንሳ፦ እተን ሃገራት፡ ብዋጋ ቋንቋታተንን ባህለንን፡ ንቋንቋ ፈረንሳ ከም ወግዓዊ ቋንቋን ናይ ትምህርቲ ቋንቋን ክርዕማ እቲ ስምምዕ ይቕስበን።
• ተጠቃምነት ፈረንካ፦ እተን ሃገራት መግዛእታዊ ባጤራ ፈረንካ ናይ ፈረንሳ ክጥቀማ ይግደዳ።
• ምልኣኽ ጸብጻባት፦ እተን ኣፍሪቃውያን ሃገራት፡ ዓመታዊ ሚዛን ገንዘባዊ ሕሳባትን ሃገራዊ ትሕጃን ናብ መንግስቲ ፈረንሳ ከቕርባ ይቕሰባ።
•  ወተሃደራዊ ልፍንቲ ዘይምፍጣር፦ እተን ሃገራት ምስ ዝዀነት ካልእ ሃገር ኣብ ዝዀነ ወተሃደራዊ ልፍንቲ ወይ ኪዳን ክኣትዋ ክልኩላት’የን። 
•  ምስ ፈረንሳ ምውጋን፦ ኣብ እዋን ኲናት ይኹን ኣህጉራዊ ቅልውላው፡ እተን ሃገራት ምስ ፈረንሳ ክውግና ይግደዳ።
ነዚ፡ ንፖለቲካዊ፡ ባህላዊ፡ ማሕበራዊ፡ ቊጠባዊ፡ ልዕሊ ኩሉ ድማ ልኡላዊ መሰላት ሃገራቶምን ህዝብታቶምን ዝግህስ ውዕል ብምቅዋም፡ “ካብ ብልጽግና ምስ ጊላነት፡ ድኽነት ምስ ናጽነት” ዝበሉ ገለ ውሑዳት መራሕቲ፡ ወይ 

ተቐንጺሎም ወይ ድማ ብዕልዋ ካብ ስልጣን ተኣልዮም’ዮም። ቀዳማይ ፕረዚደንት ቶጎ ሲልቫኑስ ኦሊምፕዮ፡ ቀዳማይ ፕረዚደንት ማሊ ሞዲባ ኬይታ፡ ቀዳማይ ፕረዚደንት ሪፓብሊክ ማእከላይ ኣፍሪቃ ዴቪድ ዳኮ፡ ቀዳማይ 
ፕረዚደንት ቡርኪናፋሶ ማውሪስ ያሜጎ፡ ከምኡ’ውን ቀዳማይ ፕረዚደንት ቤኒን ሁበርት ማጋ፡ እቶም ቀዳሞት ግዳያት ዝዀኑ’ዮም።
ኣብ ዝሓለፈ 50 ዓመታት ኣብ ኣፍሪቃ ካብ ዝተኻየደ 67 ዕልዋታት፡ እቲ 61% ኣብ’ተን ግዝኣት ፈረንሳ ዝነበራ ሃገራት ምፍጻሙ እምበኣር፡ ነገር ኣጋጣሚ ኣይኰነን። “ሃገርካ ክትዝመት ስቕ ኢልካ ተዓመት” ካብ ዝብል፡ 

ንዘየቋርጽ ምዝመዛ ዘገልግል ፖሊሲ ፈረንሳ ዝነቅል’ዩ።

ቦርድ ክፍሊ ጋዜጣቦርድ ክፍሊ ጋዜጣ

ዓመታዊ ዋዕላ ኤርትራውያን ነበርቲ ዞባ ማእከላይ ምዕራብ ሰሜን ኣመሪካ

ዓመታዊ ዋዕላ ኤርትራውያን ነበርቲ ዞባ 
ማእከላይ ምዕራብ ሰሜን ኣመሪካ፡ ብ22 
ሚያዝያ ኣብ ከተማ ግራንድራፒድስ 
ተኻዪዱ።
ኣብ’ዚ ካብ 13 ከተማታት ዝመጽኡ 

132 ኣባላትን ሓለፍቲ ውዳበታት 

ህግደፍን ሃማደኤን ዝተሳተፍዎ ዋዕላ፡ 
ገስጋስ ስራሕ 2022 ክግምገም ከሎ፡ ኣብ 
መደባት ስራሕ 2023 ተዘትዩ። 
ኣብ’ቲ ኣጋጣሚ፡ ጸብጻብ ሰለስተ 

ውዳበታት ማለት ህግደፍ፡ ሃማደኤን 
መንእሰያት ህግደፍን ቀሪቡን ዘተ 

ተኻዪዱሉን።
ፈጻሚ ጉዳያት ኤምባሲ ኤርትራ ኣብ 

ኣመሪካ ኣቶ ብርሃነ ገብረሂወት፡ “ተራ 
ንቑሕ ዜጋ ኣብ ምህናጽ ሓያል ሃገር” 
ብዝብል ኣርእስቲ ሰፊሕ ሰሚናር ክህብ 
ከሎ፡ ሓላፊት ህዝባውን ኮማውን ጉዳያት 

ወ/ሮ ሓድነት ቀለታ ድማ፡ ናይ 2023 
መደብ ዕዮ ዝርዝራዊ መግለጺ ኣቕሪባ። 
ኣብ መወዳእታ፡ ምርጫ ሓደስቲ 

ኣካያዲት ኣካል ድሕሪ ምክያድ፡ 
ተሳተፍቲ 105 ሽሕ ዶላር ወፍዮም። 

እዚ ከም’ዚ’ሉ እንከሎ፡ ብድሮ 
ናይ’ዚ ዋዕላ፡ ኤርትራውያን ተቐማጦ 
ግራንድራፒድስ ዝውንንዎ “ሲቪካዊ 
ማእከል ማሕበረኮም” ከምእተመረቐ፡ 
ካብ’ቲ ቦታ ዝበጽሓና ሓበሬታ ኣፍሊጡ።

እምኒ-ሓይሊ - ነበርቲ ሕጽረታት 
ቤት-ትምህርቲ የቃልሉ

ነበርቲ ምምሕዳር ከባቢ ዓዲ ሸለሙን 
- ኣብ ንኡስ ዞባ እምኒ-ሓይሊ፡ ገንዘቦምን 
ጉልበቶምን ብምውህሃድ ሕጽረታት 
ቤት-ትምህርቲ ንምቅላል ተበግሶ 
ወሲዶም። 
እቲ መደብ ምስራሕ ተወሳኺ 

ክፍልታት፡ መንበሪ መምህራንን ቀጽሪን 
ከምዘጠቓልል፣ ምስ ተዛዘመ ድማ 
ንመስርሕ ምምሃርን ምስትምሃርን 
ብኣሉታ ክጸሉ ዝጸንሐ ጸገማት 
ከምዘቃልል፡ ኣመሓዳሪ’ቲ ምምሕዳር 
ከባቢ ኣቶ ባይርኡ ተኽለ ሓቢሩ።

ርእሰ-መምህር ናይ’ታ ቤት-ትምህርቲ 
መምህር ኣንጎሶም ገብረእግዚኣብሄር 
ብወገኑ፡ ህዝቢ ዝወሰዶ ተበግሶ መርኣያ 
ሰሪጹ ዘሎ ንቕሓት ከምዝኾነ ብምጥቃስ፡ 
ምስ’ቲ ዝሰላሰል ዘሎ ናይ ምግራብ 
ንጥፈታት ተደሚሩ፡ ኣብ ንጥፈታቶም 
ዓቢ ፍታሕ ከምዘምጽእ ገሊጹ።
ሱፐርቫይዘር ኣብያተ-ትምህርቲ 

ንኡስ ዞባ እምኒ-ሓይሊ መምህር ዮኤል 
ኣፈወርቂ ድማ፡ እዚ ኣብነታዊ ተበግሶ 
ኣብ ኩሉ ከባቢታት ብዝሓየለ ክቕጽል 
ኣዘኻኺሩ።

ምሕደራ ጐሓፍ ኣብያተ-ምሕደራ ጐሓፍ ኣብያተ-
ትምህርቲትምህርቲ

ንፈላሰፍዶ?ንፈላሰፍዶ?

ፈታዊ ፈታዊ 
ከልቢከልቢ

ኣስመራ ቢራ፡ ኣልታሕሪርን ኣስመራ ቢራ፡ ኣልታሕሪርን 
ኩባንያ ሰገንን ተዓዊተንኩባንያ ሰገንን ተዓዊተን

ብዘይካ ሰኑይ መዓልታዊ እትሕተም ጋዜጣብዘይካ ሰኑይ መዓልታዊ እትሕተም ጋዜጣ
ዋና ኣሰናዳኢ

ኣስፍሃ ተኽለማርያም

ምክትል ኣሰናዳኢ
  ብርሃነ ምሕረትኣብ

ቍ.ስ 116266 / 201820(2220)

ቦርድ ምስንዳእ

ዮሴፍ ሃይለማርያም
ምሉእብርሃን ሃብተገብርኤል

ተስፋኣለም የማነ
ተስፋልደት መብራህቱ

ቍ.ስ 201820 (2214) 
ፋክስ. 127749 - ቍ.ሳ.ጶ. 247

ምዝርጋሕ ጋዜጣ 
ቍ.ስ.200454-07121322

ምልክታ 
ቍ.ስ. 125013 - ቍ.ሳ.ጶ. 1284

 ቤተልሄም ታደሰ
ፍርቱና ኤፍሬም

ለይ-ኣውት
ትንሱእ ፍስሃየ
ሳምራዊት ሃብተ

ዜና ሃ.ኮ.ሰ.ኤ፡ ዝተፈላለየ ንጥፈታት የካይድ
ሃገራዊ ኮንፈደረሽን ሰራሕተኛታት 

ኤርትራ፡ ብምኽንያት ኣህጉራዊ መዓልቲ 
ሰራሕተኛታት 2023፡ ‘ንጹር ራእይ፡ 
ስሙር ዕዮ!’ ኣብ ትሕቲ ዝብል ቴማ 
ዝተፈላለየ ንጥፈታት የካይድ ኣሎ። 
እዚ ካብ 5 ሚያዝያ ጀሚሩ ዝካየድ ዘሎ 

ንጥፈታት፡ ምስራሕ ዛላታትን ምዅዓት 
ጐዳጕድን ኣብ ደምበ ዛውል፣ ልግሲ 
ደም፣ ምስ ዕዮን ዓያይነትን ዝዛመድ 
ሰሚናራት፣ ዓውደ-ዘተ፣ ከምኡ’ውን 
ውድድራት ሓፈሻዊ ፍልጠትን ስነ-
ጽሑፍን ዘጠቓለለ እዩ። 
በዚ መሰረት፡ ኣብ ሚኒስትሪ ዕዮን 

ማሕበራዊ ድሕነትን ዋና ዳይረክተር 
ክፍሊ ዕዮ ኣቶ ወልደየሱስ ኤሊሳ፡ 
“መጻኢ ስራሕ - ዕድላትን ብድሆታትን” 
ብዝብል ኣርእስቲ ብ18 ሚያዝያ ኣብ 
ዘካየዶ ሰሚናር፡ ቀንዲ ዕላማ ስራሕ፡ 
ውልቃውን ማሕበራውን መሰረታዊ 
ድሌታት ደቂ-ሰብ ንምምላእ ምዃኑ 
ብምሕባር፡ ምስ ዕብየት ኣፍራይነትን 
ምፍራይ ሕልፍን ትርፍን ግና፡ ዕላማ ዕዮ 
እንተላይ ተወሰኽቲ ድሌታት ደቂ-ሰብ 

ማእከል - ትካላት ኤለክትሮኒክስ ሓላፍነታውያን ክዀና ጻውዒት ቀሪቡ
ትካላት ኤለክትሮኒክስ፡ መንእሰያትን 

ቈልዑን ዝግልገሉሉ ውጽኢት 
ቴክኖሎጂ፡ ኣብ ትምህርቶምን 

ትካል ጥዕና ገዛ-ላምዛ፡ ብዓቕሚ-ሰብን መሳርሒታትን ትሕይል
ኣብ ገዛ-ላምዛ - ንኡስ ዞባ ድባርዋ 

እትርከብ ትካል ጥዕና፡ ብዓቕሚ-ሰብን 
መሳርሒታትን ምሕያላ፡ ኣብ እትህቦ 
ኣገልግሎት ዝምስገን ኣበርክቶ ይገብር 
ኣሎ። 
ሓላፊት’ታ ትካል - ነርስ ንግስቲ 

ገረዝጊሄር ኣብ ዝሃበቶ ሓበሬታ፡ 
ኣቐዲሙ ውሱን ዝነበረ ኣገልግሎታ፡ 
ኣብ’ዚ እዋን’ዚ ከምዝሰፍሐን ብዓይነት 
ከምዝማዕበለን ገሊጻ።
ኣብ ምምሕዳራት ከባቢ ገዛ-

ላምዛ፡ ዓዲ-ሎጎ፡ ተማጅላን ቃቕብዳ-
ዓደብዛገን ንዝጥርነፋ 12 ዓድታት  
ኣገልግሎታት ክታበት፡ ክትትል ነፍሰ-
ጾራት፡ መርመራ ኤች.ኣይ.ቪ፡ ክትትል 
ጥዕና ህጻናት፡ ህጹጽ ረድኤትን 
ሓፈሻዊ ሕክምናዊ መርመራን ትህብ 
ከምዘላ ድማ ሓቢራ።
ነርስ ንግስቲ ኣስዒባ፡ ምስ’ቲ ካብ 

ግዜ ናብ ግዜ  ዝውስኽ ዘሎ ቊጽሪ 
ተገልጋላይ ዝዳረግ ወፍሪ ክግበረላ፣ 

ንምዕጋብ ኰይኑ ከምዘሎ ኣብሪሁ።  
ቴክኖሎጅያዊ ምዕባለታት፡ ሓምላይ 

ቍጠባን ዲሞግራፊያዊ ለውጥን ካብ’ቲ 
ቀንዲ ንመጻኢ ዕድላት ስራሕ ክጸሉ 
ዝኽእል ረቛሒታት ምዃኑ ዝጠቐሰ 
ኣቶ ወልደየሱስ፡ ኣብ መነባብሮ ዓየይቲ፡ 
ኣማራጺታት ኵነታት ስራሕ፡ ምጽባብ 
ጾታዊ ጋግን ምዕሩይነትን እወታዊ ተራ’ኳ 
እንተለዎ፡ ኣብ መጻኢ ቀሊል ዘይኰነ 
ሽቕለት ኣልቦነት ከጓንፍ ከም ዝኽእል 

ብኣሃዛት ዝተሰነየ መብርሂ ኣቕሪቡ። 
ዝተናውሐ ሰዓታት ስራሕ፡ ግዜያውን 

ናይ ሓጺር ግዜን ውዕላት፡ ትሑት 
ክፍሊት፡ ዋሕዲ ፖሊሲታት ሞያዊ 
ድሕነትን ጥዕናን፡ ሕጋዊ ጽላል 
ዘይምህላው፡ ከምኡ’ውን ም’ብዛሕ 
ዘይዕላዊ ስራሓት ገለ ካብ’ቲ ኣብ መጻኢ 
ከጓንፍ ዝኽእል ብድሆታት ምዃኑ’ውን 
ኣሚቱ። 
ኣብ መወዳእታ፡ መንግስቲ ኤርትራ 

- ኣብ ሃገራዊ ቻርተር፡ ማክሮፖሊሲን 
ሕጊ ዕዮ ኤርትራን ምርኩስ ብምግባር፡ 
ሕጋጋትን መምርሒታትን ኣውጺኡ፡ 
ኵሉ ዜጋ ኣዕጋቢ ስራሕ ክህልዎ ካብ 
ቀዳምነታቱ ሰሪዑ ይሰርሓሉ ከምዘሎ 
ሓቢሩ።
እዚ ከም’ዚ’ሉ እንከሎ፡ ከም ኣካል 

ናይ’ቲ ዝካየድ ዘሎ ንጥፈታት፡ “ባህሊ 
ዓያይነትን ኣፍራይነትን” ብዝብል 
ኣርእስቲ፡ ብ20 ሚያዝያ ዓውደ-ዘተ 

ተኻዪዱ። ኣብ’ዚ፡ ምስ ልምዓትን ቍጠባዊ 
ዕብየትን፣ ኣፍራይነትን መሃዝነትን ብዓይኒ 
ምሕደራ፣ ከምኡ’ውን ተበግሶ፡ ድርኺት፡ 
ተወፋይነትን ምህናጽ ትካላዊ ባህሊን 
ዝተኣሳሰረ ዓውደ-ዘተ፡ ካብ ሚኒስትሪ 
ዕዮን ማሕበራዊ ድሕነትን ኣቶ መኮነን 
ኣስፋሃ፡ ካብ ሚኒስትሪ ፋይናንስን ሃገራዊ 
ልምዓትን ኣቶ ነማርያም ዮሃንስ፡ ካብ 
ማእከል ትካላዊ ብቕዓት ኤርትራ ኣቶ 
ዮናስ ገብረሂወት፡ ካብ ባንክ ልምዓት 
ኤርትራ ድማ ኣቶ ተኽለ ዳንኤል ከም 
ተዛተይቲ ተሳቲፎምዎ። 
ብኻልእ ወገን፡ ካብ 19 ትካላት 

ዝተዋጽኡ 456 ሰራሕተኛታት 
በብትካሎም ተወዲቦም ብዘካይድዎ 
ዘለዉ ወፈራታት ልምዓት፡ ዛጊት ኣስታት 
ሓደ ኪሎሜተር ዛላን 259 ጐዳጕዲን 
ከምዝዓመሙ፡ ክፍለጥ ተኻኢሉ ኣሎ።  
ብተወሳኺ፡ ካብ 16 ትካላት ዝተዋጽኡ 

110 ሰራሕተኛታት፡ ትሕዝቶ ሃገራዊ 
ባንክ ደም ንምስሳን ኣስታት 100 ከረጺት 
ደም ለጊሶም።  
እቲ ብልዑል ተሳታፍነት ሰራሕተኛታት 

ዝካየድ ዘሎ ንጥፈታት፡ ክሳብ ባሕቲ 
ግንቦት ክቕጽል’ዩ።

ምዕባለኦምን ዝሕግዝ እምበር ነዚ 
ዘሰናኽል ንኸይከውን ሓላፍነታውያን 
ክዀና፣ ዝምልከቶም ኣካላት ድማ 

ዕቱብ ቊጽጽር ክገብሩለን ጻውዒት 
ቀሪቡ። 
ህንጸት ብቑዓት ቈልዑን መንእሰያትን 

ንሓደ ኣካል ዘይግደፍ ሃገራዊ ዕማም 
ምዃኑ ዝጠቐሱ ነበርቲ ከተማ ኣስመራ፡ 
ስድራ-ቤት፡ ቤተ-ሰብ፡ ኣከባቢን ካልኦትን 
ብውህደት ክሰርሑ ብምዝኽኻር፡ 
ኣብ ምዝርጋሕ ውጽኢት ቴክኖሎጂ 
ዝነጥፋ ትካላት’ውን ኣካል ናይ’ዚ 
ዜግነታዊ ስራሕ ክዀና ተላብዮም።
ንሳቶም ነዚ ዝገለጹ፡ ጨንፈር 

ሕግን ስርዓትን ዞባ ማእከል ብዘካየዶ 
ቁጽጽራዊ ስራሕ፡ ኣብ ዘይሕጋዊ 
ንጥፈታት ምዝርጋሕ ፊልምታት 
ተዋፊረን ኣብ ልዕሊ ዝጸንሓ 25 
ትካላት ኤለክትሮኒክስ ንዝወሰኖ 
መቕጻዕቲ መበገሲ ብምግባር ኣብ 
ዝሃብዎ ርእይቶታት’ዩ።
“ጨንፈር ሕግን ስርዓትን ዝወሰዶ 

ስጉምቲ፡ ካብ ባሕሪ ብጭልፋ’ዩ” 
ዝበሉ እቶም ወሃብቲ ርእይቶ፡ 
ባህልን ስነ-ምግባርን ዝብሕጒግን 

ንመንእሰያት ማእዝን ዘስሕትን 
ዘልምስን ትሕዝቶታት ምዝርጋሕ ገበን 
ስለዝዀነ፡ ከቢድ መቕጻዕቲ ክብየነሎም 
ተላብዮም።
 ጨንፈር ሕግን ስርዓትን ዞባ ማእከል፡ 

ኣብ ዘይሕጋዊ ንጥፈታት ምዝርጋሕ 
ፊልምታት ተዋፊረን ንዝጸንሓ 25 
ትካላት ኤለክትሮኒክስ፡ ንነፍሲ-ወከፈን 
10 ሽሕ ናቕፋ ገንዘባዊ መቕጻዕቲን 
ንሓደ ወርሒ ክዕሸጋን ከምዝወሰነ 
ዝዝከር’ዩ።

ኣብ ምምሕዳራት ከባቢ ተማጅላን 
ቃቕብዳ-ዓደብዛገን ኣብ ወርሒ ክልተ 
ግዜ እናተንቀሳቐስካ ዝወሃብ ዘሎ 
ኣገልግሎት ክታበት ንኽዕወት ድማ 
ተራ ሕብረተሰብ ክዓዝዝ ተላብያ።
ነርስ ኣፈወርቂ ክፍለ ብወገኑ፡ 

እታ ትካል ነበርቲ ብሓፈሻ ነፍሰ-
ጾራትን ህጻናትን ድማ ብፍላይ 

ብቐረባ ኣገልግሎት ዝረኽቡላ ምዃና 
ብምጥቃስ፡ ጎኒ-ጎኒ’ቲ ስሩዕ ሕክምናዊ 
ንጥፈታታ፡ ንቕሓት ተገልገልቲ 
ዘበርኽ ሞያዊ ትምህርቲ ከምእትህብ 
ኣረዲኡ።
ትካል ጥዕና ገዛ-ላምዛ፡ ካብ ከተማ 

ድባርዋ ንሸነኽ ሰሜናዊ ምዕራብ 
ትርከብ።

ተሰነይ - መደብ ትምህርቲ “ዓረዮት” ውጽኢት ይርከቦ
ኣብ ንኡስ ዞባ ተሰነይ፡ ብዝተፈላለየ 

ምኽንያታት ኣብ’ቲ ግቡእ ዕድመ 
ትምህርቲ ናይ ምጅማር ዕድል 
ዝሓለፎም ቈልዑ ከምዘርክቡ 
ንምግባር ዝተኣታተወ መደብ 
“ዓረዮት”፡ ጽቡቕ ውጽኢት ይርከቦ 
ከምዘሎ ተገሊጹ።
ሓላፊ ትምህርቲ ንዓበይቲ መምህር 

እስማዒል መሓመድ-ሳልሕ ኣብ 
ዝሃቦ ሓበሬታ፡ ኣብ’ቲ ንኡስ ዞባ 
ዕድል ትምህርቲ ዝሓለፎም ቈልዑ፡ 
ኣብ ከተማ ተሰነይ፡ ከምኡ’ውን ኣብ 
ምምሕዳራት ከባቢ ታላታ-ዓሸር፡ 

ፋንኮን ካልኦት ከባቢታትን ኣብ 
ዝተመስረታ 11 ንቑጣታት ይመሃሩ 
ከምዘለዉ ኣብሪሁ።
መደብ ትምህርቲ ንዓበይቲ ግን 

ከም’ቲ ዝድለ ስለዘይሰጐመ፡ ሓያል 
ጻዕሪ የድሊ ከምዘሎ ኣገንዚቡ።
መብዛሕትአን ተሳተፍቲ 

ደቂኣንስትዮ ስለዝኾና፡ ደቂ-
ተባዕትዮ’ውን ነቲ ዕድል ክጥቀሙሉ 
ዘዘኻኸረ መምህር እስማዒል፡ ዘሎ 
ሕጽረታት ክፍታሕ፣ ከምኡ’ውን 
ንቕሓት ዘበርኽ ንጥፈታት ክካየድ 
ተላብዩ።

ሓላፊ ኣብያተ-ትምህርቲ ንኡስ 
ዞባ ተሰነይ መምህር ሱራፊኤል 
ክፍለገርግሽ ብግደኡ፡ መሃይምነት 
ንምጥፋእ ሓያልን ውሁድን ጻዕሪ 
ከምዘድሊ ብምሕባር፡ ኣመሓደርቲ 
ከባቢ ኣበርክቶኦም ከሐይሉ ጸዊዑ።
መደብ “ዓረዮት”፡ ቈልዑ ነቶም ኣብ 

ግቡእ ዕድመኦም ትምህርቲ ዝጀመሩ 
መዛኑኦም ኣብ ዝሓጸረ እዋን ከርክቡ 
ዝተወጠነ ኰይኑ፡ በዚ መደብ 
ጀሚሮም ናብ መባእታን ማእከላይን 
ደረጃታት ዝሰገሩ ተመሃሮ ከምዘለዉ፡ 
ጸብጻባት ይሕብሩ።

ሰዓት	     መደብ

09፡00 	     ሃገራዊ መዝሙር
09፡02	     ኤሮቢክስ
09፡35	     ሃሎ ቆልዑ
10፡10	     ድራማ
10፡35	     ፓኖራማ
11፡00        ለሰ ስፖርት
12፡30	     ዜና (ትግርኛ)
12፡55	     ጩራ ጥዕና
13፡30	     ዜና (ዓረብ)
13፡50	     መልሲ ኣብ መስመር
14፡30	     ናትራን
17፡00	     መኣዝን ልምዓት
17፡45	     ሳይዳ
18፡40	     ደረት ቃና
20፡00	     ዜና (ትግረ)
20፡15	    ሽዕበት		
21፡00	     ዜና (ትግርኛ)	
21፡25	     TECH IN-SIGHT
22፡00	     ዜና (ዓረብ)	
22፡10	     መደብ ቆላሕታ
22፡30	    ዜና (እንግሊዝ)	
22፡40	    መደብ ሙዚቃ

ሎሚ ኣብ ER-TV

ምሕደራ ጐሓፍ ኣብያተ-ትምህርቲ

ሚኒስትሪ መሬት፡ ማይን ኣከባቢን፡ 
“ምጽፋፍ ምሕደራ ጐሓፍ፡ ስለ ጥዕና 
ሕብረተስብ፡ ድሕነት ኣከባብን ሃገራዊ 
ልምዓትን” ኣብ ትሕቲ ዝብል ቴማ፡ ኣብ 
ዘዳለዎ ዓውደ ዘተ ንምሕደራ ጐሓፍ 
ዝምልከት መጽናዕታዊ ጽሑፋት ቀሪቡ። 
ንሎሚ፡ “ምሕደራ ጐሓፍ ኣብያተ 
ትምህርቲ” ብዝብል ኣርእስቲ፡ ብኣባል 
እቲ ሚኒስትሪ ኣቶ ተኽለሃይማኖት 
ደበሳይ ዝቐረበ ጽሑፍ ነቕርበልኩም። 
 ኣብ ቀጽሪ ኣብያተ ትምህርቲ፡ 

ዓይኒ ምድሪ ምስዘይህሉ ወይ’ውን 
ብልሽት ምስዘጋጥም ንጥዕና ተመሃሮን 
ኣከባብን ብቐዳምነት ብኣሉታ ዝጸልዉ 
እዮም። ኣብ ርእሲ’ዚ፡ ስነ-ቀመማውያን፡ 
ኤለክትሮኒካውያን እውን ገለ ካብ 
ጠንቂ ጐሓፍ ኣብያተ ትምህርቲ 
እዮም። ከምዚኣቶም ዝበሉ ጐሓፋት፡ 
ኣብ ምሕደራኦም ግቡእ ኣተሓሕዛን 
ጥንቃቐን እንተዘይተገይሩሎም፡ ጠንቂ 
ዝተፈላለዩ ሕማማትን ኣከባብያዊ 
ብከላን ክዀኑ ዘሎ ተኽእሎ ልዑል 
እዩ። ትሕዝቶ መጽናዕታዊ ጽሑፍ 
ኣቶ ተኽለሃይማኖት እምበኣር ነዚ ኣብ 
ግምት ዘእተወ ኰይኑ፡ ኣብ ኣተሓሕዛን 
ምሕደራን ጐሓፍ፡ ዝረኣዩ ጸገማትን 
ብድሆታትን፣ ከምእ’ውን መፍትሒታት 
ይኾኑ’ዮም ኢሉ ዘቕረቦም ሓሳባት ኣብዚ 
ዓንቀጽ ተጠቓሊሉ ኣሎ።   
 ነፍሲ ወከፍ ቤት ትምህርቲ ዝተማልአ፡ 

እኹል፡ ጥዑይን ጽፉፍን ዓይኒ ምድሪ 
ክህልዋ ይግባእ። እዚ ኸኣ ሓደ ካብ 
ዕላማታትን ጠለባትን ሚኒስትሪ ትምህርቲ 
እዩ። ይዅን’ምበር፡ ኣብ መላእ ሃገር 
ዝርከባ ኣብያተ ትምህርቲ ዝተማልአን 
ውሑስን ዓይኒ ምድሪ ኣለወን ክበሃል 
ዝከኣል ኣይኰነን። ስለዚ፡ ህላወ ዓይኒ 
ምድሪ ኣብ ኣብያተ ትምህርቲ ብዙሕ 
ሓላፍ ዘላፍ ከምዘሎ ትዕዘብ። ዓይኒ 
ምድሪ እናሃለወን ግን ከኣ፡ እንተስ ብሰሪ 
ሕጽረት ማይ፡ ጒድለት ኣፍልጦ፡ ዘይቅኑዕ 
ኣጠቓቕማ፡ ድኽመት ምሕደራን 
ክበላሾን ካብዚ ሓሊፉ ኣገልግሎት 
ከቋርጽን ይኽእል። እዚ ኣብ ዘጋጥመሉ 
ኣብተን እዚ ዓይነት ሽግር ዘጋጠመን 
ኣብያተ ትምህርቲ ዝፍጠር ጸገም ፍሉጥ 
እዩ። ኣብ ከምዚ ኵነታት ተማሃሮ ኣብ 
ቀጽሪ ቤት ትምህርቶም ክሸኑን ቀልቀል 
ክወጹን ክግደዱ እዮም። ብሰሪ’ዚ 
ዝፍጠር ሕማቕ ሽታን ካልእን ሳዕቤኑ 
ኣብ ጥዕና ሰብን ኣከባቢን ዘውርዶ ጸገም፡ 
ብቐሊሉ ክፍወስ ዝኽእል ኣይኰነን። እዚ 
ከይኣክል፡ ብሕልፊ ኣብ ደቀንስትዮ ምስ 
ኵሉ ባህርያዊ ትዕድልተን ኣዛሚድካ 
ዝርአ ዝፈጥሮ ተጽዕኖ’ውን ኣቃሊልካ 
ዝርአ ኣይኰነን። ነዚ ዝተጠቕሰ ኣብ 
ግምት ብምእታው፡ ኣብ ኣብያተ 
ትምህርቲ፡ ንጽህና ቀጽረንን ከባቢአንን 
ክሕሎ፡ ኣገዳስነት ህላወ ብቑዕ ዓይኒ 

ምድሪ ወሳኒ እዩ። ምስ ዘይህሉ ኸኣ፡ 
ምህናጽ ንኽልቲኡ ጾታ ዘገልግል ዓይኒ 
ምድሪ ክካየደለን ክድፍኣሉ ዘለዎ እዩ። 
ኣብያተ ትምህርቲ ብግደአን፡ ኣብ ኣገባብ 
ኣተሓሕዛን ኣጠቓቕማን ዓይኒ-ምድሪ 
ብቐጻሊ ንተማሃሮአን ከስተምህራን 
ኣለወን።     

ኬሚካላውያን ጐሓፋት፦ ኬሚካላውያን ጐሓፋት፦ 
 መንግስቲ ኣብ ሃገርና ንዝወሃብ 

ትምህርቲ፡ ብዓይነትን ጽፈትን 
ንምምሕያሽ፣ ተመሃሮ ክልሰ-ሓሳብን 
ግብሪን ኣዛሚዶም ክቐስሙ ብዝብል 
መረዳእታ፡ ልዑል ወጻኢታት ብምግባር፡ 
ንቤት-ፈተነ ማእከላይን ካልኣይን ደረጃ 
ኣብያተ ትምህርቲ ዘገልግሉ ብርክት 
ዝበሉ ሰብ ዝሰርሖም ኬሚካላት 
ብምቕራብ ከዕጥቕ ጸኒሑን ኣሎን። እዚ 
ወፍሪ’ዚ፡ ብሕጂ’ውን ብዝሰፍሐ መልክዑ 
ክዓቢ ሚኒስትሪ ትምህርቲ ከም መደብ 
ሒዙ ዝስረሓሉ ዘሎ እዩ። ይኹን’ምበር፡ 
እዞም ኬሚካላት ብውሑድ ዓቐን’ውን 
እንተዀነ፡ ኣብ ስራሕ ኣብ ዝውዕልሉ፡ 
ግቡእ ኣተሓሕዛን ኣጠቓቕማን እንተዘይ 
ተገይሩሎም ሓደገኛታት እዮም። ካልእ 
ይትረፍ፡ ብማይ ተሓጺቦም ናብ ትሕተ-
ባይታዊ ማይ ምስ ዝጽንበሩ፡ ምንጪታት 
ማይ ምብካሎም ኣይተርፍን። ከም ሳዕቤን 
ናይ’ዚ ኸኣ፡ ኣብ ጥዕና ህይወታውያንን 
ብከላ ኣከባብን ዘውርድዎ ሃስያ ቀሊል 
ኣይከውንን።    
 እዚ ንኸይመጽእ ክግበሩ ዘለዎም 

ቅድመ ምድላዋት የለዉን ማለት ግን 
ኣይኰነን። ንኣብነት ንኣብያተ ፈተነ 
ተባሂሎም ዝዋደዱ ኣባይቲ ንበሎም 
ካልእ ትሕተ-ቕርጺ፡ ኵሉ ዘማልኡን 
ብቑዓትን ኰይኖም ክህነጹ። መምህራን፡ 
ተመሃሮን ሓለፍቲ ኣብያተ ትምህርትን 
ኣፍልጦኦም ብዛዕባ ውህሉልን ሳዕቤናትን 
ኬሚካላት ክዓቢ፡ እዋናውን ቀጻሊን 
ኣስተምህሮታት ምሃብ የድሊ። 
እዞም ንመዓላ ትምህርታዊ ምርምር 

ከገልግሉ ብልዑል ናይ ወጻኢ ሸርፊ 
ተዓዲጎም ኣብ ኣብያተ ትምህርቲ ሃገርና 
ተዘርጊሖም ዝርከቡ ኬሚካላት፡ ከም 
ኵሉ ብግዜ ተቐሚሮም ኣገልግሎት 
ዝህቡ ነገራት፡ ውሱን ዕድመ ኣገልግሎት 
ዘለዎም እዮም። ከምኡ ምስ ምዃኖም 
ከኣ፡ ብብዙሕ ምኽንያታት ካብ ስራሕ 
ወጻኢ ኣብ ዝዀኑሉ፡ ኣበይን ብኸመይን 
ከምዝቕመጡን ከምዝውገኑን ንኣብያተ 
ትምህርቲ ሓደ ካብቲ ዓቢ ብድሆ 
ምዃኑ’ዩ ዝግለጽ። ካብ’ዚኣቶም ገለን 
ኣገልግሎቶም ዘብቅዐ፡ ገለን ሽፋኖም 
ዝተቐልጠ’ሞ እንታይነቶም ክልለዩ 
ዘይክእሉ፣ መኽደኒኦም (መትሓዚኦም) 
ተቐዲዱ ምንዛዕ ዝጀመሩ፣ ሕብሮም፡ 
ቅርጾም፡ ከምኡ እውን ሽትኦም 
ዝለወጡ…ወዘተ. ከምዝርከብዎም ኣቶ 
ተኽለሃይማኖት ኣነጺሩ። ንኸምዚኦም 
ኬሚካላት ብኸመይ ኣገባብ ይዕቀቡን 
ኣብ መወዳእታ ኸኣ ኣበይን ብኸመይን 
ክውገኑ ይግበኦም ግን፡ ሓደ ካብ ቀንዲ 

ሕቶ ኣብያተ-ትምህርቲ ኰይኑ ዝቕጽል 
ዘሎን፡ ዝምልከቶ ኣካል ብዕቱብ ጠሚቱ 
መፍትሒ ከናደየሉን ኣቶ ተኽለሃይማኖት 
ጸቒጡ ካብ ዝተዛረበሉ ጒዳይ ነይሩ።   
 ብመሰረት መግለጺ ኣቶ 

ተኽለሃይማኖት፡ ብዛዕባ ኣተሓሕዛ፡ 
ኣተዓቓቕባ ይዅን፡ ስርዓተ ምውጋን 
ናይ ከምዚኦም ዝኣመሰሉ ሰብ ዝሰርሖም 
ኬሚካላት፡ ብወገን ሚኒስትሪ ትምህርቲ 
ዛጊት ንጹር መምርሕን ዝኣክል 
ስለጠናታትን ኣይተዋህበን። ሃስያኦም 
ኣብ ህይወታውያንን ኣከባቢን ስክፍታ 
ይፈጥር ምህላዉ እውን፡ ኣብ ዝተፈላለዩ 
ኣጋጣሚታት ክዝረበሉ ጸኒሑን ኣሎን። 
እዚ ጒዳይ’ዚ ብህጹጽ እንተዘይ 
ተፈቲሑ፡ ንድሕሪ ሕጂ’ውን ቅሳነት 
ዝህብ ኣይኰነን። ነዚ ኣመልኪቱ ኣቶ 
ተኽለሃይማኖት ዘቕረቦም ለበዋታት 
ምስ እንምልከት፡ ቊጽርን ዓይነትን ኣብ 
ነፍሲ-ወከፍ ኣብያተ ትምህርቲ ዝርከቡ 
ኬሚካላት ንምፍላጥ፡ ጽጹይ መጽናዕትን 
ቆጸራን ክግበረሎም። ኣብ ኣከባብን ሰብን 
ዘኸትልዎ ሳዕቤናት ኣብ ግምት ኣትዩ፡ 
ኣብ ዝሓጸረ እዋን ብምእኩል ኣገባብ 
ካብ ኣብያተ ትምህርቲ ክለዓሉን ንኣከባቢ 
ብዘይሃሲ መገዲ፡ ዝመሓደሩሉ ኵነታት 
ክዳሎ (ክፍጠር)። እዚ ዝጥቀስ ዘሎ ኣገባብ 
ክሳብ ዝዋደድ ግን፡ ንኣተሓሕዛኦም፡ 
ኣተዓቓቕባኦምን ስርዓተ ምሕደራኦምን 
ዝምልከት፡ ብክኢላታት ናይዚ ዓውዲ 
መምርሒ ኣዳሊኻ፡ ንመምህራን፡ ሓለፍቲ 
ኣብያተ ትምህርቲ፡ ቴክንሻናት ኣብያተ-
ፈተነን ካልኦትን ኣስተምህሮ ምሃብ 
ክስርሓሉ ዝብሉ እዮም።  

ኤለክትሮኒካውያን ጐሓፋት፦ ኤለክትሮኒካውያን ጐሓፋት፦ 
    ዘለናዮ መዋእል፡ “ዘመነ - 

ቴክኖሎጂ” እዩ። ተራ ኤለክትሮኒካውያን 
መሳርሒታት ኣብ ኣሳልጦን ጽፈት 
ስራሕን ከኣ ከም ኵሉ ዝፈልጦ 
ኣገዳስነቶም ልዑል እዩ። ርሑቕ 
ከይከድና ዝዓበየ ክፋል ዕለታዊ 
ንጥፈታትና፡ ቴክኖሎጂን ውጽኢቱን 
ዝፈረዩ ኤለክትሮኒካውያን ናውቲ 
ዝተኣሳሰረ እዩ። ሚኒስትሪ ትምህርቲ 
ንትምህርቲ ዘገልግሉ ከም ኮምፕተራት፡ 
ፕሪንተራትን ፎት--ኮፕየራት…ወዘተ 
ኣብያተ ትምህርት ክዓጥቃኦም ኣብ 
ምግባር፡ ካብ ነዊሕ ክሰርሓሉ ጸኒሑን 
ዘሎን። 
 ይኹን’ምበር፡ ክብ ኢሉ ከምዝተጠቕሰ፡ 

ዕድመ ኣገልግሎት እዞም ዝተጠቕሱ 
ናውቲ ውሱን ምስ ምዃኑ፡ ነቶም 
ብዝተፈላለየ ምኽንያት ካብ ስራሕ ወጻኢ 
ዝዀኑ (ኮምፕዩተራት፡ ፕሪንተራት፡ 
ቀለም ፕሪንተራት፡ ባተርያታት፡ ፎቶ-
ኮፕየራት፡ ፓነላት ሶላር…ወዘተ.) ኣብ 
ዝተናውሐ ግዜ ኣብ ህይወታውያንን 
ኣከባቢን ዝህልዎም ኣሉታዊ ጽልዋ ኣብ 
ግምት ክኣቱ ስለ ዝግባእ፡ ዝውገኑሉ ቦታ 
ክሳብ ዝዋደድ፡ ብዕቱብን ስነ-ፍልጠታዊ 
ኣገባብ ብዘለዎን መገዲ ክተሓዙ 
ኣለዎም። ምናልባት እዞም ነገራት ኣብ 
ህይወትን ኣከባቢን ክንድዚ ዝኣክል 
ስግኣት ዝዀኑ እንተድኣ ኰይኖም፡ ኣብ 
ኣብያተ ትምህርቲ ውጽኢት ቴክኖሎጂ 
ዝዀኑ ናውቲ ምትእትታው ኣድላይነት 
የብሉን ዝብል ስነ-መጎት ይስማዕ’ዩ። 
ኰይኑ ግን፡ ሕልሚ ፈሪሕካ ከይደቀስካ 
ስለ ዘይሕደር፡ ጐሓፍ ፈሪሕካ፡ ፍርያት 
ቴክኖሎጂ ምሕሳም ግን፡ ዘይቅቡልን 
ዘይ ስነ-መጎታውን ምዃኑ ኣቶ 
ተኽለሃይማኖት የብርህ። 
 ስለዚ፡ ብዛዕባ ጽልዋን ሳዕቤናትን ካብ 

ኣገልግሎት ዝተኣልዩ ኤለክትሮኒካውያን 
ናውቲ፡ ኣበይን ብኸመይን ክተሕዙ፡ 

ኣድላዪ ምስ ዝኸውን ንምውጋኖም፣ 
መምህራ፡ ኣመሓደርቲ ኣብያተ 
ትምህርትን ዝምልከቶም ኣካላትን ቀጻልን 
እዋናውን ኣስተምህሮታት ክቐስሙ 
ይግባእ። እቶም ክጐሓፉ ዝተወሰነሎም 
ኣብ ኣከባቢ ዘስዕብዎ ጉድኣት ንምንካይ፡ 
ብምእኩል ኣገባብ ክኸውን። ዕድመ 
ኣገልግሎት ብሓገዝ ናብ ሃገር ዝኣትዉ 
ኮምፕዩተራትን ካልኦት መሳለጥያታት 
ናውቲ ኣብያተ ጽሕፈታትን ምክትታል 
ክግበረሎም። ኣብዚ ጒዳይ ምቊጽጻር 
ክሕይል ግን፡ ተራን ውህደትን ኵለን 
ዝምልከተን ትካላት መንግስቲ ክዓዝዝ 
ኣለዎ።  
 ኣብ ኣብያተ ትምህርቲ ደረቕ ዝበሃሉ 

ጐሓፋት፡ ቊርጽራጽ ወረቓቕቲ፡ ዝሃለኹ 
ፒሮታት፡ ስብርባራት ርሳስ፡ ዘገልገሉ ናይ 
ንጽህና ወረቓቕቲ (ሶፍት)፡ መጠቕለሊ 
ማስቲካን ካራሜላታትን፣ ጎማ መትሓዚ 
ማይን ልስሉስ መስተን፡ ዝተቐዳደዱ 
ጥራውዝቲ፡ መሸፈኒ ኣፍ (ማስክ)፡ ስብርባር 
(ቁርጽራጽ) ኩርሽ፡ ጠራሙዝን ሓጻውን 
ወዘተ. እዮም። ኣሉታዊ ሳዕቤን እዞም 
ነገራት ኣብ ጥዕና ህይወታውያንን ብከላ 
ኣከባቢን ኣቃሊልካ ዝርአ ኣይኹን’ምበር፡ 

ዕቱብ ምክትታል እንተድኣ ተገይሩሎም 
ግን፡ ብቐሊሉ ክውገዱን ክእለዩን ዝኽእሉ 
እዮም።  
 ከም መብርሂ ኣቶ ተኽለሃይማኖት፡ 

ኣብ ኣብያተ ትምህርቲ ካብ ናይ ቅድመ 
ትምህርቲ ክሳብ ካልኣይ ደረጃ፡ ኣብ 
ክፍሊ ዘንቢል፡ ኣብ ቀጽረን ድማ ባጎኒ 
መኣከቢ ጐሓፍ ክህልወን ይግባእ። ኰይኑ 
ግን ኣብ መላእ ሃገር ዝርከባ ኣብያተ 
ትምህርቲ ዕጡቓት እየን ክበሃል 
ዝከኣል ኣይኰነን። ኣብ ዞባታት ማእከልን 
ደቡብን ከም ኣብነት ምስ እንምልከት፡ 
ሸፈነ ዘምቢል መአከቢ ጐሓፍ ኣብያተ 
ትምህርቲ ኣብ ክፍሊ፡ ካብ ቅድመ 
ትምህርቲ ክሳብ ካልኣይ ደረጃ ኣብ ዞባ 
ማእከል፡ 54.9 ሚእታዊት፣ ኣብ ዞባ 
ደቡብ 22.27 ሚእታዊት። ሸፈነ ህላወ 
ባጎኒ ኣብ ቀጽሪ ኣብያተ ትምህርቲ ኣብ 
ዞባ ማእከል፡ 43.2 ሚእታዊት፡ ኣብ ዞባ 
ደቡብ ድማ 47 ሚእታዊት ምዃኑ 
ኣነጺሩ።      
   “መፍትሒ ናይ’ዚ ኵሉ እንታይ 

እንተተገብረ ይሓይሽ?” ንዝብል፡ ዝስዕብ 
ለበዋ ኣቶ ተኽለሃይማኖት ክንርኢ፦ 
ዝዀነ ተማሃራይ፡ ተጠቒሙ ኣብ 
ፈቐዶ ዝድርብዮም ነገራት ኣብ ጥዕና 
ሰብን ከባቢን ሃስያ ከምዘለዎም ብግቡእ 
ተረዲኡ፡ ኣብ ምጽራይን ምውሓስን 
ኣከባቢኡ ብሓላፍነት ክዋሳእ፡ ቀጻሊ 
ጐስጓስን ኣስተምህሮን ክካየድ። ንጽህና 
ኣከባቢ ንምሕላው፡ ኣብ ነፍሲ-ወከፍ 
ክፍሊ፡ ዝተዋህለሉ ጐሓፋት፡ ብቐሊሉን 
ኣብ እዋኑን ዝጐሓፈሉ ሜላ ምፍጣር። 
ዝውህለል ጐሓፍ ንዕኡ ተባሂሉ ኣብ 
ዝተዋደደ ባጐኒ ተኣኪቡ ብዝቐልጠፈ 

ናብ መካነ መአከቢ ጐሓፍ ክእለ። ኣብ 
ኣብያተ ትምህርቲ ዝርከቡ ጐሓፋት ሓደ 
ዓይነት ባህሪ የብሎምን። ሳዕቤን ብከላኦም 
እውን ብኡ መንጽር ስለ ዝፈላለ፡ እዚ 

ኣብ ግምት ኣትዩ፡ ፈላሊኻ ክቕመጡን፡ 
እንተተኻኢሉ ዳግማይ እናተመስርሑ 
ኣብ ጥቕሚ ዝውዕልሉ ኣገባብ ክናደ 
እዩ ዘተሓሳስብ። 
 መግለጺ ኣቶ ተኽለሃይማኖት 

ከምዘነጽሮ፡ ኣብዚ እዋን’ዚ፡ ንኣወጋግና 
ጐሓፋት ኣብያተ ትምህርቲ ኰነ፡ 
ብሓደስቲ ቅዳሓት ተተኪኦም ዝተወገኑ 
መጽሓፍቲ ተመሃሮ ንጹር መምርሒ 
የልቦን። ብሰሩ፡ ኣብ ፈቐዶ መኸዘኒ 

ክፍሊ ኣብያተ ትምህርቲ ዝተጸፍጸፉ 
መጽሓፍቲ፡ ንዝተፈላለዩ ባልዓት 
ምቅላዖም ከይኣክል፡ ኣብ ጥዕና ሰብን 
ኣከባብያዊ ብከላን ዝዕድሙ ይዀኑ 
እውን ስለ ዘለዉ፡ ዳግማይ መስሪሕካ 
ኣብ መዓላ ዝውዕለሉ ኣገባብ፡ ዝምልከቶ 
ኣካል ክሓስበሉ ብምልባው መደረኡ 
ዛዚሙ።

ዓንዶም ግርማይ (ወዲ ደረስ)

ኣቶ ተኽለሃይማኖት ደበሳይ

ኣከባ
ቢ

ስየ ነጋሽ

ሕርሻን 
መግብን

ቃል ክቡር ሚኒስተር ሕርሻ ኣቶ ኣረፋይነ በርሀ 
ኣብ ሃገራዊ ዋዕላ ባህርያዊ ድዅዒ 

ዝኸበርካ ኣቦ መንበር!
ዝኸበርኩም ሚኒስተራት!
ዝኸበርካ ኣማሓዳሪ ዞባ ማእከል!
ዝኸበርኩም ኣምባሳደራት፡ ወኪል 
ሕቡራት ሃገራትን ሓለፍቲ ትካላትን!
ዲናት ኮሎጃትን ላዕለዎት ሓለፍቲ 
መንግስትን!
ዝኸበርኩም ካብ ደገ ዝመጻእኩም 
ተሳተፍቲ!
ዕዱማት ኣጋይሽ!
ዝኸበርክንን ዝኸበርኩምን!

ኣቐዲመ ናብዚ ብሚኒስትሪታት 
ሕርሻን ሃብቲ ባሕርን ብሓባር 
ዝእንገድ ዘሎ ዋዕላ እንቋዕ ብደሓን 
መጻእኩም ክብል ተድላ ይስመዓኒ። 

ዝኸበርኩም ተሳተፍቲ

ኩልና ከም እንግንዘቦ፡ ሓመድ ምንጪ 
ህላዌ ኩሉ ፍጥረት ጥራይ ዘይኰነ 
ንባዕሉ’ውን ህይወት ዘለዎ’ዩ። ስለዚ’ዩ 
ኸኣ ብዓቢ ጥንቃቐ ክተሓዝ ዘለዎ።

ታሪኽ ሕርሻ ዓለምና እንተዳህሲስና፡ 
ብባህርያዊ ኣጋባብ እዩ ተበጊሱን 
ንነዊሕ ዘመናት ተጓዒዙን። ቀጺሉ 
ግና እቶታውነት ንምዕባይን ልዕሊ 
ዓቐን መኽሰብ ንምዝያድን ኣብ 
ቀመማዊ ድኹዒ ዝዘዘወ ስራሕ 
እናዓብለለ መጺኡ።  ልክዕ’ዩ ቀመማዊ 
ድኹዒ ብቐሊሉ ተመጽዮም ንተኽሊ 
ክምግቡ፡ ከማዕብሉ፡ ብእኡ መጠን ከኣ 
እቶትን እቶታውነትን ከዕብዩ ዝኽእሉ 
ባእታታት ኣሎዎ። እንተኾነ ግና ኣብ 
መሬት ነዊሕ ስለዘይጸንሑ፡ ቀጻሊ 
ቀረብ ክህሉ ኣለዎ። እዚ ኸኣ ነቲ 
ዝተበገሰሉ ዕላማ ማለት፦ ርትዓውነት፡ 
ውጽኢታውነት፡ ኣትራፍነት ዝጻረር 
ኮይኑ ንረኽቦ።

ንነዊሕ እዋንን ብቐጻልን ቀመማዊ 
ድኹዒ ዝለመደ መሬት፡ ንቡር 
ቅርጹ የጥፍእ፣ ማይ ኣብ እነስትየሉ 
እዋን ከኣ ብርክት ዝበሉ ባእታታት 
ተሓጺቦም ካብ ጥቕሚ ወጻኢ 
ይኾኑ። ብተወሳኺ፡ ኩሎም ባእታታት 
ቀመማዊ ድኹዒ ንኣታኽልቲ ዘድልዩ 
ኣይኮኑን። ዝተፈላለዩ ዓይነት ጨውን 
ካልኦት ነገራትን ስለ ዝርከብዎም፡ 
መርዛም ጐሓፍ ይፈጥሩ እዮም።

ብተወሳኺ፡ ከምቲ እንግንዘቦ ቀመማዊ 

ድኹዒ ኣብ ፋብሪካታት እዮም 
ዝምስርሑ። ከምኡ ስለዝኾነ ኸኣ 
ንመግዝኢ ከሚካላትን ጸዓትን ብዙሕ 
ወጻኢታት ይሓቱ። ከም ሳዕቤኑ ኸኣ 
ዋጋኦምን ተበጻሕነቶምን ብሕልፊ 
ኸኣ ንንኣሽቱ ሓረስቶት ዓቐበት 
እዮም። ልዕሊ ኸሉ ግና ኣብ ኣከባቢ 
ዓቢ ሃስያ ስለዘለዎም ዘላቒ ጥቕሞም 
ኣብ ሕቶ ዝኣቱ’ዩ። 
እቶም ብኣታኽልቲ ብግቡእ ዘይምጸዩ 
ባእታታት ቀመማዊ ድኹዒ፡ ገሊኦም 
ናብ ኣየር ይበኑ፣ እቶም ዝተረፉ ኸኣ 
በቶም ኣብ መሬት ዝርከቡ ብዓይኒ 
ዘይረኣዩ ታህዋስያን ናብ ናይትሮስ 
ኦክሳይድ (nitrous oxide) ይቕየሩ። 
እዚ ባእታ’ዚ ኸኣ ሓደ ኻብቶም 
ንክሊማዊ ዋዒ ዝውስኹ እዩ። 
ብተወሳኺ፡ ቀመማዊ ኣሲዳዊ ኩነታት 
ስለዝፈጥር ንኣታኽልቲ ተጓዳኢ እዩ።

ዝኸበርኩም ተሳተፍቲ
 
ሕጂ ድማ ነቲ ሕመረት ናይ’ዚ 
ዋዕላ’ዚ ዝኾነ ጥቕምታት ባህርያዊ 
ድኹዒ ንርአ።

ባህርያዊ ድኹዒ ክብሃል ከሎ፡ 
ኣብ ሓመድ ብዝርከቡ ታህዋስያን 
ዝሰባበርን ዝበኵዕን ባህርያዊ ባእታ 
እዩ። ሰፊሕ ሰረት ዘሎዎ ምንጪ ጥረ-
ነገራት፡ ሃብታም ትሕዝቶ ከምኡ’ውን 
ኣድማዒ ውጽኢት ስለዘለዎ ኸኣ 
ኣብ ሕርሻ ብስፍሓት እናተዘውተረ 
ይመጽእ ኣሎ።

ባህርያዊ ድኹዒ ዘይመርዛማት፡ 
ዘይተጓዳእቲ፡ ከምኡ’ውን ዘይበከልቲ 
ዝኾኑ ባእታታትን ዝተፈላለዩ ዓይነት 
ሽኮርን ዝሓቖፈ፡ ንጥዕና ውሑስ ዝኾነ 
መግቢ ንኸነፍሪ ወሳኒ ተራ ዝጻወት 
ምህርቲ እዩ። እዞም ኣብ ባህርያዊ 
ድኹዒ ዝርከቡ ሽኮር፡ ኣብ ሓመድ 
(መሬት) ዝርከቡ ታህዋስያን ንኽዓብዩ፡ 
ንኽድልድሉን ክፋረዩን ዘድሊ ጸዓት 
ይህቡ።

ባህርያዊ ድኹዒ ናይ ሓመድ ፊዚካዊ፡ 
ከሚካዊ ከምኡ’ውን ባዮሎጂያዊ 
ጠባያት ብምምሕያሽ፡ ደረጃ ምምጻይ 
ማይ፡ ደረጃ ምምጻይ ትሕዝቶ ድዅዒ፡ 
ዑደት ኣየር ከም ዝብርኹ ይገብር። 

እዚ ኸኣ ንዕብየት ተኽሊ ዝድርኽ 
ምቹእ ሃዋሁ ይፈጥር።

ብተወሳኺ፡ ባህርያዊ ድኹዒ 
ንተጓዳእነት ኣዮናት (ions) ናይ 
ከበድቲ ሜታላት ኣብ ኣታኽልቲ 
ብምጉዳል፡ ኣብ ሓመድ ብቐሊሉ ከም 
ዝምሽምሹን ናብ ዝተፈላለዩ ንመሬት 
ዘሀብትሙ ኣቺዶ ሂዩመስ (humus 
acid) ከም ዝቕየሩን ይገብር።

ዝኸበርኩም ተሳተፍቲ

ብመሰረት ኣብ ላዕሊ ዝቐረቡ ሓቅታት 
እምበኣር፡ ስለምንታይ ሚኒስትሪታት 
ሕርሻን ሃብቲ ባሕርን ባህርያዊ 
ድኹዒ ንኸተኣታትዉ ተበግሶታት 
ከም ዝወሰዱ ብሩህ እመስለኒ። 
ንህዝብና ውሑስን መኣዛውን መግቢ 
ከነፍሪ ስለዘሎና እዩ፡ መንግስቲ ኣብ 
ምፍራይ ባህርያዊ ድኹዒ ከነድህብ 
ዝወሰነ። 

ልክዕ’ዩ ሓረስቶት ኤርትራ ካብ ነዊሕ 
ዘመን ኣትሒዞም፡ ካብ ቀልቀል ከብቲ፡ 
ጤለ-በጊዕ፡ ደርሁ ወዘተ. ዝምስራሕ 
ድኹዒ ክጥቀሙ ጸኒሖም’ዮም። 
እንተኾነ ግና ካብ መፈለምታ 2021 
ጀሚሩ፡ መንግስቲ ካብ ዝተፈላላዩ 
ነገራት ማለት - ዒባ፡ ዓኾር፡ ኣቝጽልቲ፡ 
ወረቓቕቲ፡ ዘቤታዊ ጐሓፍ ዝምስራሕ 
ደረቕ ኮምፓስትን፡ ካብ ባሕሪ፡ 
ብፍላይ ከኣ ካብ ዝድርበ ተረፍ-መረፍ 
ዓሳን ጻህያይ ባሕርን ዝምስራሕ ፈሳሲ 
ድኹዕን ከም ዝፈሪ ገይሩ እዩ። ኣብ 
ምንቃሕን ምስልጣንን ክኢላታትን 
ህዝብን እትነጥፍ ብሞያውያን ዝቖመት 
ሽማግለ ድሕሪ ምምስራቱ፡ ንኣሽቱ፡ 
ማእከሎትን ዓበይትን ኣፍረይቲ 
ኮምፖስት ክምስረቱን ምህርቶም 
ከቕርቡን ግዜ ኣይወሰደሎምን።

ብድሕሪ’ዚ ንመስርሕ ምፍራይ 
ኮምፖስት ዘቃልሉን ዘሀብትሙን 
ቴክኖሎጂታት ብሰፊሑ ክዝውተሩ 
ጀሚሮም። ከምቲ ቅድሚኡ ዝነበረ፡ 
ምኹዓት ጉድጓድን ንኮምፖስት 
ዘድልዩ ነገራት ቀቢርካ መስርሑ 
ክሳዕ ዝውድእ ንኣስታት 4 
ኣዋርሕ ምጽባይን ተረፉ፡ ኣብ 
ውሽጢ ሓደ ወርሒ ንኽፈሪ ከም 
መበቆላውያን ውጽኢታውያን 
ታህዋስያን (Indigenous Effective 
Microgansous – IEM) 
ከምኡ’ውን መበቆላውያን ታህዋስያን 
(Indigenous Microoganisms – 
IMO) ዝኣመሰሉ ኣቀላጠፍቲ ከም 
ዝተኣታቶ ኾይኑ።
ኣብ ርእሲ’ዚ፡ ንመስርሒ ኮምፖስት 

ዘገልግሉ ነገራት’ውን ሰፊሖም። ካልእ 
ይትረፍ፡ ኣብ ትሕቲ “ጐሓፍና’ውን 
ጸጋና’ዩ” ብዝብል መሪሕ ቴማ፡ ተረፍ-
መረፍ መግቢ ክሽነ ከም ዓቢ ምንጪ 
ኮምፖስት ክኸውን ጀሚሩ ኣሎ።

ጎድኒ ንጎድኒ ምምዕባል ደረቕ ድኹዒ 
(ኮምፖስት)፡ ብመገዲ ሚኒስትሪ ሃብቲ 
ባሕሪ ዝማዕበለ ፈሳሲ ድኹዒ’ውን 
ብዙሕ ማዕቢሉ’ዩ። ድሕሪ ብዙሕ 
ፈተነን መጽናዕትን፡ ካብ ተረፍ-መረፍ 
ዓሳን ጻህያይ ባሕርን ዝምስራሕ 
ፈሳሲ ድኹዒ ከፍርዩን ንፈተነ ናብ 
መላእ ሃገር ክዝርግሑን በቒዖም። 
ብፍላይ ኣብዚ እዋን ወርሓዊ ክሳዕ 
30 ሽሕ ሊትሮ እተፍሪ ትካል ኣብ 
ባጽዕ ብምድኳን፡ ውሑስ ቀረብ ፈሳሲ 
ድዅዒ ናብ ሓረስቶት ንምቕራብ 
ምድላዋቶም ኣጻፊፎም ይርከቡ። 

ድሕሪ ብዙሕ ጻዕሪ ድማ ክኢላታት 
ሚኒስትሪ ሃብቲ ባሕሪ፡ መስርሕ 
ምኽዕባት ፍርያት፡ ቅማረን ምዕሻግን 
ብርኡይ ከም ዝመሓየሽ ጌሮም። 
ብተወሳኺ፡ ኣብ ዞባታት፡ ንኡሳን 
ዞባታት ብዓቢኡ ኸኣ ኣብ ዝከኣለሉ 
ምስቶም ኣብ ከባብን ዓድታትን 
ዝነጥፉ ዘለዉ ሞያውያን ሕርሻ 
ብምትሕብባር፡ ዓቕን ዝንጸግ ፈሳሲ 
ድኹዒ ዓሳ፡ ጻህያይ ባሕሪ ወይ 
ድማ ሕውስዋስ ብዝተፈላለየ ቅማረ 
ኣብ ዝተፈላለዩ ኣትክልቲ ተፈቲኑን 
ይቕጽል ኣሎን።

ዝኸበርኩም ተሳተፍቲ

ከምቲ ኣቐዲሙ ዝተጠቕሰ፡ ምፍራይ 
ባህርያዊ ድኹዒ ዋላ’ኳ ኣቐዲሙ 
ብንኡስ መጠን ይፍተን እንተነበረ፡ 
ብዕቱብ ካብ ዝተሓዝ ክልተ ዓመታት 
ጥራይ’ዩ ገይሩ ዘሎ። በዚ ምኽንያት 
ከኣ ኣብዚ ዓውዲ ዘሎና ተመኵሮ 
ኣዚዩ ምቕሉል’ዩ። ከምኡ ስለዝኾነ’ዩ 
ኸኣ ካብ ተሳተፍቲ ውሽጢ ሃገርን 
ወጻእን ሓሳባት ክጥርነፍን መሰረት 
ናይ መጻኢ መርሓ-ጐደና ክኾነናን 
ነዚ ዋዕላ ዝወደብና። ብሕልፊ እቶም 
ካብ ግዳም ዝመጻእኩም ካብቶም 
ብደቂ ሃገር ዝቐርቡ ጽሑፋትን ካብ 
እትገብርዎ ዑደትን ኣብ ዝሓለፉ 
ክልተ ዓመታት ንመፍረን ዝርጋሐን 
ባህርያዊ ድኹዒ ዝምልከት ዝተቐስሙ 
ተመክሮታት ክትግንዘቡ ትኽእሉ 
ኢኹም።

ኣብ መደምደምታ፡ ንኹሉኹም 
ተጋባእቲ፡ ስለቲ ንጡፍ ተሳታፍነትኩም 
ደጊመ አመስግን። ንወደብቲ ዋዕላን 
ኣአንገድቲ ናይዚ ኣዳራሽን ከኣ ስለ’ቲ 
ውሕሉል ስርሖም ብስም ኩልና ኣገናዕ 
እብሎም።

ጽን ኢልኩም ስለዝሰማዕኩምኒ 
አመስግን።

“ባህርያዊ ድዅዒ ንምፍራይ ርቡሕ፡ 
ውሑስን መኣዛውን መግቢ”

ሸባብ
ሃ ማ መ ተ ኤ

ሸባብ
ፍልጠት እንታይ እዩ? ሰብ እንታይ 
ክፈልጥ ይኽእል? ብኸመይከ 
ክፈልጥ ይኽእል? 

ሰብ ብኸመይ ክነብር ኣለዎ? 

ሰባት ከመይ ብዝኣመሰለ ስርዓት 
ብሓደ ክነብሩ ይኽእሉ? 

ሰብ በሊሕ፡ ሓሳቢ፡ ተመራማሪ 
እንስሳ እዩ። ወትሩ ይሓትት፡ 
ይመራመር። እቲ ሕቶ ብሪቕ፡  
መልሲ ግን ብሕፍንቲ እዩ። ስለዚ 
ካብ ምሕታት፡ ምሕሳብ ከቶ 
ኣየዐርፍን! ምስጢራት ህይወትን 
ኣድማስ ብዓቢኡን መደምደምታ 
ከም ዘይብሎም፡ ሰብ ዘልዕሎም 
ሕቶታት’ውን ደረት የብሎምን። 

ዝበዝሐ ሰብ ምስ ዓበየ፡ ናይ 
ምንባር ዕድሚኡን ምድራዊ 
ጻንሖቱን ኣብ ምጽንቃቑ’ዩ ብዛዕባ 
ህይወት ኣዕሚቑ ዝሓስብን ልቦና 
ዘዋህልልን። ከመይሲ ናይ ንእስነትን 
ናብራን ጉያ ጉያ፡ ኲኖ መዓልታዊ 
ክስተታት ዓሚቑ ንኸይሓስብ 
ሓሊኾም ሒዘሞ ስለዝጸንሑ። 
ግድላትን ምረትን ህይወት ብዙሕ 
ምስ መሃሮ፡ ምጾታት ገዛእ ህይወቱ 
ተቐልቂልዎ፡ ብነጸላ ተገኒዙ፡ ኣብ 
ውሽጢ ሳንዱቕ ተሰሚሩ፡ ኣብ 
ጉድጓድ ብሓመድ እምኒ ክጽቀጥ 
ምዃኑ ምስ ኣስተብሃለ ግን፡ ከመይ 
ክነብር ከም ዘለዎ ከየለለየ፡ ምልኣት 
ዝህብ ሜላ ህይወት ብኸመይ 
ከሕልፍ ከየስተብሃለ፡ ደድሕሪ 
ዝነፈሰ ክጎዪ ዘሕለፎ ወርቃዊ እዋን 
ህይወቱ ከጣዕሶ ይርአ። ‘ምስጢር 
ህይወት ብንኡሰይ ክሓስበሉ ነበረኒ!’ 
እናበለ ዓቕሚ ኣስተንትኖት ኮይኑ 
ዝበሊ’ውን ውሑድ ኣይኮነን። 
ጭራሽ ብዛዕባ ውልቃዊ ህይወቶም 
ይኹን ህይወት ብዓባያ ከይሓሰቡ፡ 
ከም ዝሃቦም ዕድመኦም ጸንቂቖም 
ዝሓልፉ’ውን ውሑዳት ከም ዘይኮኑ 
ምምስኻር ዘድልዮ ኣይመስልን። 
እዚ እቲ ዝዓበየ ትራጀዲ ናይ 
ህይወት ምዃኑ ዘስተብህል ክንደይ 
ኮን ይኸውን? ሰብ ከይወለደ፡ 
ከይተሓጎሰ፣ ኣብታ ብንፋስ ትልሎ፡ 
ብዝናብ ትሽበብ፡ ነቀይነቀይ ትብል 
ጎጅኡ ምስ ድኽነቱ፣ ጽቡቕ 
ከይተዛረበ፡ ሰናይ ከይገበረ፡ ንሰበይቱን 
ደቁን ከየሐጎሰ ወዘተ. ሓሊፉ ኢልና 
ንጉሂ እንተ ኔርና እምበኣር ንሕሰብ! 
ብዛዕባ ትርጉም ምድራዊ ጻንሖቱን 
ከይድኡን፡ ኣቃጫጭ ነገራትን 
ስርዒታቱን ጭራስ ከይሓሰበ እንተ 
ሓሊፉ’ዩ እቲ ዝያዳ ኩሉ ካልእ 
ብዛዕባ መዋቲ ከጉህየና ዝግብኦ!   

ሓደ መንእሰይ እምበኣር፡ ገና 
ኣብ ንኡስ ዕድሚኡ ንህይወቱ 
ገለ ትርጉም ክረኽበላን ምልኣት 
ህይወት ዝህብ ጥበብ ናብራ ከለሊ 
ምስ ዝኽእልን፡ ክብ ዝበለ ዓቢይ ጸጋ 
ወኒኑ ኣሎ ኢልና ክንዛረብ ንኽእል 
ኢና። ከመይሲ እዚ እቲ መፍትሕ 
ምስጢር ተድላ ዝንጅርበቦ ህይወት 

ብምዃኑ! ብዘይ እዚ ጥበብ’ዚ ግን 
እንተ ሃብተመ፡ እንተ ተማህረ፡ ዝና 
እንተ ኣጥረየን ካልእ ዓይነት ደጋዊ 
ዓወታት እንተ ተጎናጸፈን ምሉእነት 
ጨቢጡ እዩ ክንብል ኣይንኽእልን። 
ህይወት ሓጻር ስለዝኾነት እምበኣር፡ 
መንእሰይ ጥበብ ህይወት ብተሎኡ 
ንኸስተብህል ክደናጐ ዝኾነ ዓንቃጺ 
ምኽንያት ክህልዎ ኣይግባእን። 
ንዘሕልፎ ህይወት ሙቐት ክህቦን 
ብእኡ ድማ ንዘይተርፍ ሞት 
ስንድው ኮይኑ ክንጸንሕን እምበኣር፡ 
ጥልቀት ምስጢራት ህይወት ክርዳእ 
ክፍትን ኣገዳሲ ኮይኑ ይርከብ።  

ምልኣት ዘለዎ ህይወት ኩላትና 
እንሃርፎ እዩ። ምልኣት ዘለዎ ዘዕግብ 
ህይወት ምስ ርኹብ፡ ምሁር ወዘተ. 
ምዃን ዘተኣሳስር ጭራሽ የብሉን። 
ሓደ ሰብ ብገዛእ ህይወቱ ምሉእ 
ዕግበትን ባህታን ክስምዖ ክኽእልን 
ናብኡ ዘብጽሕ ሜላታት ብጥበብ 
ከለሊን’ዩ እቲ ኣገዳሲ። ነዚ ምልላይ 
ግን እቲ ዝዓበየ ብድሆ እዩ። ናብኡ 
ንምብጻሕ ከኣ ግድን ክፈላሰፍ 
ይሕተት። 

ፍልስፍና ግን እንታይ እዩ? 
ቃል ብቓሉ ክትርጎም እንከሎ 

ፍልስፍና (Philosophy) ፍቕሪ 
ጥበብ እዩ። ፍልስፍና ሃረርታ፡ ድሌት፡ 
ፍትወት ጥበብ፣ ልክዕ ንምዃን ናብ 
ጥበብ ዘብጽሕ መንገዲን እቲ ጉዕዞ 
ንባዕሉን እዩ። 

ጥበብ ልቦና እያ! ጥበብ ነቲ 
ሰናይ ካብቲ እከይ፡ ነቲ ቅኑዕ ካብቲ 
ጌጋ ንኽንፈሊ ተኽእለና ድንቂ 
ጸጋ እያ። ጥበብ ድምር ውጽኢት 
ኣስተንትኖት፡ ብልሒን ምህሮን’ያ 
ክንብላ ንኽእል። በዚ ድማ ሓደ 
ቅርንጫፍ ናይ ፍልጠት ክትከውን 
ትበቅዕ። ግን ድማ ፍልይ ዝበለት ገጽ 
ፍልጠት’ያ። እወ ጥበብ ፍልጠት’ያ። 
እዚ ፍልጠት’ዚ ግን ክጭበጥ ወይ 
ድማ ብሳይንስ ክብጻሕ ዘይከኣል፡ 
ከም መበገሲ ኣምር ተወሲዱ’ውን 
ኣብ ቤተፈተነ ክረጋገጽ ዝከኣል 
ኣይኮነን። 

ጥበብ ኣብ ግብሪ’ያ እትሰርሕ። ኣብ 
ሓሳብ፡ ኣብ ፍልጠት ከነለልያ’ውን 

ኣይከኣልን። ጥበብ ተድላን ርግኣትን 
ዝመልኦ፡ ሚዛኑ ዝሓለወ ዘሐጉስ 
ህይወት ንኽንነብር እተኽእለና ፍኖት 
ኮይና ኣብ ህይወት’ያ እትሰርሕ። 

ፍልስፍና ድማ ናብ ጥበብ 
ዘብጽሕ መንገዲ ኮይኑ ይርከብ። 
ምፍልሳፍ ብዓንደ-ርእሱ ምስ ገዛእ 
ርእስኻ ዝግበር ምርምር፡ ሓሳብን 
ኣስተንትኖትን እዩ። እዚ ግን ስቕ 
ኢልካ ኣብ ሓሳብ ምህውታት ማለት 
ኣይኮነን። ምፍልሳፍ ማለት ርእስኻ 
ክሳዕ ዝዘረካ ኣብ ዕንደራ ሓሳባት 
ምዅዳድ ማለት’ውን ኣይኮነን። 
ቅድምን ልዕልን ኩሉ ምፍልሳፍ 
ቅጥዒ፡ ኣገባብ፡ ዝሓዘ ምስትንታን 
እዩ። ጻዕሪ ይሓትት፡ ሜላ ይሓትት፡ 
ንባብ ይሓትት። እዚ ስለዝኾነ 
ብፍላይ ንጀመርቲ ተስፋ ዘቝርጽ 
መሲሉ ክርአ ይኽኣል እምበር 
እምብዛ ከቢድ ኣይኮነን።

ፍልስፍና ንገዛእ ርእስኻ ካብ 
ምምርማር’ዩ ዝብገስ። ብዛዕባ ናይ 
ገዛእ ርእስኻ ሓሳባት ብምሕታት’ዩ 
ዝፍልም። ንናይ ካልኦት ሓሳባት 
ብምምርማር፡ ብዛዕባ ዓለም፡ 
ሕብረተሰብ፡ ታሪኽ፡ ካልኦት 
ዝሓለፍዎ ተመኵሮ ብምስትንታን 
ክንፈላሰፍ ንኽእል። ከምዚ ኣብ 
እንገብረሉ እዋን ድማ ካልኦት 
ኣቐዲሞም ኣብ ዝበጽሕዎ መስመር 

ሓሳባት ንራኸብ። ንስራሓቶም 
ነንብብ፡ ንምርምሮ፡ ነስተንትኖ። ነቲ 
ዝበጽሕዎ መስመር ብምጽንባር ድማ 
ብዝበለጸ፡ ብዝጸዓቐ፡ ብዝዓሞቐ ዓቐን 
ክንሓስብ ንኽእል። ርሑቕ ክንበጽሕ 
ድማ ቀሊል ይኸውን። ኣብ ዝሓጸረ 
ግዜ! 

ፍልስፍና ዘይንጸል ኣካል 
ሰብኣውነት’ዩ። ብዛዕባ ህይወትካን 
ቦታኣ ኣብ ዓለምን፡ ክትገብሮ ዘለካን 
ዘይብልካን፡ እንታይ ክትፈልጥ ኣለካን 
የብልካን ብኸመይ ትፈልጥን፡ ኣብ 
ቦታኻ ኣትዩ ዝኾነ ካልእ ክፈላሰፈልካ 
ኣይከኣልን። ማለት ብዛዕባ ገዛእ 
ርእስኻ ካልእ ክሓስበልካ ኣይክእልን 
እዩ። ስለዚ ድማ፡ ፍልስፍና ዘይንጸል 
ኣካል ሰብኣውነት’ዩ ንብል። እዚ 
ስለዝኾነ ኸኣ፡ ብኸመይ ክትፈላሰፍ 
ኣለካ ክትመሃር ግድነታዊ’ዩ ክንብል 
ንኽእል። ልክዕ’ዩ ፍልስፍና ናቱ 
ክኢላታት፡ ሰብ ሞያን መምህራንን 
ኣለዉዎ። ብመሰረቱ ግን ክእለት፡ 
ሞያ ወይ ብትምህርቲ ክትጭብጦ 
እትኽእል ዓውደ-ፍልጠት ስለዘይኮነ 
እቲ ጾር ብቐንዱ ንባዕሉ ነቲ ዝፈላሰፍ 
ዝግደፍ እዩ። 

ነዚ ንምብጻሕ ዘኽእለና ዝተፈላለየ 
ባህሊ ወይ መስመራት ፍልስፍና 
ኣሎ። ምዕራባዊ ፍልስፍና እቲ 
ዓብላሊ ኮይኑ መብዛሕትና 
እንፈልጦ እዩ። ኣብ ምብራቓዊ 
ንፍቀ-ክቢ ዓለምና ገኒኑ ዝሕሰበሉ፡ 
ኣብ ቅዲ ናብራ ኣህዛብ ናይተን 
ምብራቓውያን ሃገራት ነጸብራቑ 
ዝርአን ምብራቓዊ ፍልስፍና ድማ 
ኣሎ። ካልኦት ብዙሓት ቅርንጫፋት 
ወይ መስመራት ፍልስፍና’ውን 
ኣለዉ። ሓደ ሰብ ንኽፈላሰፍ ኣየናይ 
መስመር ፍልስፍና ክኽተል ኣለዎ 
ግን ክንጭነቐሉ ዘለና ኣይኮነን። 
እቲ ዝያዳ ኣገዳሲ፡ ምፍልሳፍ ማለት 
ብርትዒ ክትነብር ክትመራመር 
ምኽኣል ማለት እዩ። 

ፍልስፍና ብርትዒ ዝተመርመረ 
ህይወት ክትነብር የኽእል። ፍልስፍና 
ንናይ መወዳእታ ኣድማሳዊ ሓቂ 
ንምርካብ ሱር-ነቀላዊ ሕቶታት 
የላዕል። ፍሉጥ ወይ ውሱን መንገዲ 
ጥበብ ኣየስተምህርን፡ እኳ ደኣ ነቲ 
ድሮ ዝተበጽሐ ደረጃ ፍልጠት 
ይብድህን ይሓትትን። ብፍልስፍና 
ንገዛእ ህይወትና ንምርምር፡ ንታሪኽ 
ንምርምር፡ ንህይወት ካልኦት ከማና 
ሰባት ንምርምር። እዚ ኣብ ምግባር 
ዝሕግዙና ክንመሃሮም እንኽእል 
ጥበባት ድማ ስርዓተ-ትምህርቲ 
ፍልስፍና የቝሙ። 

ፍልስፍና ዓውደ-ውግእ እዩ። 
እንጥቀመሉ ኣጽዋር ድማ ርትዒ’ዩ። 
ጸላእቱ ዕሽነት፡ ድንቁርና፡ ፋናቲክነት 
እዮም። ዛዕባኡ፡ ንሰብ ማእከል 
ዝገብረ ኩሉ’ዩ። ፍልስፍና ዘይትንክፎ 
የልቦን! ኩሉ ንሰብ ዝትንክፍ ጉዳይ 
ፍልስፍና ይትንክፎ። ሰብ እንታይ 
ክፈልጥ ይኽእልን ኣይክእልን? 
ሰብ እንታይ እዩ? ብኸመይ ክነብር 
ይኽእል? እንታይ ክትስፎ ይኽእል? 
ነዞም ሕቶታት ክንሓስበሎም ኣብ 
እንጅምረሉ እዋን ድማ ኣብ ዓውዲ 
ፍልስፍና ተጸምቢርና ከም ዘለና ከም 
ዝተበሰርና ክንሓስቦ ንኽእል ኢና። 

ጥርዘ-ጥበብ ክብጻሕ ይከኣልዶ? 
እዚ ዝከኣል ኣይመስልን። ግን ናብኡ 
ገጽና ካብ ምጕዓዝ ከቶ ከነቋርጽ 
ኣይግባእን። እቲ እንኸዶ ጕዕዞ 
ድማ ፍልስፍና ይኸውን ማለት እዩ። 
ብፍልፍስና ዘይተመርመረ ህይወት 
ካብ ምንባር ዘይምንባር ይሓይሽ 
እንተ በልና’ውን ካብ ሓቂ ዝረሓቕና 
ኣይንመስልን። 

ስለዚ እምበኣር ከም መንእሰያት 
መጠን ህይወትናን ከይድኡን 
ክንምርምር ትሑዛት ኢና። ነንብብ 
ድማ። መሓዙት ሶቕራጦስ፡ 
ኮንፊሸስ፡ ቡድሃ፡ ካንት፡ ኒቸ፡ ቅዱስ 
ቶማስ ኣኲናስ፡ ስፒኖዛ፡ ሚል ወዘተ 
ንኹን። ንሳቶም ዝበጽሕዎ፡ ዝበልዎ 
ፍልስፍናን ጥበብ ህይወትን ንሕሰበሉ፡ 
ንመርምሮ! ምስ ህይወትና ነሳንዮ። 
ናትና ቅዲ ናብራ ድማ ንሓንጽጽ። 
ብትብዓት ድማ ንንበሮ። 

ተስፋሚካኤል ወልደጋብር ረድኢ

ንፈላሰፍዶ?ሓሳባት

ናብ ሓደ ዋላ ቀዲምካ ናይ 
ምሕኳር ውድድር ተሰርዐ። ብዙሕ 
ተዓዛቢ ድማ መጽአ። ብዙሓት 
እንቍርዖባት ክወዳደራ ተቐረባ። 
ውድድር ተጀመረ። ነቲ ውድድር 
ክዕዘቡ ካብ ዝመጽኡ፡ እዘን 
ደቀቕቲ ዕንቍርዖብ፡ ናብ ጫፍ 
ናይቲ ነዊሕ ዋላ ክሓዅራየን ኢሉ 
ዝተጸበየ ኣይነበረን። 

“ክላእ፡ ኣመና ብርቱዕ እዩ፣” 
“ነዚ ዋላ ትሓዅሮ የላን፣” “ዕድል 

ጌርካ’ኳ ኣብ ጭፍ ዋላ ክብጻሕ 
ኣይከኣልን፡” ክብሉ ተሰምዑ።

እተን ክሓዅራ ጀሚረን ዝነበራ 
እንቍርዖብ በብሓደ ከንሸራትታ 
ጀመራ። እተን ድሒረን ዝጀመራ 
ጽቡቕ ክሓዅራ ጀመራ። እቶም 
ተዓዘብቲ “ክላእ፡ ኣመና ብርቱዕ እዩ፡
” “ነዚ ዋላ ትሓዅሮ የላን፡” “ዕድል 
ጌርካ’ኳ ኣብ ጭፍ ዋላ ክብጻሕ 
ኣይከኣልን፡” ክብሉ ተሰምዑ።

እተን ደቀቕቲ ዕንቍርዖብ ተስፋ 
ቘሪጸን ናብ ታሕቲ ከንሸራትታ 
ጀመራ። ብዘይካ ሓንቲ ዕንቍርዖብ 
ኵለን ተስፋ ቘረጻ። ንሳ ግን ኣብቲ 
ጫፍ ዋላ በጽሐት። እዘን ኵለን 
ተስፋ ቘሪጸን ዝተረፋ መወዳድርታ 
ከመይ ኢላ ከም ዝተዓወትት 
ክሓተኣ ደለያ። ሓንቲ ካብአን 
ከኣ ከመይ ገይራ ከም ዝተዓወተት 
ሓተተተን።

እንተዀነ እታ ዕውትቲ ጽምምቲ 
ኰይና ጸንሐት።

Inspirationalstories.com

ሱራፌል ተ.

ልቦና ኣነቓቓሒ ዛንታ
ውድድር መን ሓዀረ

‘ዘይተመርመረ ህይወት ካብ ምንባር፡ ዘይምንባር ይምረጽ።’ 

- ሶቅራጦስ



ሓዳስ   ኤርትራ

ሓበን ተስፋሚካኤልሓበን ተስፋሚካኤል

ብቲክ-ቶክ ዝመሓላለፉ መዋዓውዒ ንጥዕና ይጐድኡተመራመርቲ ዩኒቨርሲቲ 
ቨርሞንት - ሕቡራት መንግስታት 
ኣመሪካ፡ ብዛዕባ መኣዛታት መግብን 
ዓይነታት መስተን ብመንገዲ ቲክ-
ቶክ ዝወዓውዑ ዘለዉ ቪድዮታት፡ 
ጥዕና መንእሰያት ብዝበኣሰ ይሃስዩ 
ምህላዎም ሓቢሮም። 
“ህቡባት ሰባት ኣብ ቲክ-ቶክ ቪድዮ 

ክዝርግሑ እንከለዉ፡ ተኸታተልቶም 
በቲ ዝርእይዎ ዓይነት ተንቀሳቓሲ 
ስእሊ ኣዝዮም እዮም ዝጽለዉ። 
ነዚ ዝመዝመዙ ህቡባት ሰባት ድማ፡ 
ሰዓብቲ መታን ክረኽቡ፡ ጥዕናዊ 

ኩርናዕ ናይ’ቲ ዝበልዕዎን ዝሰትይዎን 
ኣብ ግምት ከየእተዉ እዮም 
መወዓውዒታቶም ዝዝርግሑ ዘለዉ። 
እቲ ጽልዋ እወታዊ ምስ ዝኸውን 
ዝጽላእ ኣይኰነን። እንተዀነ፡ እዚ 
ሕጂ ንትካላት ንምውዕዋዕ ተባሂሉ 
ዝተፈላለየ መግብን መስተን 
እናምጻእካ ብብዝሒ ዝዝርጋሕ 
ዘሎ ቪድዮታት፡ ጥዕና ቈልዑን 
መንእሰያትን ይሃሲ ስለዘሎ፡ ቆላሕታ 
ክግበረሉ ኣለዎ” ትብል ክኢላ ስነ-

መግቢ ሊዚ ፒተር።
ብህቡባት ሰባት፡ ኣብ ቲክ-ቶክ 

ዝዝርጋሕ መግብን መስተን፡ ብዘለዎ 
ኣወናዋኒ ሓይሊ፡ ከይተረድኣና 
ክንበልዖን ክንሰትዮን ስለ እንደፋፋእ፡ 
ክንጥንቀቕ ከም ዝግባእ እዮም 
እቶም ክኢላታት ዘዘኻኽሩ። “ሰብ 
ዘዝርኣዮ ዘይኰነስ፡ ጥዕና ዝህቦ 
መግብን መስተን ምስ ዘዘውትር እዩ 
እቲ ዝሓሸ” ክብሉ ከኣ ወሲኾም 
መኺሮም።

ንተሽከርከርቲ ኣብ ውሑድ ደቓይቕ ‘ቻርጅ’ ዝገብር ቴክኖሎጂ 
ብከላ ኣየር ንምቁጽጻር፡ ብኤሌክትሪክ 

ዝሰርሓ ተሽከርከርቲ ብብዝሒ 
እናፈረያ እየን ዝመጽኣ ዘለዋ። ኣብ 
ዝመጽእ ዓመታት’ውን፡ ብነዳዲ 
ዝንቀሳቐሳ ማካይን ውሒደን፡ ዳርጋ 
ኩለን ተሽከርከርቲ ብኤሌክትሪክ ጸዓት 
መሊአን ክጐዓዛ ዘኽእለን ቴክኖሎጂ 
ንምብጻሕ እዩ ዝጸዓር ዘሎ። ነዚ ክዉን 
ኣብ ምግባር ዝሕግዝ፡ ቴክኖሎጂ ናሳ፡ 
ኣብ ውሽጢ 5 ደቓይቕ ኤሌክትሪክ 
ተሽከርከርቲ ቻርጅ ዝመልኣሉ 

መሳርሕን ኣገባብን ምሂዙ ምህላዉ 
ይሕብር ኣሎ።
እቲ ምህዞ፡ ብምትሕብባር ቴክኖሎጂ 

ናሳን መሻርኽታን ዝተዳለወ ኰይኑ፡ 
ፈለማ ኣብ መደበር ምርምር ጠፈር 
ኣመሪካ - ናሳ እዩ ተፈቲኑ። እተን 
ናብ ወርሕን ፕላኔት ማርስን ዝበጽሓ 
መንኰርኰራት ድማ፡ በቲ ሓድሽ 
መምልኢ ጸዓት ከም ዝመልኣ ተገይሩ። 
ኣዕጋቢ ውጽኢት ስለዝተረኽቦ ከኣ፡ 
ኣብ ጽርግያ ዝጐዓዛ ናይ ኤሌክትሪክ 

ተሽከርከርቲ ከምዝፍተን ኰይኑ። እተን 
ተሽከርከርቲ ድማ፡ ኣብ ውሽጢ 5 
ደቓይቕ ጸዓት መሊአን፡ ብዘይ ዝዀነ 
ጸገም ካብን ናብን ክጐዓዛ ክኢለን።
ኣብ መወዳእታ እቶም ክኢላታት፡ 

ነቲ ዘዳለውዎ መምልኢ ቻርጀር ናይ 
ኤሌክትሪክ ተሽከርከርቲ ንምድላው፡ 
ግዜ፡ ባጀትን ሓያል ጻዕርን ዝሓትት 
ስለዝዀነ፡ ድሕሪ ዓሰርተ ዓመት ኣብ 
ዕዳጋ ክወርድ ምዃኑ እዮም ዘረድኡ 
ዘለዉ።

“ሞባይል ኣብ መዓርፎ ነፈርትን ሆቴላትን ቻርጅ ምምላእ ንቫይረስ የቃልዕ” ክኢላታት
ሞባይልና ቻርጅ ኣብ ዝወድኣትሉ እዋን፡ 

ኣብ ዝረኸብናዮ መምልኢ ሶኬት፡ ጸዓት 
ክንመልኣ ኢና እንፍትን። ፌደራላዊ ቤት 
ጽሕፈት መርመራ ኣመሪካ (FBI) ግና፡ 

ነዚ መጠንቀቕታ ዝህብ ሓበሬታ ዘርጊሑ 
ኣሎ። እቲ መንግስታዊ ቤት ጽሕፈት፡ 
ሞባይልካ ቻርጅ ወዲኣ ኢልካ ኣብ ህዝባዊ 
ትካላት ዝርከብ ናጻ ሶኬት ብፍላይ ኣብ 
መዓርፎ ነፈርትን ሆቴላትን ክትመልኣ 
ከምዘይብልካ’ዩ ዘጠንቅቕ ዘሎ። “ዝኾነ 
ሰብ ኣብ ዝረኽቦ ናጻ ሶኬት፡ ፈጺሙ 
ሞባይሉ ቻርጅ ክመልኣ የብሉን” ዝበለ 
እቲ ትካል፡ እንተዘይኰነ፡ እታ ሞባይል ሽዑ 
ንሽዑ ብሰርሰርቲ ክትርከብን ግዳይ ቫይረስ 
ክትከውንን ከምእትኽእል ሓቢሮም።
ሰርሰርቲ ሞባይላት (Hackers)፡ ነታ 

ኣብ ሆቴል ኮነ ኣብ መዓርፎ ነፈርቲ 

ቻርጅ ትመልእ ዘላ ሞባይል፡ ብዘይ 
ኣፍልጦ ዋናኣ፡ ቫይረስ ከስግሩላን ኣገዳሲ 
ሓበሬታ ክሰርቁን ምሉእ ዕድል ክረኽቡ 
ይኽእሉ። ከም ውጽኢቱ ድማ፡ እታ 
ሞባይል፡ ብዘይትፈልጦ ኮድ ትዕጾ፡ ኣብ 
ውሽጣ ዝርከብ ውልቃዊ ሓበሬታ ድማ 
ይድምሰስን ካልእ ጸገማት ይፍጠርን። እዚ 
ከም’ዚ ዝኣመሰለ ኣብ ሞባይላት ዝርአ 
ዘሎ ጸገማት እናገነነ ኣብ ዝመጽኣሉ ዘሎ 
ግዜ፡ ሞባይላትና ኣብ ህዝባዊ ቦታታት - 
ብፍላይ ድማ መዓርፎ ነፈርቲን ሆቴላትን 
ቻርጅ ከይንመልእ፡ ክኢላታት ቴክኖሎጂ 
ፌደራላዊ ቤት ጽሕፈት መርመራ ኣመሪካ 

ይመኽሩ።
እዚ ከምዚሉ እንከሎ፡ ብመንገዲ 

ከይብል ኣብ ኮምፕዩተራት፡ ጸዓት 
ዘመንጩ መባዝሒ ኤሌክትሪክን ካልእ 
መሳርሒታትን ተጠቒምካ ንሞባይልካ 
ቻርጅ ምግባር፡ ነቲ ባተሪ የዳኽሞ እዩ። 
ብተወሳኺ፡ ዋይፋይ ኣብ ዘለዎ ከባቢ 
ንሞባይልካ ኣብ ዝረኸብካዮ ቦታ ቻርጅ 
ምግባር፡ ንሞባይልካ ብሰርሰርቲ ክትርከብ 
ዘኽእላ ዝቐለለ መንገዲ ብምዃኑ፡ 
ውሕስነት ኣብ ዝህብ ቦታ ጥራይ፡ ጸዓት 
ምምላእ ተመራጺ ምዃኖም እቶም 
ክኢላታት ወሲኾም ኣገንዚቦም።

ከም ሞዴል ፋሽን ዘገልግላ፡ ሰብ-ሰርሖ ብልሒ  ኣቓልቦ ይስሕባተመራመርቲ ዩኒቨርስቲታት ፍሎረንስ፡ 
ሞድና፡ ረጅዮ ኤመልያን - ኢጣልያ፡ ኣብ 
ቅዲ ፋሽን ከም ሞዴል ኰይነን ከገልግላ 
ዝኽእላ ኣርተፊሻላዊ ብልሒ ዝውንን 
ሶፍትዌር ምሂዞም ምህላዎም ሓቢሮም። 
እተን ተማሂዘን ዘለዋ ኣርተፊሻላዊ ብልሒ 
ዝተገጥመለን ሞዴላት፡ ብመልክዕ ስእሊ 
ንዝተዳለዉ ክዳውንቲ ብምልባስ፡ ኣብ 
ሰባት ከመይ ክመስሉ ከም ዝኽእሉ እየን 
ኣቐዲመን ነቶም ዲዛይነራት ዘርእያኦም። 
እቶም ዲዛይነራት ድማ፡ በቲ ዝተዋህቦም 
ሓበሬታ ተበጊሶም፡ ነቲ ዝሰኣልዎ ክዳውንቲ 
ቅድሚ ምስፋዮም፡ ብዝግባእ ከዐርይዎን 

ውቁብ ዲዛይን ከልብስዎን ይሕግዞም። 
እዚ ኸኣ፡ ካብ ዘይተደልየ ክሳራ የድሕኖም፣ 
ካብ ዓማዊላቶም ዝመጽእ ዘይምርድዳእን 
ምጭቕጫቕን እውን ሓራ ይገብሮም። 
“ሓደ ዲዛይነር ክሰፍያ ንዝደሊ ክዳን 

ኣቐዲሙ ምስ ሰኣላ፡ እዚ ሕጂ ተዳልዩ 
ዘሎ ሶፍትዌር ከኣ፡ ነቲ ክዳን ኣብ ሰባት 
ከመይ ክመስል ከም ዝኽእል’ዩ ብመልክዕ 
ሞዴላት ኣልቢሱ ዘርእየካ። እታ ሓንቲ 
ክትገብራ ዘለካ፡ ነቲ ዘዳለኻዮ ስእሊ ቅዲ 
ክዳን ናብ ኮምፕዩተር ምስዳድ ጥራይ 

እዩ። ብድሕሪ’ዚ፡ ኣብ’ታ ሶፍትዌር ዝርከባ 
ኣርተፊሻላዊ ብልሒ ዝውንና ሞዴላት፡ 
ተኸዲነን የርእያኻ። ካብ’ዚ ብምብጋስ 
ከኣ፡ እቲ ክዳን ክስፈ ኣለዎን የብሉን 
ክትርዳእ ትኽእል” ይብል ሓደ ካብቶም 
ተመራመርቲ ዲዛይነር በልደርቲ ሞሬሊ።
ነቲ ሶፍትዌር፡ ኣብ ቅዲ ክዳን ይኹን 

ኣብ ቅዲ ሳእኒ ጥራይ ዘይኰነ፡ ኣብ 
ምህናጽ ገዛውትን ዝተፈላለያ ዓበይቲ 
ኣባይቲን እውን፡ ከገልግል ከም 
ዝኽእል ገይሮም ከዳልውዎ ምዃኖም 

ብሪጣንያ - ትርግታ ልቢ ትሰምዕ ሞባይል ማዕቢላቴክኖሎጂ ኣብ ምዕባለ ሕክምናዊ 
መሳርሒታት፡ ዓቢ እጃም እናኣበርከተ 
እዩ ዝኸይድ ዘሎ። ተመራመርቲ ኪንግስ 
ኮሌጅ - ብሪጣንያ ድማ፡ ምዕቡላት 
ሞባይል ኣብ ሕክምና ንኸገልግላ ሓያል 
ጻዕሪ የካይዱ ኣለዉ። እቶም ክኢላታት፡ 
ነተን ሞባይላት፡ ትርግታ ልብን ድምጺ 
ሳንቡእን ክሰምዓ ዘኽእለን ናይ ስተተስኮፕ 
ቴክኖሎጂ ከምዘጠቓልላ ገይሮም ከም 
ዘማዕበሉወን እዮም ዝሕብሩ ዘለዉ።
እቶም መሃዝቲ፡ ከም’ቲ ሓኪም፡ 

ስተተስኮፕ ሒዙ ኣብ ኣፍልብኻ 
እናመርመረ ንትርግታ ልብኻ ዝሰምዖ፡ 
ኣጠቓቕማ ናይ’ታ ‘ስማርት ሞባይል’ ድማ፡ 
ብተመሳሳሊ ኣገባብ ከም እትምርምረላ 

ይገልጹ። “እቲ ፍልልይ፡ ሓኪም ስተተስኮፕ 
ክጥቀም እንከሎ፡ ኣብ ኣእዛኑ ዘእትዎ 
መስምዒ ኣለዎ፣ እታ ምዕብልቲ ሞባይል 

ግና፡ መስምዒ ኣይተገጥመላን። ኣብ 
ክንዳኡ፡ በታ ሞባይል ትርግታ ህርመት 
ልብኻን ካልእን ክትዕቅን እንከለኻ፡ 

ኣቐዲምካ ናይ መምልኢ ምልክት (rec-
cord) ክትጥውቕ ኣለካ። ብድሕሪ’ዚ፡ ነቲ 
ዝተመልአ እናሰማዕካ ኩነታት ጥዕናኻ 
ክትፈልጥ ትኽእል” ይብል ሓደ ካብቶም 
ተመራመርቲ ዶ/ር ጆን ረይ።
ምስ ጥዕና ዝተኣሳሰር ምህዞ ክፈሪ 

እንከሎ፡ ዓቕሚ ሃልዩና ዋላ እንተዓደግናዮ፡ 
ኣብ ኣጠቓቕማኡን ውጽኢቱን ግና 
ዓሚቚ ኣፍልጦ ክህልወና መሰረታዊ 
እዩ። ብዙሓት ሰባት፡ ነቲ ዘዝማዕበለ ምስ 
ጥዕና ዝተኣሳሰር ምህዞ፡ ይዕድግዎ’ሞ፡ ኣብ 
ሞያ ጥዕና ኣፍልጦ ስለዝውሕዶም፡ ነቲ 
በቲ ምህዞ ዝረኸብዎ ኩነታት ጥዕናኦም 

ዝሕብር መልእኽቲ ወይ ውጽኢት፡ ከም 
ዝመሰሎም እዮም ዝትርጕምዎ። እዚ ኸኣ 
ሓደገኛ ስለዝዀነ፡ እቲ ዝተረኽበ ውጽኢት፡ 
ቅድሚ ዝኾነ ስጕምቲ ምውሳድካ ምስ 
ሰብ ሞያ ጥዕና ክትማኸረሉ እዮም 
ብዙሓት ክኢላታት ናይ’ዚ ዓውዲ 
ዝመኽሩ። 
እቶም ብሪጣንያውያን መሃዝቲ ኣብ 

መወዳእታ፡ እቲ ኣገባብ ድሮ ኣብ ዝበዝሓ 
ምዕቡላት ሞባይላት ተጻዒኑ ምህላዉ 
ብምሕባር፡ ተጠቀምቲ ናይ’ቲ ኵነታት 
ጥዕናና ክንፈልጥ ዝሕግዘና ቴክኖሎጂ 
ክንከውን ይዕድሙ ኣለዉ።

እዮም መሃዝቱ ዝገልጹ። ንሳቶም፡ በዚ 
ጀሚሮሞ ዘለዉ ተስፋ ዝህብ ስራሕ 

ተተባቢዖም፡ ነታ ሶፍትዌር ከማዕብሉዋ 
ምዃኖም ወሲኾም ይሕብሩ።



ሓዳስ   ኤርትራ

ፈታዊ ከልቢዛንታ
ራብዓይ ክፋል

ነታ ጸብሒ ስጋ ዝሓዘት ባኒ ካብ ቦርሳኡ 
ኣውጸኣ።

“ጃኪ ዓርከይ ሎሚ ጸብሒ ስጋ 
ኣምጺአልካ ኣለኹ። ጽቡቕ ጌርካ ቊረስ። 
ክሳብ ዝመጽእ ካብ ሰፈርካ ከይትወጽእ፡” 
ነታ ጋዜጣ ኣልጊሱ ነታ ባኒ ኣብ ቅድሜኡ 
ኣቐመጠሉ።

ጃኪ ጠምዩ ግዲ ሓዲሩ ድምጺ እናገበረ 
ክበልዕ ጀመረ። 

ብርሃነ፡ “ጃኪ ጠሚኻ ሓዲርካ ምሽ? 
ደሓን ንሎሚ እምበር ካልእ መዓልቲ ብዙሕ 
መግቢ ክቕርበልካ እየ፡” ንኹርኩሩ እናጠመተ 
ተዛረበ።

ኩርኩር ግን ንብርሃነ ዝተገደሰሉ 
ኣይመስልን፣ ስቕ ኢሉ ምብላዕ ቀጸለ። ብርሃነ 
ድማ ብኹነታት እቲ ኩርኩር ተሓጒሱ ቀው 
ኢሉ ይጥምቶ ነበረ።

ብርሃነ ንትምህርቲ ከምዝተገበሰ ዘከሮ፡ 
“ጃኪ ዓርከይ ምሳኻ ክዛረብ ሰዓት ከይኣኽለኒ። 
ከይደ። ማይ ኣለካ ምሽ፡” ነቲ እንዳ ማይ 
ረኣዮ። ውሑድ ማይ ነበሮ። ቀጺሉ፡ “በቃ 
ጃኪ ማይ ኣለካ። ቊርሲ ቀሪበልካ ኣለኹ። 
ካብዛ ሰፈርካ ከይወጻእካ ጽንሓኒ፡” ነቲ መእሰሪ 
ፈተሾ። ተሪር መእሰሪ እዩ። 

ብርሃነ ነቲ ኩርኩር ኣብ ክሳዱ እናደረዘ፡ 
“በቃ ብሩኽ መዓልቲ፡” ናብ ትምህርቱ 
ክኸይድ ከባቢኡ ፈተሸ። ናብታ ማዕጾ 
ሰጐመ። ነቲ መዕጸዊ ጽቡቕ ገይሩ ዓጸዎ። 

ሓንሳብ ንኩርኩሩ ጠሚቱ እናጐየየ ናብ ቤት 
ትምህርቱ ከደ።

ብጒያ ስለዝኸደ እምበር ኣይመርከበን። 
ደወል ቤት ትምህርቲ ተደዊላ ተማሃሮ ኣብ 
መስርዕ ጸንሕዎ። እናጐየየ ድማ ኣብ ድሕሪት 
ተሰርዐ። ሃገራዊ መዝሙር ዘሚሮም ድማ 
ነናብ ክፍሎም ኣተዉ።

*****

ብርሃነ ተማሂሩ ምስ ተፈደሰ ንኣቤል 
ዓርኩ ረኸቦ። ካብ ቀጽሪ ቤት ትምህርቲ 
ብሓባር ወጽኡ። ግዜ ምፍዳስ ስለ ዝነበረ እቲ 
ከባቢ ብተማሃሮ መልአ። ገሊኦም ተማሃሮ 
እናተጻወቱ፡ ገሊኦም ዝተረፈ ጠዓሞቶም 
እናበልዑ ነናብ ገዝኦም ይኸዱ ነበሩ።

ብርሃነ፡ “ኣቤል ዓርከይ ከልቢ ምሽ 
ኣለኩም?” ሓተተ ነቶም ኣብ ቅድሚኡ 
ዝነበሩ ተማሃሮ እናተዓዘበ።

ኣቤል፡ “እወ ኣለና። ከልብና ትፈልጦ 
እንዲኻ? ሮኪ እዩ ዝበሃል፡” ተዛረበ ንብርሃነ 
እናጠመተ።

“እወ እፈልጦ። ንኸልብኹም እንታይ 
ተብልዕዎ ክፈልጥ ደልየ እየ?” ብርሃነ 
ንኹርኩሩ ዝኸውን መግቢ ክፈልጥ ስለዝደየ 
ሓተተ።

“ነቲ ከልቢ ባባ እዩ ኣምጺእዎ። መግቡ 
ድማ ዳርጋ ከም ሰብ እዩ ዝበልዕ። ጸባ፡ ስጋ፡ 
ባኒ፡ እንጀራ ነብልዖ፡” ኣቤል መለሰ።

“ባባኻ ከልቢ ይፈቱ እዩ?” ኣቦ ኣቤል 

ከልቢ ምፍታዉ ገረሞ።

“ባባ ንኸልብና ልክዕ ከም ሰብ እዩ 
ዝርእዮ። ሓደ ሓደ ግዜ ምስቲ ከልቢ ይዛረብ 
እዩ፡” ኣቤል ብዛዕባ ኣቦኡ ነገሮ።

“እዋይ ተዓዲልኩም ባባ ድኣ ከልቢ 

ዘይፈቱ፡” እናተሰከፈ ተዛረበ። ኣቦኡ ከልቢ 
ዘይምፍታዉ ኣሕዘኖ።

ኣቤል፡ ሰሓቐ፡ “ባባኻ ከልቢ ኣይፈቱን እዩ? 
ከልቢ ዘይፈቱ ሰብ ኣሎ ድዩ?” ገጹ ኣሲሩ 
ተዛረቦ።

ብርሃነ፡ “ይገርመካ እዩ። ባባ ከልቢ ፈጺሙ 
ኣይፈቱን እዩ፡” መለሰ ብኣቦ ኣቤል እናቐንአ።

“ሕጂ ድኣ ኣበይ ኣሎ እቲ ከልቢ?” 
ኣቤል ሓተተ።

“ባባ ‘ካብ ካንሸሎ ኣውጽኣዮ’ ምስ በለኒ 
በቲ ድሕሪ ገዛና ገይረዮ ኣለኹ፡” ብርሃነ 
እናተሰከፈ መለሰ።

“ድሓን ብርሂን ዓርከይ ሓደ መዓልቲ 
ክፈትዎ እዩ። ነቲ ከልብና ኣብቲ መጀመርታ 
ማማ ትፈትዎ ኣይነበረትን። ድሓር ግን 
ካብ ኩልና ነቲ ከልቢ ማማ እያ ትከናኸኖ። 
ከልቢ እኳ ዓርኪ ሰብ እዩ። ከልቢ ብምንታይ 
ይጽላእ፡” ኣቤል ብኣቦ ብርሃነ ተገሪሙ 
ተዛረበ።

“እንድዒ ባባ ጥራይ እዩ ኣብ ገዛና ከልቢ 
ዘይፈቱ። እምበር ኩልና ንፈቱ ኢና፡” 

ኣቤል፡ “ድሓን ብርሂን ዓርከይ ሓደ 
መዓልቲ ባባኻ ክፈትዎ እዩ፡” ንብርሃነ ዓርኩ 
ከጸናንዕ ዝተዛረቦ እዩ።

ከምዚ ኢሎም እናዕለሉ ናብ ጃኪ 
በጽሑ። 

ብርሃነ ነታ ማዕጾ ከፊቱ ንኣቤል መሪሕዎ 
ናብ ጃኪ ሰጐመ። 

ጃኪ ብገመድ ተኣሲሩ ነበረ። ብርሃነ ምስ 
መጽአ ናብ ብርሃነ ገጹ ክጐዪ ፈተነ። እቲ 
ገመድ ሒዝዎ ድማ ደው በለ።

ኣቤል፡ “እዋው!! እዚ ኩርኩር ድኣ 
ክንደይ ክጽብቕ እዩ። ካበይ ረኺብካዮ 
በጃኻ?” ሓተተ ነቲ ኩርኩር ብፍቕሪ 
እናጠመተ።

“ኣብ መገዲ ረኺበዮ። ናይ ብሓቂ 

ፈቲኻዮ?” ብርሃነ ንጃኪ እናደረዘ ተዛረበ።

“ኣዝየ ፈትየዮ። ካብ ኩሉ ጽቡቕ ኩርኩር 
ኢኻ ኣምጺእካ፡” ኣቤል ክምስ እናበለ ተዛረበ።

ብርሃነ፡ “ሓቂ ዘረባ ጽቡቕ እዩ። ስም ድማ 
ኣውጺአሉ ኣለኹ፡” ንኣቤል ቊሊሕ ኢሉ 
ተዛረበ።

“ጽቡቕ መን ድኣ ኢልካዮ?” ኣቤል 
ሓተተ።

“ጃኪ፡” 

ኣቤል፡ “እዋው!! ጥዕምቲ ስም 
ኣውጺእካሉ። ጃኪ ደስ እተብል ስም እያ፡” 
ተንበርኪኹ ንጃኪ ክደርዞ ጀመረ። በቲ ጽባቐ 
ናይ’ቲ ኩርኩር ኣዝዩ ተገሪሙ ነበረ።

ብርሃነ፡ “ኣቤል ዓርከይ እዛ ሰፈሩ ከመይ 
ረኺብካያ? ጽብቕቲዶ?” ነታ ብባኮን 
ብሓጺንን ዝተሰርሐት ሰፈር ከልቢ እናተዓዘበ 
ተዛረበ።

“ጽብቕቲ እያ። በዚኣ ግን ገለ ምትዕርራይ 
ትደሊ እያ፡” ነቲ ባኮ እናተንከፈ ተዛረበ። 
ቀጺሉ፡ “ድሓን ተመሲሐ ቁሩብ ከዕርፍ 
እየ። ሓደ ሰዓት ኣጽኒዐ ድማ ሰዓት ኣርባዕተ 
ክመጽኣካ እየ። ሽዑ ክልቴና ብሓደ ኴንና 
ነዐርያ፡” ኣቤል ነታ ሰፈር ብዓይኑ እናፈተሸ 
ተዛረበ።

“ጽቡቕ እሞ ሰዓት ኣርባዕተ ክጽበየካ እየ፡
” ብርሃነ ብሓጐስ ተዛረበ።

በዚ ተረዳዲኦም ድማ ነቲ ማዕጾ ጽቡቕ 
ገይሮም ብምዕጻው ነናብ ገዝኦም ከዱ።

     ይቕጽል     ይቕጽል

ሰላም!! ንፉዓት ደቀይ ከመይ ቀኒኹም? 
ንሎሚ ድማ ከምቲ ልሙድ ደብዳበ 
ሰዲደልኩም ኣለኹ’ሞ ሰናይ ንባብ!! 
ዝሓለፈ ሓሙስ ወደይ ተለፎን ደዊሉ ናብ 

ሓሊበት ክመጽእ ሓበረኒ።
ሓሊበት ዝሓመሙ ዝርኣዩሉን ዝድቅሱሉን 

ስለዝኾነ ሰንበድኩ፡
“ደሓን ዲኻ እዚ ወደይ?” ሓተትኩዎ 

ብስንባደ።
“ድሓን እየ ባባ፡ ናሆም ካብ ብሽክለታ 

ወዲቑ። ኣብ ሓሊበት ኢና ዘለና፡” 
“ሕራይ በል መጻእኩ፡” ካብቲ ዝነበርኩዎ 

ቦታ ብሽክለታይ ተወጢሐ ብሓይሊ 
እናረገጽኩ ሓሊበት በጻሕኩ። ንወደይ ደዊለ፡ 
ኣበይ ደቂሶም ከምዘለዉ ሓቲተ ናብቲ ቦታ 
ከድኩ።
ኣብቲ ቦታ ብዙሓት ተሓከምቲ ዓጽሚ ርእየ፡ 

‘ከመይ ውዒልኩም ምሕረት የውርደልኩም፡’ 
እናበልኩ ናብ’ቲ ናሆም ወደይ ደቂሱሉ ዝነበረ 
በጻሕኩ።
ኣብታ ናሆም ወደይ ዝነበራ ሰለስተ ሰባት 

ነበሩ። ናሆም ወደይ ኣየናይ ምዃኑ ጠፍኣኒ። 
ዳርጋ ኩሎም ኢደ እግሮም፡ ገጾም ዝተጀነኑ 
ነበሩ።
ንወደይ ድማ፡ “ናሆም ኣየናይ እዩ?” ናሆም 

ከርእየኒ ሓተትኩዎ።
“ናሆም እዚ እዩ፡” ብምባል ናብ ሓደ ሰብ 

ሰ ያ ዕ ጽ ም ን ሓ ግ ር ም

ስ ፈ ድ ፍ ቅ ክ ር ል ላ ኢ

ማ ም ረ ብ ቭ ች ማ ጽ ዝ ዝ

ን ክ ል ስ ኡ ቕ ዝ ው አ እ

ቲ እ ን ቋ ቊ ሖ ህ ሰ ዓ ት

ለ መ ፍ ት ሕ ህ ጅ ቚ ህ ለ

ፍ ሕ ኝ ብ መ ት ም ስ ሚ ና

ሰ ለ ሳ ማ ዊ ሪ እ ን ስ ተ

ፋ ዓ ን ራ ት ፋ ፍ ሊ ሞ ን

ፍ ሓ ት ዊ ች ነ ት ይ ን ቅ

ካብዛ ተዋሂባ ዘላ ሰንጠረዥ ኣብ ታሕቲ 
ተዋሂቦም ዘለዉ ኣሳእል ርኸቡ። እትረኽብዎ 
ቃላት ንትኹል፡ ንጋድም፡ ንስያፍ፡ ትኹል 
ግምጣል፡ ጋድም ግምጣል፡ ስያፍ ግምጣል 
ክኾኑ ይኽእሉ።  ሰናይ ስራሕ

ኣመልከተለይ።
እቲ ናሆም ዝበሃል ዘሎ፡ የማናይ እግሩን 

ጸጋማይ እግሩን ጆሶ፡ ኣብ ገጹ ድማ 
ዝተጠቕለለ ባንደጅ ነበሮ። ናሆም ወደይ 
ፈጸሙ ይልለ ኣይነበረን። 
ኣዝየ ሰንቢደ ስለዝነበርኩ ዝብሎ ጠፊኡኒ 

ንገለ ደቓይቕ ዝን በልኩ። ናሆም ወደይ ዓይኑ 
ከፊቱ ክርእየኒ ጀመረ።
“ናሆም ወደይ እንታይ ድኣ ተረኽበ?” 

ነቲ ተጀሊዑ ዝነበረ ከንፈሩ እናጠመትኩ 
ተዛረብኩ። ናሆም ወደይ ዝብኢ ዝተጻወተላ 
በጊዕ መሲሉ ነበረ።
“ወ.. ዲ..ቐ ኣቦ . . ሓጎይ፡” ቃላቱ 

እናመጠጠ ተዛረበ። ብርቱዕ ቃንዛ ከምዘለዎ 
ይርድኣካ እዩ።
“ካብ ምንታይ ወዲቕካ፡” ሕቶይ ቀጸልኩ። 

ካብ ብሽክለታ ከምዝወደቐ ፈሊጠ ነበርኩ።
“ካብ ብሽክለታ፡” ሕጂ’ውን ህድእ ኢሉ 

ተዛረበ።
“ካብ ብሽክለታ ድኣ ከመይ ኢልካ?” 
“ምስ ካልኣየይ ተጐራቢትና እናኸድና 

እንከለና ኣብ ቁልቁል ገዛውትና ወዲቕና፡” 
ካብ ኣዒንቱ ንብዓት ክፈስስ ጀመረ።
“ዋይ ወደይ! እቲ ካልኣይካኸ ኣበይ 

ኣሎ? ድሓን ድዩ?” ናይቲ ካልኣዩ ድማ 
ኣተሓሳሰበኒ።
“ካልኣየይ ድኣ እዚ ኣብ ጐነይ ዘሎ እንድዩ፡

” ብምባል ብዓይኑ ምልክት ገበረለይ።
ናብቲ ካልኣዩ ቀረብኩ። ንሱ ድማ ዝተረፎ 

ኣይነበሮን። ኩላ ገጹ ብባንደጅ ተጀኒኑ፡ 
ጸጋመይቲ እግሩን የማነይቲ እዱን ጆሶ 
ገይሩ ነበረ። ደቂሱ ስለዝነበረ ንኹላ ነብሱ 
ፈተሽኩዎ። ክልቲኦም ተሃስዮም ነበሩ።
ናብ ናሆም ወደይ ተመለስኩ። “ናሆም 

ወደይ ክንደይ ግዜ ከይትጐራበቱ ኢለኩም?”
ናሆም፡ “ብዙሕ ግዜ ኢልካና ኣቦሓጎይ፡” 

መለሰለይ።

ሓበሬታ ኣንበብቲ ዓምዲ ተርሙማ
ዝኸበርኩም ኣንበብቲ ጋዜጣ ሓዳስ ኤርትራ፡ ብፍላይ ዓምዲ ‘ተርሙማ’፡ 

ኣብዛ ዓምዲ ዝህልወኩም ኣበርክቶ፡ ርእይቶ፡ ነቐፌታ ኣብ ታሕቲ ብዘሎ 
ቊጽሪ ሳንዱቕ ጶስጣ ክትልእኩልና ከምእትኽእሉ ብትሕትና ንሕብር። 
እዛ ዓምዲ ናትኩም እያ’ሞ ተሳትፎኹም ንዕድም።
ናብ ጋዜጣ ሓዳስ ኤርትራ
ዓምዲ ተርሙማ
ቊ.ሳ.ጶ 4336 
ኣስመራ ኤርትራ 

ደብዳበ ካብ ኣቦሓጎይ
“እንታይ ተረኽበ ድኣ ተጐራቢትኩም?” 

ሕርቃነይ ተቖጻጺረ ሓተትኩዎ። 
“ተጋግየ ኣቦሓጎይ፡” ናሆም ወደይ ህድእ 

መለሰለይ።
“ናሆም ወደይ ሕጂ መን 

ተሃስዩ?”ሓተትኩዎ።
“ኣነ ኣቦሓጎይ። ካብ ትምህርተይ ክበኵር 

እየ። እግረይከ ክሓዊ ድዩ? ዘረባ ሰብ 
ዘይምስማዕ ከምዚ እዩ። ኣቦሓጎይ ቀልጢፈ 
ክሓዊ ድየ?” ናሆም ወደይ ንብዓቱ ፈሰሰ።
“ናሆም ወደይ ሕጂ ብኽያት ትርጒም 

የብሉን። ኣቐዲምካ ክትጥንቀቕ ነይሩካ። 
ብዝኾነ ግን ኣጆኻ ንእሽቶ ስለዝኾንካ 
ቀልጢፍካ ክትሓዊ ኢኻ። እግሪ ቈልዓ 
ስለዝኾነ ተስፋ እገብር ቀልጢፍካ ክትሓዊ፡”
“ሕራይ ኣቦሓጎይ ተጋግየ እየ፡”
“ኣየ ናሆም ወደይ፡ ምስሓወኻ ድማ 

ተመሊስካ ትጐራበት፡”
ናሆም ወደይ ሰንበደ። 
“ኣቦሓጎይ ድሕሪ ሕጂ ፈጺመ ኣይጐራበት 

ኣየጐርበት! ሕጂኸ እንታይ ክደግም፡”
“ሕራይ እዚ ወደይ ኩሉ ግዜ ካብ ጌጋና 

ክንመሃር ኣለና። እቶም ለባማት ድማ ካብ ጌጋ 
ካልኦት እዮም ዝመሃሩ፡” ብምባል መለስኩሉ።
ኣብ መወዳእታ ድሕሪ ናይ ሓሙሽተ 

መዓልቲ ምድቃስ ካብ ሕክምና ተፋነወ። 
ከምቲ ዘለዎ ኮይኑ ክመሃር ስለዘይከኣለ እዛ 
ዓመት ካብ ትምህርቲ በዀረ።
ፍቱዋት ደቀይ፡ ብሽክለታ ዝጐራበቱ 

ተማሃሮ ብዙሓት እዮም። ብኡ መጠን ድማ 
ሓደጋ ይበዝሕ ኣሎ። ስለዚ ሓንቲ ብሽክለታ 
ንሓደ ሰብ ስለዝኾነት ኣይትጐራበቱ። 
እንተተጐራቢትኩም ድማ ከም ናሆም ወደይ 
ከጓንፈኩም እዩ። ስለዚ፡ ዘረባ ወለዲ፡ መምህራን፡ 
ዓበይቲ ሰባት ስምዑ። 
ብኻልእ ደብዳበ ክሳብ እንራኸብ ሰላም 

ቅነ!!



ሓዳስ   ኤርትራ

ምልክታምልክታምልክታምልክታ
ናጽነት ደስበለ - ሓበን ገብረኣምላኽ - ናጽነት ደስበለ - ሓበን ገብረኣምላኽ - ሳምራዊት መለስሳምራዊት መለስ

ቤት-ፍርዲ ዞባ ማእከል 
ኣስመራ

ሓበን ተስፋዝጊ ተወልደ፡ ተጸዋዒ 
ሳሙኤል ጸጋይ ተስፋማርያም፡ ንሞግዚት 
ዝምልከት ክሲ ተመስሪቱልካ ስለዘሎ፡ 
ብኣካል ወይ ብሕጋዊ ወኪል ን29/5/23 
ኣብ ቤ/ፍ 1ይ መጋባእያ ቁ.32 ቅረብ። 
እንተዘይቀሪብካ፡ ጉዳይካ ኣብ ዘየለኻሉ 
ክረአ ምዃኑ ነፍልጥ።

ብፍ/በ/መሰል ኣብርሃም ጸገዝኣብ፡ ብፍ/በ/
ዕዳ በሪሁ ገብረእግዚኣብሄር፡ ንፈጽሚ 
ዝምልከት ምልክታ ኣብ ልዕሌኻ መስሪቱ 
ስለዘሎ፡ ን19/5/23 ኣብ ቤ/ፍ 1ይ 
መጋባእያ ቁ.32 ቅረብ። እንተዘይቀሪብካ፡ 
ጉዳይካ ኣብ ዘየለኻሉ ክረአ ምዃኑ 
ነፍልጥ።

ት/ዕ ኖህ ዮናታን ሰረቀ፡ ሞግዚት ወ/ሮ 
ቦፍታ ሕመድ፡ ስም ኣደይ ራሄል ባህራን 
ወልደኣብ ምባል ተሪፉ፡ ትምኒት ባህራም 
ወልደኣብ ተባሂሉ ይተኣረመለይ ስለዝበለ፣ 
ዝቃወም እንተሎ፡ ን9/5/23 ኣብ ቤ/ፍ 
6ይ መጋባእያ ቁ.41 ይቕረብ።

ደሊስ ጁልያና ማይክል ኣማርተይ፡ 
ብሞግዚት ዮሃና ክፍለ ተኸስተ ኣቢላ፡ 
ስመይ ደሊስ ጁልያና ማይክል ኣማርተይ 
ምባል ተሪፉ፡ ጁልያና ዴቸር ማይክል 
ኣማርተይ ተባሂሉ ይተኣረመለይ 
ስለዝበለት፣ ዝቃወም እንተሎ፡ ን26/5/23 
ኣብ 1ይ ቤ/ፍ 2ይ መጋባእያ ቁ.35 
ይቕረብ።

ከሳሲት መዓሾ ሃብተማርያም፡ ተኸሳሲ 
ሙሴ ብርሃነ ሃይለ፡ ናይ ማኪና ስም 
ምትሕልላፍ ክሲ ቀሪቡልካ ስለዘሎ፡ 
ብኣካል ወይ ብሕጋዊ ወኪል ን30/5/23 
ኣብ ቤ/ፍ 3ይ መጋባእያ ቁ.37 ቅረብ። 
እንተዘይቀሪብካ፡ ጉዳይካ ኣብ ዘየለኻሉ 
ክረአ ምዃኑ ነፍልጥ።

ኮማዊ ቤት-ፍርዲ ማእከል 
ከተማ

ኣቶ ክፍሎም ጸጋይ ደሪዕ፡ በዓልቲ-ቤተይ 
ንግስቲ ወልደስላሴ ስለዝዓረፈት፡ ንዓይ ናይ 
መጻምዲ መሰለይ ይተሓለወለይ፡ 4 ደቅና 
ድማ ወረስቲ ምዃኖም ይረጋገጸሎም 
ስለዝበለ፣ ዝቃወም እንተሎ፡ ን25/5/23 
ኣብ ቤ/ፍ ይቕረብ።

ኮማዊ ቤት-ፍርዲ ጸጸራት

ኣቶ ሂላል ኣለም መስቀል፡ ዓባየይ 
ለተብርሃን ኪዳነ ካሕሳይ ስለዝዓረፈት፡ 
ኣነ ምስ 2 ኣሕዋተይ ወረስቲ ምዃንና 
ይተረጋገጸልና ስለዝበለ፣ ዝቃወም እንተሎ፡ 
ን30/5/23 ኣብ ቤ/ፍ ይቕረብ።

ወ/ሮ ምስጋና መሓሪ ማና፡ በዓል-ቤተይ 
ፍስሓጽዮን ከሰተ ራኻ ስለዝዓረፈ፡ ንዓይ 
ናይ መጻምዲ መሰለይ ይተሓለወለይ፡ 
11 ደቅና ድማ ወረስቲ ምዃኖም 
ይረጋገጸሎም ስለዝበለ፣ ዝቃወም እንተሎ፡ 
ን30/5/23 ኣብ ቤ/ፍ ይቕረብ።

ኮማዊ ቤት-ፍርዲ ገዛ ባንዳ

ከሳሲ መሰረት ተስፋገርግሽ ይሕደጎ፡ 
ተኸሳሲ ጁዘፐ ፍራንቸስኮ በርጃም፡ ናይ 
ስም ምትሕልላፍ ክሲ ተመስሪቱልካ 
ስለዘሎ’ሞ ኣድራሻኻ ስለዘይተፈልጠ፡ 
ብኣካል ወይ ብሕጋዊ ወኪል ን29/5/23 
ኣብ ቤ/ፍ ቅረብ። እንተዘይቀሪብካ፡ ጉዳይካ 
ኣብ ዘየለኻሉ ክረአ ምዃኑ ነፍልጥ።

ወ/ሮ ወይኒ ስዩም ወ/ስላሴ፡ በዓል-ቤተይ 
ፍትዊ ክብርኣብ በይን ስለዝተሰወአ፡ ንዓይ 
ናይ መጻምዲ መሰለይ ይተሓለወለይ፡ 3 
ደቅና ድማ ወረስቲ ምዃኖም ይረጋገጸሎም 
ስለዝበለ፣ ዝቃወም እንተሎ፡ ን29/5/23 ኣብ 
ቤ/ፍ ይቕረብ።

ከሳሲ ኣቶ ኪሮስ ፍስሃየ ተስፋይ፡ 
ተኸሳሲ ኣቶ ኣኽሊሉ ገ/ስላሴ ማና፡ ናይ 
ማኪና ስም ምትሕልላፍ ክሲ ቀሪቡልካ 
ስለዘሎ፡ ን20/5/23 ኣብ ቤ/ፍ ቅረብ። 
እንተዘይቀሪብካ፡ ጉዳይካ ኣብ ዘየለኻሉ ክረአ 
ምዃኑ ነፍልጥ።

ወ/ሮ ርግኣት ኣርኣያ ዘርእጋብር፡ በዓል-ቤተይ 
ኣቶ ተስፋሚካኤል ግርመ ስለዝዓረፈ፡ ንዓይ 
ናይ መጻምዲ መሰለይ ይተሓለወለይ፡ 4 
ደቅና ድማ ወረስቲ ምዃኖም ይረጋገጸሎም 
ስለዝበለ፣ ዝቃወም እንተሎ፡ ን29/5/23 ኣብ 
ቤ/ፍ ይቕረብ።

ኣቶ ማቴዎስ ገብረመስቀል ሃብተማርያም፡ 
ኣቦና ገብረመስቀል ሃብተሚካኤል ወልዱን 
ኣዴና ረዘነት ተኽለ ቅስምን ስለዝዓረፉ፡ ኣነ 
ምስ 5 ህሉዋት ኣሕዋተይን 6 መወትቲ 
ተተካእቲ 6 ደቆምን ወረስቱ ምዃንና 
ይረጋገጸልና ስለዝበለ፣ ዝቃወም እንተሎ፡ 
ን29/5/23 ኣብ ቤ/ፍ ይቕረብ።

ኮማዊ ቤት-ፍርዲ ጎዳይፍ

ከሰስቲ ወረ/ነፍ ዑቕባክርስቶስ ነባራይ ወረ/
ነፍ ሂወት ክብሪ ወረ/ነፍ ሳራ ዑቕባክርስቶስ፡ 
ወኪል ኣቶ ሙሉጌታ ካሕሳይ፡ ተኸሰስቲ 
ወረ/ነፍ ዑቕባክርስቶስ ነባራይ  1.ወረ/
ነፍ ሳራ ዑቕባክርስቶስ ነባራይ 2.ወረ/
ነፍ ሃብተማርያም ዑቕባክርስቶስ 3.ወረ/
ነፍ ለተርፋኤል ዑቕባክርስቶስ 4.ወረ/
ነፍ ሃይለ ዑቕባክርስቶስ  5.ወረ/ነፍ 
ወይኒ ዑቕባክርስቶስ 6.ወረ/ነፍ ተስፋጼን 
ዑቕባክርስቶስ 7.ወረ/ነፍ ሰበነ ዑቕባክርስቶስ  
8.ወረ/ነፍ እዝግሃርያ ዑቕባክርስቶስ ከሳሲ 
ሙሉጌታ ካሕሳይ ነደይ ነ/ሄር ሂወት 
ክብሪ ወኪለ፡ ተኸሰስቲ ንምቅሊት ውርሲ 
ዝምልከት ክሲ ስለ ዘለኩም ን26/5/23 ኣብ 
ቤ/ፍ ቅረቡ።

ቤት-ፍርዲ ዞባ ደቡብ ዓዲ 
ዃላ

ብርሃነመስቀል ገብረዝጋኣብሄር ባህታ 
ምባል ተሪፉ፡ ብርሃነ ገብረዝጋኣብሄር ባህታ 

ተባሂሉ ይተኣረመለይ ስለዝበለ፣ ዝቃወም 
እንተሎ፡ ን9/6/23 ኣብ ቤ/ፍ 2ይ መጋባእያ 
ይቕረብ።

ቤት-ፍርዲ ዞባ ደቡብ 
ደቀምሓረ

ሩት ዘርኡ መብራህቱ ምባል ተሪፉ፡ ሩታ 
ዘርኡ መብራህቱ ተባሂሉ ይተኣረመለይ 
ስለዝበለት፣ ዝቃወም እንተሎ፡ ን30/5/23 
ኣብ ቤ/ፍ 3ይ መጋባእያ ይቕረብ።

ኮማዊ ቤት-ፍርዲ ሰገነይቲ

ከሳሲት ወ/ሮ ለተመስቀል ገብረመድህን 
ተኽለ፡ ተኸሳሲ ኣቶ ጳውሎስ ገብረክርስቶስ 
ማሓረና፡ ናይ ሓዳር ክሲ ቀሪቡልካ ስለዘሎ፡ 
ብኣካል ወይ ብሕጋዊ ወኪልካ ን22/5/23 
ኣብ ቤ/ፍ ቅረብ።

ኮማዊ ቤት-ፍርዲ ማእለውያ

ኣቶ ሰልጠነ ደስበለ ኣሚነ፡ ኣቦና ደስበለ 
ኣሚነ ክፍሉን ኣዴና ማሓሪና ገ/ሂወት 
ንጉሰን ስለዝዓረፉ፡ ኣነ ምስ 2 ኣሕዋተይ 
ወረስቲ ምዃንና ይተረጋገጸልና ስለዝበለ፣ 
ዝቃወም እንተሎ፡ ን28/5/23 ኣብ ቤ/ፍ 
ይቕረብ።

ኮማዊ ቤት-ፍርዲ ዑና ዓንዶም

ከሳሲ ኣቶ የማነ ዘውደ ሃይለሚካኤል፡ 
ተኸሳሲት ኮኾብ ዘርኣይ ባህረ፡ ናይ ሓዳር 
ክሲ ቀሪቡልኪ ስለዘሎ፡ ብኣካል ወይ 
ብሕጋዊ ወኪል ን22/5/23 ኣብ ቤ/ፍ 
ቅረቢ። እንተዘይቀሪብኪ፡ ጉዳይኪ ኣብ 
ዘየለኽሉ ክረአ ምዃኑ ነፍልጥ።

ኮማዊ ቤት-ፍርዲ ዓራውቲ

ከሳሲት ወ/ሮ ኣልማዝ ሸዊት ዓንደብርሃን፡ 
ተኸሳሲ ተስፋሂወት ወ/ገርግስ ኣብርሃ፡ 
በዓልቲ-ቤትካ ናይ ሓዳር ክሲ ኣቕሪባትልካ 
ስለዘላ፡ ብኣካል ወይ ብሕጋዊ ወኪል 
ን10/5/23 ኣብ ቤ/ፍ ቅረብ። 

ኮማዊ ቤት-ፍርዲ 03 ከረን

ኣቶ ናትናኤል ፍጹም ፍስሃየ፡ ኣቦና ፍጹም 
ፍስሃየ ስለዝተሰወአ፡ ኣነ ምስ 2 ኣሕዋተይ 
ኣብ ቀዋምን ይኹን ተንቀሳቓሲ ንብረት 
ወረስቲ ምዃንና ይረጋገጸልና ስለዝበለ፣ 
ዝቃወም እንተሎ፡ ን16/5/23 ኣብ ቤ/ፍ 
ይቕረብ።

ንሕና 1.ወ/ሮ ምላሹ ኣብራሃም ተስፋማሪያም 2.ኣቶ ሚካኤል ሰመረ ተስፋይ 
3.ኣቶ ክፍለ ኣብራሃም ተስፋማሪያም 4. ተጋ/ንግስቲኣዜብ ኣብራሃም ተስፋማሪያም፡ 
ኣመልከቲ ካብ ወላዲትና ነ/ሄር መብራት ንጉሰ ሃብተሚካኤል ብውህብቶ 
ዝረኸብናዮ ገዛ፡ ኣብ ኣስመራ ቀሓውታ ቁ/ሎታ ‘’24’’ ፓርቸላ ‘’L’’ ዝርከብ፡ 
ኣብ 250 ት/ሜ ዝተደኮነ፡ ኣብ ቤት ጽሕፈት ኮምሽን ኣባይቲ ብቑጽሪ ምስክር 
ወረቐት 109434፡ መወከሲ ቁጽሪ ድማ 116161፡ ብስም ውህብቶ ዝሃበትና 
ወላዲትና ዝተመዝገበ ገዛ ኣለና። ዝተገበረልና ውህብቶ ብዕለት 06/04/2000 ዓ/ም 
ዝተፈጸመ ኮይኑ፡ ኣብ ቤት ፍርዲ ዞባ ማእከል ብዕለት 23/5/2000 ዓ/ም ኣብ 
መዝ/ቁ 98/2000 ዝጸደቐ እዩ። ሕጂ ንሕና ተቐበልቲ ውህብቶ፡ ነዚ ገዛ ናብ ስምና 
ከነሰጋግሮ ስለዝደለና፣ ዝቃወም እንተሎ፡ እዚ ምልክታ ኣብ ጋዜጣ ሓዳስ ኤርትራ 
ካብ ዝወጸሉ ዕለት ጀሚሩ ኣብ ውሽጢ ሓደ ወርሒ፡ ሕጊ ብዝእዝዞ መሰረት 
ካብ ዝምልከቶ ቤት ፍርዲ መአገዲ ትእዛዝ ወይ ናይ መወዳእታ ውሳነ (ይግባይ 
ተባሂሉሉ እንተኾይኑ) ሒዙ ናብ ቤት ጽሕፈት ፓብሊክ ኖታርን ቤ/ጽ ሃገራዊ 
ካዳስተርን ይቕረብ። ተቓዋሚ እንተዘይቀሪቡ ግን ኦርጂናል ሰነዳትና ኣቕሪብና 
ጉዳይና ከነፈጽም ምዃንና ንሕብር።

ኣብ ዞባ ማእከል ን/ዞባ ጋላነፍሒ ከባቢ ሰላዕ ዳዕሮ፡ ዞባ 01 ፕሎት 050 
ፓርሰል A ዝርከብ፡ ካብ ሚ/ሪ መሬትን ማይን ኣከባብን ክፍሊ መሬት ጨንፈር 
ሚ/መ/ማ/ኣከባብን ዞባ ማእከል ብቁ/ቅ/ 015226 ቅጥዒ 004 መ/ቁ/000405 
ባት ኢከት 30/01/2005 ተመዝጊቡ፡ ብስመይ ናይ ዝተመርሓለይ መሬት 
ምስክር ወረቐት ምርሒት ጤሳ ስለዝጠፍኣኒ፡ ረኺበዮ ወይ ብዕዳ ሒዘዮ ዝብል 
እንተሎ፡ ኣብ ውሽጢ 30 መዓልቲ ብቑጽሪ ቴለፎን 07451921 ክሕብረኒ፣ 
እንተዘየሎ መተካእታ ክወሃበኒ ክሓትት ምዃነይ እሕብር። 

ወ/ሮ በርሽዋ ዘወልዲ ትእምርተ 
ቁጽሪ ቴለፎን 07451921

ምስጋና

ብሞት ኣዴና ለተዳዊት ገረእግዚኣብሔር 
ተስፉ ዝተሰመዓና መሪር ሓዘን እናገለጽና፣ 
ሓሚማ ዝበጻሕኩምናን ምስ ዓረፈት ኣብ 
መካነ መቓብር ጸጸራት ዘቃበርኩምናን፡ ካብ 
ውሽጥን ወጻእን ብምድዋልን ብኣካልን 
ንዘጸናናዕኩምና ፈተውትን ቤተሰብን፡ 
ሕሰም ኣይትርከቡ እናበልና ምስጋናና 
ብምቕራብ ሓዘንና ከምዝዓጸና ንገልጽ።

ደቀን ምስ ምሉኣት ስድራቤት

ምስጋና

ብሞት እነፍቅሮ በዓል ቤተይ ኣቶ 
ዓንዶም ወልደሚካኤል ቀለተ (ሰራሕተኛ 
ንግዳዊ ባንክ ኤርትራ) ዝተሰመዓና መሪር 
ሓዘና እናገለጽና፣ ኣብ ግዜ ሕማሙ 
ዝበጻሕኩምን ምስ ዓረፈ ክሳብ ዓዲ ንኣምን 
ሎጎ ዓንሰባ ኬድኩም ዘቃበርኩምናን፡ 
ገዛና ብምምልላስን ካብ ውሽጥን ወጻእን 
ተሌፎን ደዊልኩምን ዘጸናናዕኩምናን 
የቐንየልና እናበልና ምስጋናና ነቕርብ።

በዓልቲ ቤቱ ለገሰት ሰጊድ
ምስ ደቁን ምሉኣት ስድራቤትን

ምስጋና

ብሞት ክብርቲ ወላዲትና ወ/ሮ ሚዛን 
ኪዳነ ከንቲባ ገብሩ ዝተሰመዓና መሪር 
ሓዘን እናገለጽና፣ ናብ ዓዲቐረጽ ብምኻድ 
ዘቃበርኩምናን ኣብ ገዛ ብምምልላስን ካብ 
ውሽጥን ወጻእን ቴለፎን ብምድዋልን 
ተኻፈልቲ ሓዘንና ብምዃን ዘጸናናዕኩምናን 
የቐንየልና ሕሰም ኣይትርከቡ እናበልና 
ምስጋናና ነቕርብ።

ምሉኣት ስድራ-ቤት

ምልክታ ሓራጅ 

ኣብ መንጎ ብፍ/በ/መሰል የሺ ዘሚካኤል፡ ብፍ/በ/ዕዳ ኣቶ ዮናስ ተኽላይ ገ/ሚካኤል 
ብዝተፈጠረ ክርክር፡ ብፍ/በ/ዕዳ ዝተወሰነሉ ገንዘብ ክኸፍልዎ ስለ ዘይከኣሉ፡ ኣብ 
ከተማ ምጽዋዕ ናይ ቀደም መዓርፎ ነፈርቲ፡ ዞን 4 ብሊክ 35 ፓርሰል C ኣብ 
300 ት/ሜተር ዝተደኮነ ንብረት ገዛ፡ ብፍ/በ/ዕዳ ኣቶ ዮናስ ተኽላይ ካብ ኣቶ እድሪስ 
ዓብዱላሂ ኣሕመድ ዝዓደጎ ብሓራጅ ተሸይጡ ንብፍ/በ/መሰል ክወሃብ ብላ/ቤ/ፍ 
ንግዲ መጋባእያ ስለዝተኣዘዘ፡ ኣብ ፕላን ዝጸደቐ ክልተ ቀንዲ ክፍልን ክልተ 
ተሓጋጋዚ ክፍልን፡ ናይ ማይ ባስካ ዝሓዘ ኮይኑ፡ መበገሲ ዋጋ 907,094.80 ናቕፋ 
(ትሽዓተ ሚእትን ሸውዓተን ሽሕን ቴስዓን ኣርባዕተን ናቕፋ 80%) ተገሚቱ ቀሪቡ 
ስለዘሎ፡ ክወዳደር ዝደሊ ካብ ዝቐረበ ግምት 1/4 ናይ ቡክ ሕሳብ ወይ ብስም 
ፈ/ፍርዲ C.P.O  ኣስሪሑ ብኣካል ወይ ብሕጋዊ ወኪሉ ብምቕራብ ክወዳደር 
ይኽእል። 
ተወዳደርቲ፡ ቅድሚ መዓልቲ ሓራጅ 5+  ናይ ስራሕ መዓልታት ዘሎ ክበጽሖ ዝደሊ 
መጠን ገንዘብ ብቑጽርን ብኣሃዝን ብንጹር ብምጽሓፍ፡ ኣብ ፖስታ ዓሺጉ ኣብ ዝዳሎ 
ሳንዱቕ ጨረታ ላ/ቤ/ፍ/ፍርዲ ቁጽሪ 62 የእቱ። 
ዝቃወም እንተሎ፡ ካብ ዝምልከቶ ቤት ፍርዲ መአገዲ እንተዘይኣምጺኡ ጨረታ 
ደው ኣይብልን እዩ። 
ሓበሬታ ዝደሊ፡ ኣብ ላ/ቤ/ፍርዲ ቁጽሪ 66 ቀሪቡ ክውከስ ይኽእል። 
ቦታ ሓራጅ፡ ላ/ቤ/ፍርዲ ገበን መጋባእያ ቁጽሪ 27 
ዕለተ ጨረታ፡ 6/06//23 ሰዓት 3፡00-4፡00 ድ/ቀ 

ቤ/ጽ/ዋ/ፈ/ፍርዲ

ምልክታምልክታምልክታምልክታ

መበል 32 ዓመት ቁ.207

ERITREA 
Specific Procurement Notice 

Invitation for Bids [IFB] Goods 
(One-Envelope Bidding Process) 

IFB Number: PMU/SSDEE/ADF/OCBI/G/002/2023 
Purchaser: Project Management Unit of Ministry of Education (PMU-MoE) 

Project: Skills Development for Employability and Entrepreneurship (SSDEE) 
Project 

Contract title: Procurement of Reference Books for TVET 
Country: The State of Eritrea 

Loan No. / Grant No.: 2100150032843/ 2100155029467 
Procurement Method: Open Competitive Bidding (International) (OCBI) 

OCBI / LCB No: PMU/SSDEE/ADF/OICB/G/002/2023 
Issued on: May 04, 2023 

1. The Government of the state of Eritrea has received financing from the African 
development 

Bank hereinafter called the Bank toward the cost of the Support to Skills Development for 
Employability and Entrepreneurship Project and intends to apply part of the proceeds 
toward payments under the contract for Procurement of Reference Books for TVET. 

2. The Project Management Unit of Ministry of Education (PMU-MoE) now invites sealed 
Bids 

from eligible Bidders for procurement of Reference Books for TVET, of which the total 
quantities, location, delivery period, etc. are included in the standard bidding document. 

3. Bidding will be conducted through the Open Competitive Bidding (International), (OCBI) 
method as specified in the African Development Bank’s Procurement Policy for Bank 

Group 
Funded Operations, dated October 2015, which is available on the Bank’s website at 

www.afdb.org, and is open to all eligible bidders as defined in the Procurement Framework. 

4. Interested eligible Bidders may obtain further information from the project Management 
Unit of Ministry of Education (PMU-MoE), Mr. Mebrahtu Gilagaber G.M., PMU-MoE and e-

mail: mgilagaber2019@gmail.com and/or Mr. Yosief Tekeste Procurement Manager, e-
mail: yosieftekeste90@gmail.com and inspect the bidding document during office hours 

07:30a.m to 1:00PM hours at the address given below. 

5. The bidding document in English language may be received by interested eligible 
Bidders 

upon the submission of a written application to the address below free of charge. The 
document will be sent by e-mails or can be collected in person at the address given below. 

6. Bids must be delivered to the address below on or before July 04, 2023. Electronic 
Bidding 
will not be permitted. Late Bids will be rejected. Bids will be publicly opened in the presence 
of the Bidders’ designated representatives and anyone who chooses to attend at the 
address 
below on 10:00a.m Asmara local time and date July 04, 2023. 
7. All Bids must be accompanied by a “Bid Security” of USD 5,000.00 (Five Thousand USD) 
8. The address (es) referred to above is (are): 
Project Management Unit of Ministry of Education (PMU – MoE) 
Mr. Mebrahtu Gilagaber G.M. of PMU-MoE and/or 
Mr. Yosief Tekeste, Procurement Manager of PMU-MoE 
Postal address 1099, street address: Hday Street No:. 748-1, Dembe Sembel, Block 
“A” First Floor, Asmara, Eritrea 
Telephone numbers:. 00291-1-151614 / 002917262014 
Emails: mgilagaber2019@gmail.com and/or yosieftekeste90@gmail.com 

ቤት-ፍርዲ ዞባ ማእከል 
ኣስመራ 

ከሰስቲ ወረ/ነፍ/ለተኺዳን ተወልደብርሃን 
ወ/ሮ ሓረጉ ተወልደብርሃን ደረስ፡ 
ተኸሰስቲ ወረ/ነፍ የሹ ተወልደብርሃን 
ደረስ ዝኾንኩም ፋኑስ ሰለሙን፡ ጎይትኦም 
ሰለሙን፡ ወረ/ነፍ ገብረስላሴ ተወልደብርሃን፡ 
ሳምሶም ገብረስላሴ፡ ሳሙኤል ገብረስላሴ፡ 
ሮማን ገብረስላሴ ከምኡ’ውን ወረ/
ስዉእ ተስፋልደት ተወልደብርሃን 
ዝኾንኩም፡ ሄኖክ ተስፋልደት፡ ኢዮርሳሌም 
ተስፋልደት፡ ምሕረት ተስፋልደት፡ 
ዮሴፍ ተስፋልደት፡ ንምቅሊት ውርሲ 
ንብረት ነ/ፍ ለተኺዳን ተወልደብርሃን 
ዝምልከት ክሲ ተመስሪትልኩም ስለዘሎ፡ 
ንዕለት 23/05/2023 መልሲ ሒዝኩም 
ናብ1ይ ቤ/ፍ 6ይ መጋባእያ ቁ.41 
ቅረቡ። ምስዘይትቐርቡ፡ ጉዳይኩም ኣብ 
ዘየለኹምሉ ክርአ ምዃኑ ነፍልጥ። 

ዮሳን ዑቕባይ ሃይለ ምባል ተሪፉ፡ ዮሳን 
ዑቕባይ ሓጎስ ተባሂሉ ይተኣረመለይ 
ስለዝበለት፣ ዝቃወም እንተሎ፡ ን30/5/23 
ኣብ ቁ.37 ይቕረብ። 

ብመገዲ ወለዳ ኣቢላ ቤቲኤል ዮሃንስ 
ግርማይ ምባል ተሪፉ፡ ቤተልሄም ዮሃንስ 
ግርማይ ተባሂሉ ይተኣረመለይ ስለዝበለት፣ 
ዝቃወም እንተሎ፡ ን16/5/23 ኣብ ኣብ 
ቤ/ፍ ይቕረብ። 

ቅዱሳን ነጋሲ ምባል ተሪፉ፡ ቅሳነት 
ነጋሲ   ተባሂሉ ይተኣረመለይ ስለዝበለት፣ 
ዝቃወም እንተሎ፡ ን29/5/23 ኣብ1ይ ቤ/ፍ 
ቁ.32 ይቕረብ። 

ዘውዲ ተስፋጼን ዕዋል፡ ስም ኣደይ ግደይ 
ጸሃይ ምባል ተሪፉ፡ ጉዖይ ጸጋይ መንግስቱ 
ተባሂሉ ይተኣረመለይ ስለዝበለት፣ ዝቃወም 
እንተሎ፡ ን9/5/23 ኣብ 6ይ መጋባእያ 
ቁ.41 ይቕረብ።

ኮማዊ ቤት-ፍርዲ ማእከል 
ከተማ 

ኣቶ ዮውሃንስ ወልደሚካኤል፡ ወላዲትና 
ሃይማኖት በራኺ ስለዝዓረፈት፡ ኣነ ምስ 
1 ሓወይ ወረስቲ ምዃንና ይረጋገጸልና 
ስለዝበለ፣ ዝቃወም እንተሎ፡ ን30/5/23 
ኣብ ቤ/ፍ ይቕረብ። 

ኮማዊ ቤት-ፍርዲ ኣባሻውል

ሰለማዊት በላይ ወልደአረጋይ፡ ኣደይ በየነሽ 
ኣለማዮ ስለዝዓረፈት፡ ኣነ ምስ 6 ኣሕዋተይ 
ወረስቲ ምዃንና ይረጋገጸልና ስለዝበለት፣ 
ዝቃወም እንተሎ፡ ን15/5/23 ኣብ ቤ/ፍ 
ይቕረብ። 

ኮማዊ ቤት-ፍርዲ ኣኽርያ 

ወ/ሮ ለቱ ኣስፍሃ ሃብተማርያም፡ በዓል 
ቤተይ ኣቶ ፍቓዱ መልከ ኪዳነማርያም 
ስለ ዝተሰወአ፡ ንዓይ ናይ መጻምዲ 
መሰለይ ይተሓለወለይ፡ 5 ደቁ ከኣ ወረስቲ 
ምዃኖም ይረጋገጸሎም ስለዝበለት፣ 
ዝቃወም እንተሎ፡ ን29/5/23 ኣብ ቤ/ፍ 
ይቕረብ። 

ኮማዊ ቤት-ፍርዲ ፓራዲዞ 
ከሳሲ ኣቶ ዘርኦም ሃብተ፡ ተኸሳሲ ኣቶ 
ከሰተ ዘራጽየን፡ ናይ ገዛ ማኪና ዝነበረት 
ቁጽሪ ሰሌዳ ER-1A-4772፡ ቁጽሪ ቻሲ 
19476258 ዝኾነት ኣውቶሞቢል ቮ/
ዋገን ሸይጡለይ፡ ስም ከየሰጋገረለይ ደሃዩ 
ስለ ዘጥፈአ ይጸወዓለይ ስለዝበለ፣ ን5/6/23 
ተኸሳሲ ወይ’ውን ብሕጋዊ ወኪል ቅረብ። 



ሓዳስ   ኤርትራ

ምልክታምልክታምልክታምልክታ
ናጽነት ደስበለ - ሓበን ገብረኣምላኽ - ሳምራዊት መለስናጽነት ደስበለ - ሓበን ገብረኣምላኽ - ሳምራዊት መለስ

ላዕለዋይ ቤት-ፍርዲ ኣስመራ

ኣብ መንጎ ከሳሲ ኣቶ ዓብይዝጊ 
ወልደስላሴን ተኸሰስቲ 1.ኣቶ ሃይለ 
ወልደስላሴ +2ን ዘሎ ናይ ሲቪል ክርክር 
ጉዳይ፡ ኣቶ ዮሴፍ ሃይለ ወልደስላሴ 
ብኣድራሽኦም ክርከቡ ስለዘይተኻእሉ፡ 
ብጋዜጣ ሓዳስ ኤርትራ ተጸዊዖም ብኣካል 
ወይ ብሕጋዊ ወኪል ን30/5/23 ኣብ 
ቤ/ፍ ይቕረቡ። እንተዘይቀሪቦም፡ ጉዳዮም 
ኣብዘየለዉሉ ክረአ ምዃኑ ነፍልጥ።

ቤት-ፍርዲ ዓዲ ጓዕዳድ 

ወ/ሮ ሉላ ነጋሲ ኣርኣያ፡ ተጸዋዒ ኣቶ 
ጽንዓት ኣብርሃ ተወልደ፡ ናይ ሓዳር 
ክሲ ተመስሪቱልካ ስለዘሎ፡ ብኣካል ወይ 
ብሕጋዊ ወኪል ን26/5/23 ኣብ ቤ/ፍ 
ቅረብ። እንተዘይቀሪብካ፡ ጉዳይካ ኣብ 
ዘየለኻሉ ክርአ ምዃኑ ነፍልጥ። 

ኮማዊ ቤት-ፍርዲ ዞ/ዓንሰባ 
ዓዲ ተከሌዛን

ኣቶ የማነ ገብረመድህን ስብሃቱ፡ 
ወደይ ገብረሂወት የማነ ገብረመድህን 
ስለዝተሰወአ፡ ኣነ ወራሲኡ ምዃነይ 
ይረጋገጸለይ ስለዝበለ፣ ዝቃወም እንተሎ፡ 
ን22/5/23 ኣብ ቤ/ፍ ይቕረብ።

ኮማዊ ቤት-ፍርዲ ዓዲ 
ሽማግለ  

ወ/ሮ ሚዛን ተኽልኪኤል ሃብተገርግሽ፡ 
በዓል ቤተይ የውሃንስ ገብረእየሱስ 
ካሳ ስለ ዝዓረፈ፡ ንዓይ ናይ መጻምዲ 
መሰለይ ይተሓለወለይ፡ 10 ደቅና ከኣ 
ወረስቲ ምዃኖም ይረጋገጸሎም ስለዝበለ፣ 
ዝቃወም እንተሎ፡ ን28/5/23 ኣብ ቤ/ፍ 
ይቕረብ። 

ኮማዊ ቤት-ፍርዲ ቡህትና

ውዳሰ ኣብርሃም ማና፡ በዓል ቤተይ 
ገብረሚካኤል ገብረማርያም ምስጉን ስለ 
ዝተሰውአ፡ ኣነ ምስ 6 ደቀይ ወረስቲ 
ምዃንና ይረጋገጸልና ስለዝበለ፣ ዝቃወም 
እንተሎ፡ ን25/4/23 ኣብ ቤ/ፍ ይቕረብ።

 ኮማዊ ቤት-ፍርዲ ዓዲ 
ሞንጎቲ
 

ወ/ሮ ለተሚካኤል ጸጋይ ወ/ገብርኤል፡ 
ተጸዋዒ ኣቶ ሰመረ ተወልደ ኣርኣያ፡ 
ንፍትሕ ምጽዳቕ ዝምልከት ክሲ 
ቀሪቡልካ ስለዘሎ፡ ብኣካል ወይ ብሕጋዊ 
ወኪል ን23/5/23 ኣብ ቤ/ፍ ቅረብ። 
እንተዘይቀሪብካ፡ ጉዳይካ ኣብዘየለኻሉ 
ክርአ ምዃኑ ነፍልጥ።

ኮማዊ ቤት-ፍርዲ ከተማ 
ሰንዓፈ

ወርቁ በርሀ ባህልቢ፡ ጓለይ ኣለምጸሃይ 
ጋይም ገብረሂወት ስለዝዓረፈት፡ ኣነ ምስ 
2 ኣሕዋታ ወረስቲ ምዃንና ይረጋገጸልና 
ስለዝበለት፣ ዝቃወም እንተሎ፡ ን18/5/23 
ኣብ ቤ/ፍ ይቕረብ።

ኮማዊ ቤት-ፍርዲ 01-06 
ከረን

ኣቶ ኢስክያም ቢንያም ተኽለማርያም፡ 
ወላዲና ቢንያም ተኽለማርያም 
ወልደገብሪኤልን ኣዴና ኣልማዝ 

ምልክታ ንደለይቲ ስራሕ

ትካልና ገመል ህዝባዊ መጐዓዝያ ብርኪ ማሕበር ሰራሕተኛ ክቖጽር ስለዝደለየ፦
1.መደብ ስራሕ --------  ሓላፊ ምምሕዳር
2. ደረጃ ትምህርቲ ------ ብዲፕሎም ብቢዝነስ ኣድሚኒስትረሽን (Diploma 
Business Administration) ዝተመረቐ
3.ተመክሮ ስራሕ-------- ሓሙሽተ (05) ዓመት
4.ብዝሒ------- ሓደ (1)
5. ደሞዝ---------ብስምምዕ
6. ቦታ ስራሕ--------ፓራዲዞ ራዳር ኣስመራ
- መተሓሳሰቢ፡ ኣመልካቲ ሃገራዊ ኣገልግሎት ዝፈጸመ ወይ ዘይምልከቶ ምዃኑ 
መረጋገጺ የቕርብ።
- ኣድላይ ሰነዳት (CV) ሒዝኩም፡ ኣብ ቤት ጽሕፈት ገመል ህዝባዊ መጐዓዝያ 
ብርኪ ማሕበር፡ ኣብ ፓራዲዞ ራዳር ጥቓ ቤት ትምህርቲ 2ይ ደረጃ ሓፈሻዊ 
ከተመልክቱ ንሕብር።

ቤ/ጽ ገ.ህ.መ.ብ.ማ

ዓንደመስቀልን ስለዝዓረፉ፡ ኣብ ዘለዎም 
ቀዋምን ተንቀሳቓስን ንብረት ኣነ ምስ 2 
ኣሕዋተይ ወረስቲ ምዃንና ይረጋገጸልና 
ስለዝበለ፣ ዝቃወም እንተሎ፡ ን5/6/23 ኣብ 
ቤ/ፍ ይቕረብ።

ወ/ሮ ሚልዮን ናይዝጊ ገብረእንድርያስ 
፡ ወላዲትና ትብለጽ ኢሳቕ ቢንያም 
ስለዝዓረፈት፡ ኣብ ቀዋምን ተንቀሳቓስን 
ንብረት ኣነ ምስ 2 ኣሕዋተይ ወረስቲ 

ምዃንና ይረጋገጸልና ስለዝበለት፣ 
ዝቃወም እንተሎ፡ ን5/6/23 ኣብ ቤ/ፍ 
ይቕረብ።

ቤት-ፍርዲ ዓሰቡይ ዓሰብ

ወ/ሮ ሰምሃር ስዩም ባህታ፡ ኣደይ ሰንበቱ 
ወልደሚካኤል ስለዝዓረፈት፡ ኣነ ወራሲት 
ምዃነይ ይረጋገጸለይ ስለዝበለት፣ ዝቃወም 
እንተሎ፡ ን15/5/23 ኣብ ቤ/ፍ ይቕረብ።

ስፖርትስፖርት
ተስፋልደት መብራህቱተስፋልደት መብራህቱ

ስፖርትስፖርት
መበል 32 ዓመት ቁ.207

ዘዋሪት ዋንጫ ዞባ ማእከል ኣብ ናይ መወዳእታ መድረኹብፈደረሽን ቅድድም ብሽክለታ ዞባ ማእከል 
ንሰለስተ ሰናብቲ ዝተወደበ ውድድር ዘዋሪት 
ዋንጫ ዞባ ማእከል፡ ጽባሕ ሰንበት ኣብ ጎደና 
ኣፍዓበት ከባቢ እንዳማርያም መጋረጃኡ 

መደብ ጸወታ
ፕሪመር ሊግፕሪመር ሊግ

ሎሚሎሚ

ሰዓት 2፡30 ድ/ቀ
ክሪስታል ፓላስ ምስ ዌስትሃም

ሰዓት 5፡00 ድ/ቀ
ብረንትፎርድ ምስ ኖቲንግሃም ፎረስት

ብራይተን ምስ ዎልቭስ

ክዓጹ ምዃኑ ካብ ቤት ጽሕፈት ፈደረሽን 
ቅድድም ብሽክለታ ዞባ ማእከል ዝተረኽበ 

ሓበሬታ ኣፍሊጡ።
ኣብዚ ናይ ጽባሕ ውድድር እቶም 

ልዑል ትጽቢት ተነቢሩሎም ዘሎ ዓበይቲ 
ተቐዳደምትን ትሕቲ 23 ዓመት ተቐዳደምትን፡ 
140 ኪሎሜተር ርሕቀት ክሽፍኑ መደብ 
ተታሒዙሎም ከም ዘሎ ተፈሊጡ ኣሎ። 
ኣብዚ ውድድር ተቐዳዳማይ ጴጥሮስ 
መንግስ ካብ ጋንታ (ኤሪተል) ብገምጋም ኣብ 
ሰዓት 40.1 ኪሎሜተር እናረገጸ ብ05፡58’፡20” 
ብዝኾነ ግዜ ቀዳማይ ኮይኑ ክመርሕ ከሎ፡ 
ኣኽሊሉ ገብርሂወት ካብ ጋንታ (ሰምበል) 
ሚልክያስ ማእከለ ካብ ጋንታ (ኣስቤኮ) 
ከኣ ብናይ 2” ካልኢት ፍልልይ ይስዕብዎ 
ኣለዉ። ብጋንታ ከኣ ኣስቤኮ ብ17፡55’፡06” 
ብዝኾነ ግዜ ክትመርሕ ከላ፡ ኤሪተል ብ57 
ካልኢት ተፈልያ ትስዕባ፡፡ ጋንታትት ደንደንን 
ሰምበልን ድማ ብ1 ደቒቕን 13” ካልኢትን 

ተሪፈን ሳልሰይትን ራብዐይትን ኣለዋ።፡
ተቐዳደምቲ ደቂኣንስትዮ፡ ኣብዚ ናይ 

ጽባሕ ናይ መዛዘሚ ዕለት 100 ኪሎሜተር 
ክሽፍና’ዩ መደብ ተታሒዙለን ዘሎ። 
ተቐዳዳሚት ቅሳነት ወልደሚካኤል ካብ 
ሰራይርሳዋ 34.5 ኪሎሜተር ኣብ ሰዓት 
እናረገጸት ብ04፡54’07” ቀዳመይቲ ኮይና 
ክትመርሕ ከላ፡ ብርኽቲ ፍስሃየ ካብ 
ጋላነፍሒ ከኣ ብዘይዝኾነ ግዜ ፍልልይ ትስዕባ 
ኣላ። ኣድያም ዳዊት ካብ ደንደን 1ደቒቕን 
36” ካልኢትን ተፈልያ 3ይቲ ኮይና ኣብ 
መዛዘሚ ውድድር ክትኣቱ  እያ። ብጋንታ 
ከኣ ሰራይርሳዋ ብ14፡50’፡17” ቀዳመይቲ 
ኮይና ክትመርሕ ከላ፡ ደንደን ብ4 ደቒቕን 
32 ካልኢትን፡ ደቡብ ከኣ ብ08 ደቒቕን 08’ 
ካልኢትን ድሒረን ካልኣይትን ሳልሳይትን 
ብምዃን ይስዕባ ኣለዋ።

ካብ ተቐዳደምቲ ጁንየር ደቂ ተባዕትዮ፡ 
ተቐዳዳማይ ሜሮን ምስግና ካብ ደንደን 
ንውድድሩ ብ04፡17’፡40” 1ይ ኮይኑ ክመርሕ 
ከሎ፡ ተቐዳደምቲ ፍናን ግርማይ ብውልቂ፡ 
ሮቤል ዳዊት ካብ ሰምበል ከኣ ብተመሳሳሊ 
ግዜ ተመራሪሖም 90 ኪሎሜተር ንምሽፋን 
ኣብ 3ይ መድረኽ ክኣትዉ እዮም፡፡ ብጋንታ 
ከኣ ደንደን ብ12፡53’፡16” ቀዳመይቲ ኮይና 
ትመርሕ ኣላ። ሰምበል ብተመሳሳሊ ግዜ 
2ይቲ ኮይና ክትስዕባ ከላ፡ ኤሪተል ከኣ ብ08”  
ካልኢት ፍልልይ ኣብ 3ይ ደረጃ ተቐሚጣ 
ኣላ።
ብተወሳኺ፡ ተቐዳደምቲ ማውንቴን ባይክን 

ዩዝ ዳኮርሶን፡ ሎሚ ቀዳም 29 ሚያዝያ ኣብ 
ጸጸራት ከባቢ መቓብር ሓርበኛታት ናይ 3ይ 
መድረኽን መዛዘምን ውድድሮም ከካይዱ 
ምዃኖም ተፈሊጡ ኣሎ።

ኣስመራ ቢራ፡ ኣልታሕሪርን ኩባንያ ሰገንን ተዓዊተንራብዓይ ሰሙን ግጥማት ሻምፕዮን 
ጋንታታት ሱፐር ዲቪዥን ኤ ዞባ ማእከል፡ 
ብሓሙስ 27 ሚያዝያ ኣብ ሰዓታት ድሕሪ 
ቀትሪ ኣብ ስታድየም ኣስመራ ቀጺሉ ከም 
ዝወዓለ ህዝባዊ ርክባት ፈደረሽን ኵዕሶ እግሪ 
ዞባ ማእከል ሓቢራ። ኣብዚ ዕለት ኩባንያ ሰገን 
ምስ ቲራቮሎ፡ ኣልታሕሪር ምስ ማይተመናይ 
ኣስመራ ቢራ ድማ ምስ ዕዳጋ ሓሙስ እየን 
ግጥማተን ኣሰላሲለን።
ፈለማ ንሜዳ ዝወረዳ ቲራቮሎን ኩባንያ 

ሰገንን እየን ነይረን። ኣብ ቀዳማይ እብረ ናይዚ 
ግጥም፡ ኩባንያ ሰገን ኣብ ካልኣይ ደቒቕ ካብ 
ኤቨን ዘካርያስ ኣብ መበል 36 ደቒቕ ከኣ ካብ 
ኢሰያስ ኣሚነ ብዝረኸበተን ሸቶታት ንዕረፍቲ 
2ብ0 መሪሓ ወጺኣ። 
ድሕሪ ዕረፍቲ ኣብ ዝቐጸለ ጸወታ፡ ክልቲአን 

ጋንታታት ዝተፈራርሓ ክመስላ ዝጥቀስ 
ፈተነታት ከካይዳ ኣይተራእያን። በዚ ኸኣ እቲ 
ግጥም ብኸምቲ ዝነበሮ 2ብ0 እዩ ተዛዚሙ። 
ብሉጽ ተጻወታይ ናይ’ዚ ግጥም ተኻላኸላይ 
ኩባንያ ሰገን ኢሰያስ ኣሚነ ኮይኑ’ዩ ተሸሊሙ።
ቀጺለን ዝገጠማ ኣልታሕሪር ምስ 

ማይተመናይ እየን ነይረን። ኣልታሕሪር 
ጸወታ ምስ ተጀመረ ኣብ ሻውዓይ ደቒቕ ካብ 
ተመስገን ተስፋይ ብዝረኸበታ ሸቶ ተቐላጢፋ 
መሪሕነት ሓዘት። ኣልታሕሪር ብማይተማናይ 
ሓያል መጥቃዕቲ ይመጽኣ’ኳ እንተነበረ፡ 
ኣብ 30 ደቒቕ ግን ወደብ ፍስሃየ ብዘመዝገባ 
ሸቶ 2ብ0 መሪሓ’ያ ንዕረፍቲ ወጺኣ።

ፕረዚንደት ኵዕሶ እግሪ ብራዚል፡ ኣብ ልዕሊ ኣንቸሎቲ ተስፋ ይገብር
ፕረዚደንት ኵዕሶ እግሪ ብራዚል - 

ኢድናልዶ ሮድሪገዝ፡ ኣሰልጣኒ ሪያል 
ማድሪድ - ካርሎ ኣንቸሎቲ ህሉው 
ስርሑ ገዲፉ ናይ ቀጻሊ ዓላሚ ሃገራዊት 
ጋንታ ብራዚል 
ክ ኸ ው ን 
ተ ተ ስ ፍ ዩ 
ከምዘሎ ገሊጹ። 
ዓላሚ እዛ 
ጋንታ ዝነበረ 
- ቲተ ድሕሪ 
ዋንጫ ዓለም 
ቦታኡ ምስ 
ለቐቐ፡ መንበር 
ምስልጣን እዛ 
ጋንታ ዛጊት ብዘይ ቀዋዊ ዓላሚ ተሪፋ 

ድሕሪ ዕረፍቲ ኣብ ዝቐጸለ ጸወታ፡ 
ተጻወትቲ ማይተመናይ ንዝተመዝገበኦም 
ሸቶታት ንምሕዋይ ሓያል ጻዕሪ’ኳ እንተካይዱ፡ 
ካብ ፈተነ ሓሊፎም ግን ሸቶ ከመዝግቡ 
ኣይከኣሉን። በንጻሩ ኣልታሕሪር ኣብ መበል 
73 ደቒቕ ተቐይሩ ካብ ዝኣተወ እፎይ 
ኣብራሃም  ሸቶ ብምምዝጋብ ንጸወታ 3ብ0 
ዛዚማቶ። ብሉጽ ተጻወታይ ናይ’ዚ ግጥም 
ድማ ኣከፋፋሊ ኣልታሕሪር ናታን ብርሃነ 
ኮይኑ። 
ኣብ መወዳእታ ዝገጠማ ኣስመራ ቢራ ምስ 

ዕዳጋ ሓሙስ እየን ነይረን። ብኽልቲአን ወገን 
ቅልጣፈ ዝመለኦ ጸወታ ድማ’ዩ ተንጸባሪቑ። 
ኣስመራቢራ ብመንገዲ ኣቤል ወልደየሱስን 
ሳዶር የማነን ዝፈተነተን ኰዓሳሱ ኣዝየን 
ሓደገኛታት እየን ነይረን። ኣብዚ ዕዳጋ 
ሓሙስ እውን ዘይነዓቕ ፈተነታት ዘካየደትሉ 
ግጥምል ክልቲአን ጋንታታት ብዘይ ሸቶ እየን 
ንዕረፍቲ ወጺአን። 
ድሕሪ ዕረፍቲ ዝቐጸለ ጸወታ ብሓያል 

ተወዳዳርነት’ዩ ፈሊሙ። ኣስመራ ቢራ 
መሪሕነት ንምሓዝ ሓያል ቅልስ ኣብ ተካይደሉ 
ዝነበረት ግዜ፡ ናይ ጸጋም ኣጥቃዓያ ሳዶር 
የማነ ኰዓሳሱ ካብ ድሕሪት ብምምጻእ ንሸቶ 
ዝኾና ፈተነታት ንደቂ ጋንትኡ ብምቕባል 
ዓቢ  ኣበርክቶ ክገብር ተራእየ። ከም ውጽኢቱ 
ኸኣ ኣብ መበል 51 ደቒቕ ናይቲ ግጥም፡ 

ሳዶር የማነ ዝሰርሓ ኵዕሶ መርሃዊ ጻድቕ 
ምስ ሰኪዐት ኣራኸባ። ኣስመራ ቢራ ድማ 
ናይ 1ብ0 መሪሕነት ሓዘት። ይኹን እምበር 
ዕዳጋሓሙስ ኣብ መበል 56 ደቒቕ ካብ 
ሮቤል ክብሮም ሸቶ ብምምዝጋባ፡ መሪሕነት 
ኣስመራቢራ ንሓሙሽተ ደቓይቕ ጥራይ’ዩ 
ቀጺሉ። ክልቲአን ጋንታታት ድማ መሪሕነት 
ንምሓዝ ተቓለሳ። ኣብ መበል 73 ደቒቕ ኣብ 
ቅድሚት ኮይኑ ንልዳት ዕዳጋ ሓሙስ ክርብሽ 
ዝወዓለ ኣቤል ወልደየሱስ ንኣስመራ ቢራ 
ደጊሙ መሪሕነት ኣትሓዛ። ኣስመራ ቢራ 
ንጸወታ ናብ ረብሓኣ ብምቕያር ኣብ መበል 
89 ደቒቕ ተቐይሩ ናብ ሜዳ ካብ ዝኣተወ 
ፍናን ተስፋይ ኣብ መበል 90 ደቒቕ ከኣ ካብ 
ሚካኤል ሃብተ ክልተ ሸቶታት ብምምዝጋብ 
4ብ1 ተዓዊታ። ብሉጽ ተጻወታይ ናይ’ዚ 
ግጥም ኣጥቃዓይ ኣስመራቢራ ሳዶር የማነ እዩ 
ተሸሊሙ።
ድሕሪ’ቲ ግጥም ኣሰልጣኒ ዕዳጋ ሓሙስ 

ኣቶ ተመስገን ነጋሲ፡ “ተጻወትትና ጽቡቕ’ዮም 
ውዒሉም። ናይ መዓልቲ ጕዳይ ኮይኑ ግን 
ተሳዒርና። ኣብ ዝመጽእ ድማ ኣብ መስመር 
መጥቃዕቲ ኢና ጸቒጥና ክንሰርሕ” ክብል 
ከሎ፡ ኣሰልጣኒ ኣስመራ ቢራ ኣቶ ሚካኤል 
ሃብተ (ፓቸ) ከኣ፡ “ቅድሚ ዕረፍቲ ንጎል ዝኾና 
ውዱኣት ኰዓሳሱ ስሒትና ወጺእና። ኮይኑ 
ግን ኣብ መወዳእታ ዓወት ናባና ኮይኑ። ነዚ 

ዓወት ድማ ብዕቱብ ክንቅጽሎ ኢና” ክብል 
ተዛሪቡ።
ክሳብ ሕጂ ጋንታታት ሱፐር ዲቪዥን 

ኤ ዞባ ማእከል ነፍሲ ወከፈን ኣኣርባዕተ 
ግጥማት ኣካይደን ኣለዋ። ደንደን 12 ነጥቢ 
10 ጸብለልታ ሸቶ፡ ቀይሕባሕሪ 12 ነጥቢ 
8 ጸብለልታ ሸቶ፡ ኣልታሕሪር 9 ነጥቢ 7 
ጸብለልታ ሸቶ፡ ኣስመራቢራ 7 ነጥቢ 4 
ጸብለልታ ሸቶ፡ ኩባንያ ሰገን 6 ነጥቢ፡ ኩባንያ 
ሰምበል 4 ነጥቢ፡ ኣዱሊስ 3 ነጥቢ፡ ዕዳጋሓሙስ 
2 ነጥቢ፡ ማይተመናይ 1ነጥቢ፡ ቲራቮሎ ድማ 
1ነጥቢ ብምውህላል ካብ ቀዳማይ ክሳብ 

ዓስራይ ታርታ ሒዘን ይርከባ። 
እዚ ከምዚ’ሉ እንከሎ፡ ብምኽንያት መዓልቲ 

ናጽነት ዝካየድ ዘሎ ግጥማት ኵዕሶ እግሪ ደቂ 
ኣንስትዮ ከምኡ’ውን ሻምፕዮን ጋንታታት 
ሱፐር ዲቪዥን ኤ ዞባ ማእከል፡ ሎሚ ቀዳምን 
ጽባሕ ሰንበትን ክቕጽል ምዃኑ ተፈሊጡ 
ኣሎ። ብመሰረት እቲ ወጺኡ ዘሎ ናይ ጸወታ 
ሰሌዳ፡ ሎሚ ቀዳም ካብ ጋንታታት ደቂ 
ኣንስትዮ በሪኽ ምስ ጎዳይፍ፡ ኩባንያ ሰገን 
ምስ ሰምበል ክጻወታ ከለዋ፡ ጽባሕ ሰንበት ከኣ 
ኩባንያ ሰገን ምስ ኣልታሕሪር ኩባንያ ሰምበል 
ምስ ደንደን ክገጥማ እየን።

ሪዩስ ውዕሉ ኣናዊሑገዲም ተጻዋታይ ጀርመናዊት ክለብ 
ቦሩሽያ ዶርቱመንድ - ማርኮ ሪዩስ፡ ሓዲሽ 
ናይ ሓደ ዓመት ውዕል ፈሪሙ። ሪዩስ፡ 
ኣቐዲሙ ዝኣተዎ ውዕል ድሕሪ ውሱናት 
ኣዋርሕ ዝዛዘም ብምንባሩ፡ መጻኢኡ ኣብ 
ጠልጠል እዩ ጸኒሑ። ይዅን’ምበር፡ ብቕድሚ 
ትማሊ ፒሮን ወረቐትን ብምርኻቡ ክሳብ 
ዓመተ-ስፖርት 2023-24 ማልያ እዛ ናይ 
ሓደ ዕቑድ ጋንታኡ ክለብስ እዩ። ወዲ 
ሽዱሽተ ዓመት እንከሎ ናብ መሰልጠኒ 
ማእከል እዛ ክለብ ዝተጸምበረ - ሪዩስ፡ ዓሰርተ 
ዓመታት ጸኒሑ ናብ ሮት ዌስ ዝተባህለት 
ክለብ ድሕሪ ምስግጋሩ፡ ካብ 2009 ክሳብ 
2012 ማልያ ቦሩሽያ ሞንሸንግላባ ለቢሱ 
ተጻዊቱ እዩ። ደጊሙ ኣብ 2012 ናብዛ 
ብጫን ጸሊምን ዝሕብሩ ማልያ ብምልባስ 

እትፍለጥ ክለብ ብምጽምባሩ ከኣ፡ ክሳብ 
ለይቲ ሎሚ ን11 ዓመታት የገልግላ 
ኣሎ። 
ወሳኒ ተጻዋታይ 

ዶርቱመድን ዝኾነ - 
ሪዩስ፡ ንኻልእ ክለብ 
ክጻወት ሓሲብዎ 
ከምዘይፈልጥ እዩ 
ዝዛረብ። ዛጊት 
ተኻፋሊ 382 
ግጥማት ኮይኑ ዘሎ 
እዚ ተደጋጋሚ 
መስበርቲ ዘጋጥሞ 
ኣከፋፋሊ፡ 161 

ሸቶታት ብምምዝጋብ ካልኣይ ዝለዓለ 
ኣመዝጋቢ ሸቶ እዛ ጋንታ እዩ።

ምህላዋ ይፍለጥ። ክሳብ ቀማዊ ዓላሚ 
ዝቑጸር ከኣ፡ ራሞን መነዘስ ብግዝያውነት 
መሪሑ ኣብቲ 2ብ1 ብሞሮኮ ዝተሳዓሩሉ 
ናይ ምሕዝነት ጸወታ ኣሳልዩዋ እዩ።

ብመሰረት ናይ ቀረባ ወገናት፡ ኢጣልያዊ 
ዓላሚ ማድሪድ - ካርሎ ኣንቸሎቲ፡ 
ቀዳማይ ሕጹይ ናይዚ ጥርሑ ዘሎ ናይ 
ስራሕ ቦታ ኮይኑ ይርከብ። ድሮ እዛ 
ሃገራዊት ጋንታ ነዚ ወዲ 63 ዓመት ምኩር 
ኣሰልጣኒ ሕቶን ውዕልን ከምዝቐረበትሉ 
ክግለጽ እንከሎ፡ ኣንቸሎቲ ከኣ፡ ውሱናት 
መዓልታት ውሽጣዊ ውድድራት ሊጋት 
ኤውሮጳ ቅድሚ ምዝዛም፡ ማለት ቅድሚ 
ግንቦት 25 ውሳነኡ ከፍልጥ ከምዘለዎ እዩ 
ዝግለጽ ዘሎ። 

ሮድሪገዝ ብዛዕባ’ዚ ክዛረብ እንከሎ፡ 
“እቲ ከነታት ይግስግስ እዩ ዘሎ። ቅድሚ 
25 ግንቦት ንጹር መልሲ ክህልወና ከኣ 
ንጽዕር ኣለና። እዚ ዕለት እዚ፡ ንሓዲሽ 
ጻውዒት ሃገራዊት ጋንታ እዩ ተታሒዙ 
ዘሎ።” ክብል፡ ኣብቲ ዕለት ኣንቸሎቲ 
ንጹር መልሲ ክህቦም ይጽበዩዎ ከምዘለዉ 
ኣረዲኡ።

ኣብ ሪያል ማድሪድ ምስ ብዙሓት 
ብራዚላውያን ተጻወትቲ ዝሰርሐን ጽቡቕ 
ዝምድና ከምዘለዎ ዝግለጽን - ኣንቸሎቲ፡ 
ክሳብ ዓመተ ስፖርት 2023-24 ዝዝርጋሕ 
ውዕል ምስ ማድሪድ ኣለዎ። ኣቐዲሙ 
ከኣ፡ ምስ’ዛ ኣብ ፍርቂ ፍጻመ ሻምፕዮንስ 
ሊግ በጺሓ ዘላ ክለብ ዝኣተዎ ውዕል 
ከምዘኽብር ኣነጺሩ ነይሩ እዩ። 

ዝሓለፈ ወርሒ መጋቢት ሓላዊ ልዳት 
ናይ’ዛ ዓርሞሽሽ ሃገራዊት ጋንታ ዝኾነ 
- ኤደርሶን፡ “ምስ ካሲሚሮ፡ ቪንስየስን 
ሚሊታኦን ኣብ ዝተዘራረቡሉ “ኣንቸሎቲ 
ናይ መጻኢ ዓላሚና ክኸውን ዝለዓለ 
ተኽእሎ ከም ዘሎ ተረዲአ። ብዝተኻእለ 
መጠን ቀልጢፉ ምእንቲ ክመጽኣና ከኣ፡ 
ምስ ማድሪድ ዘለዎ ውዕል ክነቋርጾ 
ክንፍትን ኢና” ክብል ቀልዲ መሰል ዘረባ 
ፈንዩ ነይሩ እዩ።

ኣመሪካ - ክልተ ሄሊኮፖተራት ተጋጭየንኣብ ኣመሪካ፡ ክልተ ‘AH-64 Apache’ 
ዝዓይነተን ሄሊኮፕተራት ድሕሪ ምግጫወን 
ወዲቐን ከምእተሓምሸሻ፡ ሰበ-ስልጣን 
ወተሃደራዊ ቤት-ጽሕፈት እታ ሃገር 
(ፔንታጎን) ገሊጾም።
እተን ሄሊኮፕተራት ነፍሲ-ወከፈን ክልተ 

ወተሃደራት ሒዘን ከምዝነበራ ዝሓበሩ 
እቶም ሰበ-ስልጣን፡ ጠንቂ እቲ ሓደጋ 
ንምፍላጥ መርመራ ተጀሚሩ ከምዘሎ 

ኣረዲኦም።
እተን ሄሊኮፕተራት፡ ዝሓለፈ ሓሙስ 

ኣብ ኣላስካ ወተሃደራዊ ልምምድ ዛዚመን 
ናብ ቦታአን እናተመልሳ እቲ ሓደጋ 
ከምዘጋጠመ፡ ክፍሊ ወተሃደራውያን ነፈርቲ 
ኣመሪካ ሓቢሩ።
በቲ ሓደጋ ሰለስተ ካብ’ቶም ወተሃደራት 

ከምዝሞቱ ዝገለጸ እቲ ክፍሊ፡ ኣብ ቀረባ 
እዋን ዝርዝራዊ ሓበሬታ ናይቲ ሓደጋ 
ክዝርጋሕ ምዃኑ ወሲኹ ኣመልኪቱ።
ኣብ ዝሓለፈ ወርሒ’ውን ኣብ ኬንታኪ 

ክልተ ‘HH-60’ ዝዓይነተን ሄሊኮፕተራት 
ወተሃደራዊ ልምምድ ኣብ ዘካይዳሉ ዝነበራ 
እዋን ተጋጭየን ከምዝነበራ፡ ከም ሳዕቤኑ 

ዜና ወጻኢዜና ወጻኢዜና ወጻኢዜና ወጻኢ
ሸዊት ተኽለሸዊት ተኽለ

ድማ ኣብ ውሽጠን ተሳፊሮም ዝነበሩ 
ትሽዓተ ወተሃደራት ከምዝሞቱ ይዝከር።

ባይቶ ጸጥታ ንጣሊባን ኮኒኑ

ባይቶ ጸጥታ ሕቡራት ሃገራት፡ 
ነቲ መራሕቲ ጣሊባን ኣብ ልዕሊ 
ሰራሕተኛታት ደቂ-ኣንስትዮ ኣፍጋኒስታን 
ኣጽዲቖሞ ዘለዉ ናይ ስራሕ እገዳታት 
ብምሉእ ድምጺ ከምዝኹንኖ ገሊጹ።
በዚ ድማ፡ ምምሕዳር ጣሊባን ኣብ 

ልዕሊ ደቂ-ኣንስትዮ’ታ ሃገር ኣጽኒዑዎ 
ዘሎ እገዳታት ከልዕሎን፡ እቲ ናይ ስራሕ 
ሃዋህው ናብ ዝነበሮ ክምለስን እቲ ባይቶ 
ጻውዒት ኣቕሪቡ።
እቲ ብሕቡራት ኢማራት ዓረብን 

ጃፓንን ዝተነድፈ ውሳነ፡ ብ15 ኣባላት 

ናይቲ ባይቶ ደገፍ ከምዝረኸበ’ዩ ዝግለጽ 
ዘሎ።
ወከልቲ ናይ’ተን ሃገራት፡ እቲ ጣሊባን 

ኣጽዲቕዎ ዘሎ እገዳ ንመሰላት ደቂ-
ኣንስትዮ ዘዳኽም ምዃኑ ድሕሪ 
ምግላጽ፡ “ኣብ ታሪኽ ሕቡራት ሃገራት 
ተራእዩ ዘይፈልጥ” ብምባል ገሊጾሞ።
ኣምባሳደር ኢማራት ዓረብ ኣብ 

ሕቡራት ሃገራት ላና ኑሰይበህ 
ቅድሚ’ቲ ውሳነ ኣብ ዝሃበቶ መብርሂ፡ 
ካብቲ ባይቶ ወጻኢ ዝዀና ካልኦት 
ልዕሊ 90 ሃገራት’ውን ነቲ ውሳነ 

ብሓባር ከምዝደገፍኦ ገሊጻ። 
እቲ ናይ ደገፍ ድምጺ፡ ቅድሚ 

ሒደት መዓልታት ናይቲ ንኣፍጋኒስታን 
ብዝምልከት ካብ 1 ክሳብ 2 ግንቦት 
ኣብ ቀጠር ክካየድ ተወጢኑ ዘሎ 
ኣህጉራዊ ኣኼባ እዩ ተዋሂቡ። 
ኣብቲ ኣኼባ፡ ዋና ጸሓፊ ሕቡራት 

ሃገራት ኣንቶንዮ ጉተረዝ ንፍሉያት 
ልኡኻት ዝተፈላለያ ሃገራት ብምዕዳም፡ 
ኣብ ጉዳይ ኣፍጋኒስታን ክዛተዩ 
ምዃኖም እዩ ዝሕበር ዘሎ።
ምምሕዳር ጣሊባን፡ ነቲ ኣብ ዝሓለፈ 

ታሕሳስ ኣብ ልዕሊ ደቂ-ኣንስትዮ 
ሰራሕተኛታትን ተማሃሮን ኣፍጋኒስታን 
ዘመሓላለፎ ናይ እገዳ ውሳነ፡ ኣብ 
መጀመርታ ናይዚ ወርሒ’ዚ ተግባራዊ 
ንኽገብሮ ይሰርሕ ከምዘሎ እዮም 
ጸብጻባት ዘመልክቱ።
እንተኾነ ጣሊባን፡ ንመሰላት ደቂ-

ኣንስትዮ ከምዘኽብርን፡ እቲ ዘሕለፎ 
ውሳነ ድማ ኣካል ውሽጣዊ ጉዳያት 
ሃገሩ ምዃኑ እዩ ዘረድእ።

ቻይናን ሃገራት ኤስያን፡ 
ምትሕብባረን ከሐይላ ጻውዒት ቀሪቡ
ቻይናን ሃገራት ማእከላይ ኤስያን 

ምትሕብባረን ከሐይላ፡ ሚኒስተር ጉዳያት 
ወጻኢ ቻይና ቺን ጋንግ ጻውዒት 
ኣቕሪቡ።
እቲ ሚኒስተር ነዚ ጻውዒት ዘቕረበ፡ ነቲ 

ንመበል ራብዓይ ግዜኡ ኣብ ከተማ ሺኣን 
ኣብ ዝተቓንዐ ዋዕላ ሚኒስተራት ጉዳያት 
ወጻኢ ብደረጃ ኣቦ-መንበር ድሕሪ 
ምምራሑ እዩ።
ኣብቲ ዋዕላ፡ ሚኒስተራት ጉዳያት ወጻኢ 

ካዛኪስታን፡ ኪርጊስታን፡ ታጂኪስታን፡ 
ኡዝቤኪስታንን ታጂኪስታንን 
ከምእተሳተፉ ጸብጻባት ሓቢሮም።
ቻይናን ሃገራት ማእከላይ ኤስያን፡ 

ሓባራዊ መጻኢ ዘለወን ጎረባብቲን 
መሻርኽቲን ሃገራት ምዃነን ዝገለጸ 
ሚኒስተር ቺን፡ ክልተኣዊ ምትሕብባረን 
ብሳላ ስምምዕ እቶም ሽዱሽተ መራሕቲ 

ሃገራት ታሪኻዊ ገስጋስ የመዝግብ ከምዘሎ 
ሓቢሩ።
ቻይናን ሃገራት ማእከላይ ኤስያን 

ኣብ ዝሓለፈ ዓመት ስትራተጂያዊ 
ዝምድናታት ካብ ዝጅምራ ንደሓር፡ ኣብ 
መንጎ ክልተአን ወገናት ዘሎ ምትእምማን 
ከምዝዓበየ’ውን እቲ ብዓል-ስልጣን ወሲኹ 
ኣረዲኡ።
ንሱ ወሲኹ፡ ዓለምና ናብ ሓድሽ 

ናይ ዕግርግርን ለውጥን ዘመን ኣብ 
እትኣትወሉ ዘላ እዋን፡ እተን ሃገራት 
ኣብ ክልቲኣዊ ረብሓታት ዝተመርኮሰ 
ሓድሕዳዊ ምድግጋፍ ክቕጽላ ጸዊዑ።
ሚኒስትራት ጉዳያት ወጻኢ ሃገራት 

ማእከላይ ኤስያ ብወገኖም፡ ኣብቲ ዞባ 
ዘላቒ ሰላምን ልምዓትን ንምርግጋጽ፡ 
ሃገራቶም ምስ ቻይና ዘለወን ምውህሃድ 
ከሐይላ ምዃነን ገሊጾም።

ኢንዶነዥያ - ብሓደጋ ጃልባ ህይወት ሰባት ጠፊኡ
ኣብ ምዕራባዊ ክፋል ኢንዶነዥያ 

ተሳፈርቲ ጽዒና ትጐዓዝ ዝነበረት ጃልባ 
ድሕሪ ምግልባጣ፡ ብውሕዱ 11 ሰባት 
ከምዝሞቱ ተገሊጹ።
ኣብታ ጃልባ ኣስታት 74 ሰባት 

ተሳፈርቲ ከምዝነበሩን፡ መብዛሕትኦም 
ግዳያት ድማ ቆልዓ ሰበይቲ ምንባሮምን 
ጸብጻባት የረድኡ።
ሰራሕተኛታት ህይወት ኣድሕን 

ናይ’ታ ሃገር ብዘካየድዎ ንጥፈታት 
62 ሰባት ከምዝደሓኑ ዝጠቐሱ እቶም 
ጸብጻባት፡ ደሃዩ ዘይተረኸበ ሓደ ሰብ 
ብምህላዉ፡ ቊጽሪ ምዉታት ከይዛይድ 
ስግኣት ከምዘሎ ወሲኾም ኣመልኪቶም።
ልክዕ ቊጽሪ ተሳፈርቲ ንጹር 

ብዘይምዃኑ፡ ካልኦት ደሃዮም 
ዘይተፈልጠ ሰባት’ውን ክህልዉ 
ከምዝኽእል’ዩ ዝግለጽ ዘሎ።

ኣብ 2018 እውን ኣብ ደሴት 
ሱማትራ - ኢንዶኔዥያ ኣብ ዝርከብ 
ሓደ ካብ’ቶም ዝዓሞቑ ቀላያት ዓለምና 
ሓደጋ ምጥሓል ጃልባ ኣጋጢሙ 
ከምዝነበረ፡ ከምሳዕቤኑ ድማ ልዕሊ 150 
ሰባት ከምዝሞቱ ይዝከር።

ብኣስታት 17 ሽሕ እኩባት ደሴታት 
ዝቖመትን ኣብ ደቡባዊ ምብራቕ ኤስያ 
እትርከብን ኢንዶነዥያ፡ ብሰንኪ ዘለዋ 
ልሕሉሕ ደረጃታት ድሕነት፡ ሓደጋታት 
ባሕሪ ብተደጋጋሚ ከምዝረኣየላ እዩ 
ዝሕበር።

‘ዝበረኸ ድንድል መንገዲ ባቡር፡ ንስራሕ ክፉት ክኸውን እዩ’ ተባሂሉ
ኣብ ማእከል ኣከራኻሪ ዞባ ካሽሚር 

ተሃኒጹ ዝርከብ፡ ብደረጃ ዓለም 
ዝበረኸ ምዃኑ ዝተገልጸ ድንድል 
መንገዲ ባቡር ኣብ ቀረባ ኣዋርሕ 
ንኣገልግሎት ክፉት ክኸውን ምዃኑ 
ተገሊጹ።
እቲ ኣብ ልዕሊ ሩባ ቸናብ ዝተሃንጸን 

ኣብ ኣጋ ምዝዛም ዝርከብን ድንድል፡ 
1,315 ሜትሮ ንውሓትን 359 
ሜትሮ ብራኸን ከምዘለዎ’ዩ ዝሕበር።
እዚ ካብቲ ኣብ ፓሪስ - ርእሰ-

ከተማ ፈረንሳ ዝርከብ ‘ግምቢ ኤፍል’ 
ዝብርኽ ምዃኑ ዝተገልጸ ድንድል፡ 
ነቲ ዞባ ምስቲ ኣብ ህንዲ ዝርከብ 
ሰፊሕ መርበብ መንገዲ ባቡር ህንዲ 
ዘራኽብ እዩ።
እዚ ብ168 ሚልዮን ዶላር 

ወጻኢታት ዝተሃንጸ ድንድል፡ 
መቐጸልታ ናይ’ቲ ኣብ 1999 
ዝተጀመረ - ንቐንዲ ከተማ 
ናይቲ ዞባ (ስሪናጋር) ምስ ህንዲ 
ንምትእስሳር ዝዓለመ ፕሮጀክት 
ምዃኑ’ዩ ዝግለጽ።
ሚኒስተር መጐዓዝያ ባቡር ህንዲ 

ኣሽዊኒ ቫይሽናው ኣብ ዝሃቦ 
ሓበሬታ፡ ኣብ ዝሓለፈ ወርሒ 
ነቲ ድልድል ኣብ ዝዕዘበሉ ዝነበረ 
እዋን፡ እቲ ቦታ ብተደጋጋሚ 
ብምንቅጥቃጥ መሬት ከምዝጥቃዕ 
ድሕሪ ምግላጽ፡ መስርሕ ህንጸቱ 
ንክፍሊ መንገዲ ባቡር ህንዲ እቲ 
ዝኸበደ ናይ ምህንድስና ብድሆ 
ምንባሩ ኣረዲኡ።
እቲ ድንድል፡ ብርቱዕ ንፋስን 

ልዑል መጠን ምንቅጥቃጥ ምድርን 
ዝጻወር ኰይኑ ከምዝተሃንጸ 
ድማ፡ እቲ ብዓል-ስልጣን ወሲኹ 
ኣመልኪቱ።
ኣብ ህንጸት’ቲ ድንድል ኣማኢት 

መሃንድሳትን ብኣሽሓት ዝቚጽሩ 
ሰራሕተኛታትን ከምእተሳተፉ 
ዝጠቐሱ ጸብጻባት፡ መስርሕ ህንጸቱ 
20 ዓመት ከምዝወሰደ ይገልጹ።

